
261x 315mm covers

58mm spine

5mm creases

15mm bleed areaSicrhau’r Dystiolaeth Orau
mewn Achosion Troseddol:
Canllawiau ar Gyfweld â
Dioddefwyr a Thystion,
a Defnyddio Mesurau 
Arbennig

Hefyd ar gael yn www.cps.gov.uk a www.homeoffice.gov.uk 
Cyfeirnod: 280518

Y System Cyfiawnder Troseddol: gweithio gyda'n gilydd er mwyn y cyhoedd

SYSTEM CYFIAWNDER TROSEDDOL



i

Rhagair 

Cydnabyddiaethau 

Cyflwyniad 
1. Statws y canllawiau 
2. Tarddiad y canllawiau 
3.  Cwmpas y canllawiau 
  Tystion diamddiffyn (Adran 16, Deddf Cyfiawnder Ieuenctid a Thystiolaeth Droseddol 1999) 
  Tystion wedi eu bygylu (Adran 17, Deddf Cyfiawnder Ieuenctid a Thystiolaeth Droseddol 1999) 
  Tystion o dan Adran 137 o Ddeddf Cyfiawnder Troseddol 2003
  Tystion pwysig
  Tystion amharod
  Tystion gelyniaethus
  Tystion yr amddiffyniad 
4.  Y canllawiau a’r hyfforddiant 
5.  Cynnwys y canllawiau 

1 Egwyddorion cyffredinol 
Nodau
1.1 Tystion diamddiffyn 
1.5 Tystion wedi eu bygylu 
1.9 Mesurau Arbennig 
1.20 Tystion o dan Adran 137 o Ddeddf Cyfiawnder Troseddol 2003 
1.24 Tystion pwysig 

2 Cynllunio a chynnal cyfweliadau â phlant 
Rhan 2A: Cynllunio a pharatoi ar gyfer cyfweliadau 

Nodau
2.1 Cyd-destun yr honiad: croestoriad y system amddiffyn plant a’r system cyfiawnder troseddol 
2.3 Yr ymchwiliad troseddol a thystiolaeth flaenaf tystion sy’n blant 
2.10 Ymholiadau Adran 47 
2.19 Cymhwysedd, cymhelliant ac a yw tyst ar gael i’w groesholi:  y sefyllfa gyfreithiol 
2.29 Cyswllt cychwynnol â thystion sy’n blant 
2.30 Cydsynio 
2.34 Archwiliadau meddygol 
2.36 Cyfweliadau asesu seiciatrig/seicolegol 
2.37 Cynllunio a pharatoi ar gyfer y cyfweliad
2.39  Gwybodaeth gynllunio
2.40   Gwybodaeth am y tyst sy’n blentyn 
2.41    Ymyriadau blaenorol 
2.42    Hil, rhyw, diwylliant a chefndir ethnig 
2.46    Profiadau eraill mewn bywyd  
2.47    Asesiad cyn y cyfweliad 
2.53   Gwybodaeth am y drosedd/troseddau honedig  
2.56   Gwybodaeth sy’n bwysig i’r ymchwiliad 
2.58    Gwybodaeth sy’n bwysig i’r ymchwiliad sy’n ymwneud ag arferion ymchwilio cyffredinol
2.59    Gwybodaeth sy’n bwysig i’r ymchwiliad sy’n ymwneud â deunydd achos-benodol
2.61    Anghysondebau sylweddol mewn tystiolaeth
2.64    Hepgoriadau sylweddol mewn tystiolaeth (gwybodaeth achos-berthnasol) 

Cynnwys

2.66  Paratoi’r plentyn ar gyfer cyfweliad
2.74  Defnyddio’r wybodaeth gynllunio 
2.75   Nodau ac amcanion 
2.76   Technegau 
2.77   Recordio’r cyfweliad  
2.82   Cyfwelwyr ac eraill sy’n bresennol yn ystod y cyfweliad
2.82    Y cyfwelydd 
2.87    Swyddog monitro’r cyfweliad  
2.89    Gweithredwyr offer 
2.90    Cyfieithwyr a Dehonglwyr 
2.96    Cyfryngwyr 
2.102    Cynorthwywyr cyfweliad 
2.106   Lleoliad y cyfweliad 
2.110   Amseriad y cyfweliad 
2.113   Hyd y cyfweliad (gan gynnwys ei gyflymdra, egwyliau a’r posibilrwydd o gynnal mwy nag un sesiwn) 
2.118   Cynllunio ar gyfer y cyfnod yn syth ar ôl y cyfweliad 
2.121 Tystion sy’n blant a allai gael eu drwgdybio 
2.123 Cofnodi’r broses gynllunio 
2.124 Datganiadau Personol gan Ddioddefwyr 

Rhan 2B: Cyfweld â thystion sy’n blant

Nodau
2.130 Egwyddorion cyffredinol 
2.133  Rhagarweiniadau 
2.136 Cam un: meithrin cydberthynas (yn cynnwys cysylltu ac esbonio)
2.136  Esbonio’r camau ffurfiol 
2.137  Datblygu cydberthynas 
2.142  Rheolau sylfaenol 
2.143  Y gwirionedd a chelwydd 
2.144  Esbonio amlinelliad y cyfweliad 
2.145  Sefydlu diben y cyfweliad 
2.147 Cam dau: dechrau a chefnogi naratif rhydd 
2.153 Cam tri: cwestiynu
2.153  Cyn cam cwestiynu’r cyfweliad 
2.154  Arddull y cwestiynau 
2.156   Cynnwys cwestiynau 
2.160   Cwestiynau penagored 
2.164   Cwestiynau caeedig penodol 
2.170   Cwestiynau dewis gorfodol 
2.171   Cwestiynau arweiniol 
2.175  Dewis pynciau 
2.177  Datganiadau camarweiniol 
2.179 Cam pedwar: gorffen y cyfweliad 
2.183 Gwerthuso
2.184  Gwerthusiad o’r wybodaeth a gafwyd 
2.185  Gwerthusiad o berfformiad y cyfwelydd
2.186 Dogfennau ar ôl y cyfweliad a storio recordiadau 
2.188 Cyfweliadau pellach 
2.189 Gweithdrefnau adnabod 
2.190 Cymorth therapiwtig i’r plentyn 
2.192 Y cyfweliad gwybyddol  
2.196 Technegau cyfweld arbennig 
2.196  Propiau 
2.198  Technegau cyfweld eraill 
2.202 Cyfweld â phlant ag anableddau 
2.202  Cynllunio a pharatoi 
2.211  Y cyfweliad
2.211   Cam un: meithrin cydberthynas 
2.216   Cam dau: naratif rhydd 
2.219   Cam tri: cwestiynu 
2.222   Cam pedwar: gorffen y cyfweliad
2.223 Cyfweld â phlant ifanc iawn neu blant â phroblemau seicolegol 
2.226 Drwgdybio plentyn 

3 Cynllunio a chynnal cyfweliadau â thystion diamddiffyn sy’n 
oedolion 

Rhan 3A: Cynllunio a pharatoi ar gyfer cyfweliadau 

Nodau
3.1 Pwy sy’n dystion diamddiffyn sy’n oedolion? 
3.2 Adnabod tystion diamddiffyn sy’n oedolion 
3.4  Nam mawr ar ddeallusrwydd a gweithredu 
  cymdeithasol (anabledd dysgu) 
3.7   Dangosyddion ymddygiadol anabledd dysgu
3.10  Anabledd corfforol 
3.12  Anhwylder meddwl 
3.17 Cyswllt cychwynnol â thystion diamddiffyn sy’n oedolion 
3.19 Cymorth i dystion diamddiffyn sy’n oedolion
3.19  Tystion â nam mawr ar ddeallusrwydd a gweithredu cymdeithasol (anabledd dysgu)
3.26  Tystion ag anabledd corfforol 
3.33  Tystion ag anhwylder meddwl 
3.42 Cydsynio
3.51 Cymhwysedd 
3.54 Cynllunio a pharatoi ar gyfer y cyfweliad 
3.60  Gwybodaeth gynllunio 
3.61   Gwybodaeth am y tyst 
3.62    Hil, rhyw, diwylliant a chefndir ethnig 
3.67    Profiadau eraill mewn bywyd 
3.69    Tystion â nam mawr ar ddeallusrwydd a gweithredu cymdeithasol (anabledd dysgu) 
3.76    Tystion ag anabledd corfforol 
3.77    Tystion ag anhwylder meddwl 
3.80   Gwybodaeth am y drosedd/troseddau honedig 
3.82   Gwybodaeth sy’n bwysig i’r ymchwiliad 
3.84    Gwybodaeth sy’n bwysig i’r ymchwiliad sy’n ymwneud ag arferion ymchwilio cyffredinol  
3.85    Gwybodaeth sy’n bwysig i’r ymchwiliad sy’n ymwneud â deunydd achos-benodol 
3.87    Anghysondebau sylweddol mewn tystiolaeth
3.90    Hepgoriadau sylweddol mewn tystiolaeth (gwybodaeth achos-berthnasol) 
3.92  Defnyddio’r wybodaeth gynllunio
3.93   Nodau ac amcanion 
3.94   Technegau 
3.95   Recordio’r cyfweliad 
3.98   Cyfwelwyr ac eraill sy’n bresennol yn ystod y cyfweliad 
3.98    Y cyfwelydd 
3.105    Swyddog monitro’r cyfweliad 
3.107    Gweithredwyr offer 
3.108    Cyfieithwyr a Dehonglwyr 
3.115    Cyfryngwyr 
3.121    Cynorthwywyr cyfweliadau 
3.126   Lleoliad y cyfweliad 
3.129   Amseriad y cyfweliad 
3.132   Hyd y cyfweliad (gan gynnwys ei gyflymdra, egwyliau a’r posibilrwydd o gynnal mwy nag un 
   sesiwn)  
3.134   Cynllunio ar gyfer y cyfnod yn syth ar ôl y cyfweliad 
3.135 Tystion a allai gael eu drwgdybio 
3.137 Cofnodi’r broses gynllunio 
3.138 Paratoi’r tyst ar gyfer cyfweliad 
3.145 Rhannu gwybodaeth â gofalwyr 
3.146 Datganiadau Personol gan Ddioddefwyr 

Rhan 3B: Cyfweld â thystion diamddiffyn sy’n oedolion 

Nodau
3.151 Cyngor cyffredinol ar gyfweld â thystion diamddiffyn sy’n oedolion 
3.157 Ymddygiad y cyfwelydd 
3.161 Cyflymdra ac egwyliau
3.161  Cyflymdra 
3.162  Egwyliau 

3.163 Cam un: meithrin cydberthynas (yn cynnwys cysylltu ac esbonio) 
3.163  Esbonio’r camau ffurfiol 
3.164  Datblygu cydberthynas 
3.171  Rheolau sylfaenol 
3.175  Llwon a phwysigrwydd dweud y gwir 
3.178 Cam dau: dechrau a chefnogi naratif rhydd 
3.184  Cydymffurfio 
3.190  Cydsynio 
3.194 Cam tri: cwestiynu
3.194  Cyn cam cwestiynu’r cyfweliad 
3.195  Dull cyffredinol o weithredu 
3.206  Cwestiynau penagored 
3.212  Cwestiynau caeedig penodol 
3.217  Cwestiynau dewis gorfodol 
3.220  Cwestiynau arweiniol 
3.228  Deall yr hyn y mae’r tyst yn ceisio ei gyfleu 
3.230  Dewis pynciau 
3.232  Datganiadau camarweiniol
3.236 Cam pedwar: gorffen y cyfweliad 
3.237  Gorffen 
3.244 Gwerthuso
3.245  Gwerthusiad o’r wybodaeth a gafwyd 
3.246  Gwerthusiad o berfformiad y cyfwelydd
3.247 Dogfennau ar ôl y cyfweliad a storio recordiadau 
3.249 Cyfweliadau pellach 
3.251 Gweithdrefnau adnabod 
3.252 Cymorth therapiwtig i dystion diamddiffyn sy’n oedolion 
3.253 Y cyfweliad gwybyddol 
3.257 Technegau cyfweld arbennig 
3.260 Technegau cyfweld eraill 
3.263 Drwgdybio tystion yn ystod y cyfweliad 

4 Cynllunio a chynnal cyfweliadau â thystion wedi eu bygylu, tystion 
o dan Adran 137 o Ddeddf Cyfiawnder Troseddol 2003 a thystion 
pwysig, gan gynnwys tystion ‘amharod’ a ‘gelyniaethus’

Rhan 4A: Cynllunio a pharatoi ar gyfer cyfweliadau

Nodau
4.1 Pwy sy’n dystion wedi eu bygylu? 
4.3 Pwy sy’n dystion o dan Adran 137 o Ddeddf Cyfiawnder Troseddol 2003? 
4.7 Pwy sy’n dystion pwysig? 
4.11 Pwy sy’n dystion amharod? 
4.15 Pwy sy’n dystion gelyniaethus? 
4.16 Cyswllt cychwynnol â thystion wedi eu bygylu, tystion o dan Adran 137 o Ddeddf Cyfiawnder Troseddol 

2003 a thystion pwysig
4.18 Cynorthwyo tystion wedi eu bygylu, tystion o dan Adran 137 o Ddeddf Cyfiawnder Troseddol 2003 a 

thystion pwysig cyn y cyfweliad  
4.24 Cydsynio  
4.27 Cynllunio a pharatoi ar gyfer y cyfweliad 
4.29  Gwybodaeth gynllunio 
4.31   Gwybodaeth am y tyst 
4.32    Ffactorau hiliol a diwylliannol 
4.37   Gwybodaeth am y drosedd/troseddau honedig 
4.39   Gwybodaeth sy’n bwysig i’r ymchwiliad 
4.41    Gwybodaeth sy’n bwysig i’r ymchwiliad sy’n ymwneud ag arferion ymchwilio cyffredinol    
4.42    Gwybodaeth sy’n bwysig i’r ymchwiliad sy’n ymwneud â deunydd achos-benodol
4.44    Anghysondebau sylweddol mewn tystiolaeth
4.47    Hepgoriadau sylweddol mewn tystiolaeth (gwybodaeth achos-berthnasol) 
4.49  Defnyddio gwybodaeth gynllunio
4.50   Nodau ac amcanion 
4.51   Technegau 
4.52   Recordio’r cyfweliad 

4.57   Cyfwelwyr ac eraill sy’n bresennol yn ystod y cyfweliad 
4.57    Y cyfwelydd 
4.63    Swyddog monitro’r cyfweliad 
4.65    Gweithredwyr offer 
4.66    Cyfieithwyr a Dehonglwyr 
4.72    Cynorthwywyr cyfweliadau 
4.77   Lleoliad y cyfweliad 
4.80   Amseriad y cyfweliad 
4.83   Hyd y cyfweliad (gan gynnwys ei gyflymdra, egwyliau a’r posibilrwydd o gynnal mwy nag un 
   sesiwn)  
4.86   Cynllunio ar gyfer y cyfnod yn syth ar ôl y cyfweliad 
4.87 Tystion a allai gael eu drwgdybio
4.89 Cofnodi’r broses gynllunio 
4.90 Paratoi’r tyst ar gyfer cyfweliad 
4.97 Datganiadau Personol gan Ddioddefwyr 

Rhan 4B: Cyfweld â thystion wedi eu bygylu, tystion o dan Adran 137 o Ddeddf Cyfiawnder Troseddol 
2003 a thystion pwysig, gan gynnwys tystion ‘amharod’ a ‘gelyniaethus’

Nodau
4.101 Cyngor cyffredinol ar gyfweld â thystion wedi eu bygylu, tystion o dan Adran 137 o Ddeddf Cyfiawnder 

Troseddol 2003 a thystion pwysig 
4.107 Cam un: meithrin cydberthynas (yn cynnwys cysylltu ac esbonio) 
4.107  Dechrau’r cyfweliad: esbonio’r camau ffurfiol 
4.108  Dechrau’r cyfweliad: personoli’r cyfweliad,
  meithrin cydberthynas ac ymgysylltu â’r cyfwelai 
4.108   Personoli’r cyfweliad 
4.113   Meithrin cydberthynas ac ymgysylltu â’r cyfwelai 
4.121  Dechrau’r cyfweliad: esbonio’r rheolau sylfaenol 
4.122   Ffactorau’r cyfweliad 
4.125   Canolbwyntio ar gofio 
4.126   Trosglwyddo rheolaeth 
4.129   Nodi popeth
4.131 Cam dau: dechrau a annog naratif rhydd 
4.136  Effeithiau cyd-destun, y cof ac adfer cyd-destun yn feddyliol 
4.136   Effeithiau cyd-destun a’r cof
4.141   Adfer cyd-destun yn feddyliol
4.144  Gwrando’n astud ac ymddygiad priodol nad yw ar lafar 
4.145   Cynefineg 
4.146   Osgo a safle 
4.147   Egwyddor cydamseroldeb 
4.148   Seibiannau a thorri ar draws 
4.150 Cam tri: cwestiynu 
4.152  Cyn cam cwestiynu’r cyfweliad 
4.153  Mathau o gwestiynau 
4.154   Cwestiynau penagored 
4.156   Cwestiynau caeedig penodol 
4.162    Geirio cwestiynau caeedig penodol 
4.166   Cwestiynau dewis gorfodol 
4.168   Cwestiynau lluosog 
4.170   Cwestiynau arweiniol 
4.175  Holi cwestiynau
4.175   Dewis pynciau 
4.177   Cwestiynu sy’n gydnaws â’r tyst 
4.178   Ysgogi delweddau a holi amdanynt (adfer cyd-destun ar raddfa fach) 
4.179   Procio’r cof yn sylweddol 
4.180   Synhwyrau gwahanol 
4.182   Procio’r cof drwy newid y drefn amserol 
4.185   Techneg newid persbectif 
4.187   Awgrymiadau ar gyfer y cof 
4.189 Cam pedwar: gorffen y cyfweliad 
4.189  Atgrynhoi 
4.193  Gorffen 
4.199 Gwerthuso

4.200  Gwerthusiad o’r wybodaeth a gafwyd 
4.201  Gwerthusiad o berfformiad y cyfwelydd 
4.202 Dogfennau ar ôl y cyfweliad a storio recordiadau 
4.204 Cyfweliadau atodol 
4.205 Gweithdrefnau nodi 
4.206 Cymorth therapiwtig i dystion wedi eu bygylu sy’n oedolion 
4.207 Diogelu tystion wedi eu bygylu 
4.214 Drwgdybio tystion yn ystod y cyfweliad 
4.219 Ffynonellau defnyddiol

5 Rhoi cymorth i dyst a’i baratoi 
Nodau
5.1 Buddiannau paratoi a rhoi cymorth 
5.12 Trosolwg o gymorth a gwaith paratoi 
5.12  Pwy sydd â’r hawl i gael cymorth a’u paratoi? 
5.13  Beth mae rhoi cymorth a pharatoi yn ei olygu? 
5.20   Yn y cyfweliad ymchwiliol
5.21   Cyn treial
5.23   Tra’n rhoi tystiolaeth
5.24  Ffiniau tystiolaethol 
5.27  Pwy all roi cymorth? 
5.30  Pa sgiliau sy’n gysylltiedig? 
5.31 Nodi anghenion a dymuniadau tystion ac ymateb iddynt 
5.36 Paratoi, rhoi cymorth a chysylltu drwy gydol proses y llys 
5.37  Cymorth yn ystod yr ymchwiliad 
5.39   Gofynion arbennig 
5.41   Cymorth, paratoi a chysylltu cyn treial 
5.42   Cyfathrebu rhwng yr heddlu a’r CPS
5.45  Cymorth cyn y treial/gwrandawiad
5.45   Gwrandawiad ple a rheoli achos (PCMH) 
5.46   Paratoi ar gyfer mynd i’r llys 
5.48   Ymweliad â’r llys cyn treial 
5.50   Procio cof y tyst 
5.56   Cyfathrebu â’r tyst 
5.60   Darparu therapi cyn treial troseddol 
5.62   Cynlluniau a chyfathrebu sy’n ymwneud â’r treial 
5.64   Rôl y Gwasanaeth Tystion 
5.65  Rôl y llys
5.67   Cwrdd â’r cynrychiolydd cyfreithiol 
5.68   Cwrdd â’r barnwr 
5.69  Cymorth yn y gwrandawiad 
5.70   Cynllunio ar gyfer egwyliau yn y dystiolaeth 
5.71   Cyfieithwyrneu ddehonglwyr a chyfryngwyr 
5.73 Darpariaethau arbennig i blant 
5.83 Darpariaethau arbennig i dystion diamddiffyn a thystion wedi eu bygylu sy’n oedolion 
5.83  Oedolion diamddiffyn 
5.87  Oedolion wedi eu bygylu 
5.90 Ar ôl hynny – ymdrin â’r canlyniad 

6 Tystion yn y llys 
Nodau
6.1 Cynllunio cyn treial 
6.8 Cyfrifoldebau’r llys tuag at dystion 
6.13 Cyfrifoldebau cynrychiolwyr cyfreithiol tuag at dystion 
6.19 Cymhwysedd a’r gallu i dyngu llw 
6.25 Cyfarwyddiadau Mesurau Arbennig o dan Ddeddf 1999 
6.27  Cymhwysedd tyst (Adrannau 16 a 17) 
6.28   Tystion diamddiffyn
6.29   Tystion wedi eu bygylu
6.38  Darpariaethau arbennig sy’n gysylltiedig â thystion ifanc (Adran 21) 
6.42  Tystion dros 17 oed (Adrannau 21 a 22) 
6.45  Cyfarwyddiadau Mesurau Arbennig (Adrannau 16 i 19) 

6.48  Cyfarwyddiadau cyfrwymol (Adran 20) 
6.50 Y Mesurau Arbennig a darpariaethau eraill 
6.50  Gosod sgrîn rhwng y tyst a’r sawl a gyhuddir (Adran 23) 
6.53  Rhoi tystiolaeth drwy gyswllt byw (Adran 24) 
6.57   Dewis rhwng cyswllt byw a sgriniau 
6.60  Tystiolaeth a roddir yn breifat (Adran 25) 
6.63  Tynnu perwigau a gynau (Adran 26) 
6.64  Tystiolaeth flaenaf wedi’i recordio ar fideo (Adran 27) 
6.76  Sesiwn groesholi neu ailholi wedi’i recordio ar fideo
  (Adran 28) 
6.81   Dewis rhwng sesiwn groesholi wedi’i recordio ar fideo a sesiwn groesholi fyw
6.83  Holi tyst drwy gyfryngwr (Adran 29) 
6.91  Cymhorthion cyfathrebu (Adran 30) 
6.92  Presenoldeb cynorthwy-ydd y tyst yn y llys 
6.93  Cyfeiriad y tyst 
6.94  Defnyddio dehonglydd iaith arwyddion 
6.96  Diogelu tystion rhag cael eu croesholi gan y sawl a 
  gyhuddir yn bersonol (Adrannau 34 i 38)  
6.97   Achwynwyr mewn achosion troseddau rhywiol 
6.98   Achwynwyr a thystion eraill sy’n blant 
6.100   Achosion eraill 
6.102  Cyfyngiadau ar dystiolaeth a chwestiynau
   am ymddygiad rhywiol yr achwynydd (Adrannau 41 i 43)  
6.107   Ceisiadau i dderbyn tystiolaeth flaenaf wedi’i recordio ar fideo o dan Adran 137 o Ddeddf Cyfiawnder 

Troseddol 2003

Atodiadau
A Rhestr Termau  
B Derbynioldeb recordiadau fideo o dan ddarpariaethau eraill Deddf Cyfiawnder Troseddol 2003 
C Y fframwaith asesu 
D Cynnal cyfweliad wedi’i recordio ar fideo - y rhwystrau cyfreithiol 
E Paredau adnabod yn cynnwys tystion diamddiffyn a/neu dystion wedi eu bygylu 
F Safonau Cenedlaethol ar gyfer Paratoi Tyst Ifanc 
G Safonau Cenedlaethol ar gyfer Cynorthwy-ydd y Tyst yn y Llys yn yr Ystafell Cyswllt Byw 
H Canllawiau technegol 
J Storio, cadw a dinistrio recordiadau fideo 
K Canllawiau ar gwblhau Cofnod o’r Cyfweliad Fideo (ROVI) 
L Defnyddio trawsgrifiadau o gyfweliadau wedi’u recordio ar fideo
M Enghraifft o ffurf ar dderbyn recordiad fideo o dystiolaeth a’r ymgymeriad mewn perthynas â hynny 
N Taflen wybodaeth enghreifftiol: cyfweliad wedi’i recordio ar fideo 
P Label rhybudd i’w roi ar recordiadau fideo 
Q Ffynonellau defnyddiol 

Rhagair 

Mae’r Llywodraeth yn ymrwymedig i wella’r diogelwch i 
dystion diamddiffyn a thystion wedi eu bygylu yn ystod 
y broses cyfiawnder troseddol, yn arbennig i blant. Fel 
yr esboniodd dogfen y Swyddfa Gartref Cydbwyso’r 
System Cyfiawnder Troseddol o Blaid y Mwyafrif sy’n Ufudd 
i’r Gyfraith, mae’n rhaid i anghenion dioddefwyr barhau i 
fod wrth wraidd yr hyn a wna’r system cyfiawnder 
troseddol.  Mae’n rhaid iddynt gael eu trin yn briodol 
drwy’r system gyfan – gyda help, cefnogaeth, cyngor a 
chyfle i’w llais gael ei glywed. Mae angen cymorth ar 
dystion diamddiffyn a thystion wedi eu bygylu yn 
benodol i sicrhau y clywir eu llais yn y llys. 

Cyhoeddwyd rhifyn cyntaf y ddogfen hon ym mis 
Ionawr 2002 fel rhan o Gweithredu dros Gyfiawnder, 
rhaglen weithredu’r adroddiad Speaking Up for Justice. 
Roedd yr adroddiad hwnnw wedi arwain at y Mesurau 
Arbennig yn Neddf Cyfiawnder Ieuenctid a Thystiolaeth 
Droseddol 1999, megis cyfweliadau wedi’u recordio ar 
fideo, sydd wedi’u hanelu at sicrhau bod tystion 
diamddiffyn a thystion wedi eu bygylu yn rhoi eu 
tystiolaeth orau i’r llys. Diben y canllawiau oedd 
cynorthwyo’r rhai sy’n cynnal cyfweliadau wedi’u 
recordio ar fideo â thystion o’r fath, yn ogystal â rhoi 
canllawiau i’r rhai sy’n gyfrifol am baratoi a chefnogi’r 
tystion hyn yn ystod y broses cyfiawnder troseddol. 

Mae angen ail rifyn bellach er mwyn diweddaru’r 
canllawiau o ganlyniad i ddatblygiadau yn ystod y pum 
mlynedd diwethaf. Ymhlith y rhain mae diwygio’r 
gyfraith ar dystiolaeth ar gymeriad drwg ac achlust yn 
Neddf Cyfiawnder Troseddol 2003; y Cod Ymarfer i 
Ddioddefwyr Troseddau, a ddaeth i rym ym mis Ebrill 
2006 ac sy’n rhoi rhwymedigaethau statudol ar 
ddarparwyr gwasanaethau cyfiawnder troseddol; a’r 
broses genedlaethol o gyflwyno Unedau Gofal Tystion 
yr heddlu/Gwasanaeth Erlyn y Goron erbyn 2005, sydd 
â’r nod o sicrhau bod tystion yn cael eu hysbysu’n well, 
eu bod yn fwy parod ac wedi’u cefnogi’n well yn ystod 
achosion llys. Yn ogystal, treialwyd Mesur Arbennig y 
Cyfryngwyr mewn wyth ardal fraenaru. Yn olaf, mae 
rhifyn newydd o’r canllawiau hyn yn sicrhau y gellir 
ystyried profiadau llawer o ymarferwyr (na fyddai’r 
gweithdrefnau gorau yn llwyddo hebddynt), gan sicrhau 
bod ein dealltwriaeth – ac ansawdd y canllawiau hyn 
– yn parhau i wella. 

Vera Baird CF AS 
Y Cyfreithiwr Cyffredinol

 

Kevin Brennan AS
Is-ysgrifennydd Seneddol
Adran Plant, 
Ysgolion a Theuluoedd

Vernon Coaker AS
Is-ysgrifennydd Seneddol
Y Swyddfa Gartref

Maria Eagle AS
Is-ysgrifennydd Seneddol
Y Weinyddiaeth Gyfiawnder

Edwina Hart AC
Y Gweinidog dros Iechyd a Gwasanaethau Cymdeithasol
Llywodraeth Cynulliad Cymru

Ivan Lewis AS
Is-ysgrifennydd Seneddol
Yr Adran Iechyd

Cydnabyddiaethau 

Cafodd y canllawiau hyn eu drafftio’n wreiddiol ar ran y 
Swyddfa Gartref gan dîm o ymgynghorwyr yn cynnwys: 
Yr Athro Diane Birch (Ysgol y Gyfraith, Prifysgol 
Nottingham);  Yr Athro Ray Bull (Adran Seicoleg, 
Prifysgol Portsmouth); Pam Cooke (Ymddiriedolaeth 
Ann Craft; Prifysgol Nottingham); Barbara Esam (Adran 
Polisi Cyhoeddus, NSPCC); Dr David Jones (Ysbyty 
Plant Park, Rhydychen); Joyce Plotnikoff (ymgynghorydd 
annibynnol); Yr Athro John Spencer (Cyfadran y 
Gyfraith, Prifysgol Caergrawnt); Dr Helen Westcott 
(Adran Seicoleg, y Brifysgol Agored), o dan arweiniad yr 
Athro Graham Davies (Ysgol Seicoleg, Prifysgol 
Caerlŷr). Ruth Marchant a Marcus Page (Triangle 
Services, Brighton) wnaeth ddrafftio’r canllawiau ar 
gyfweld â phlant anabl a Laura Hoyano (Coleg Wadham, 
Prifysgol Rhydychen) wnaeth ddatblygu Ffigurau 6.1 a 
6.2. Rhoddodd Dr Lorraine Sheridan a Rosemary 
Chapman gymorth gweinyddol i’r tîm.

Diwygiad 2007
Roedd y tîm ysgrifennu’n cynnwys Dr Becky Milne 
(Prifysgol Portsmouth), y Ditectif Brif Arolygydd Gary 
Shaw a’r Ditectif Ringyll Kevin Smith (y Ganolfan 
Genedlaethol ar gyfer Rhagoriaeth ym maes Plismona). 
Gwnaed cyfraniadau hefyd gan y Ditectif Gwnstabl 
Steve Tilney a’r Ditectif Gwnstabl John Smith o 
Wasanaeth yr Heddlu Metropolitanaidd a’r Ditectif Brif 
Arolygydd Kerry Marlow o Heddlu De Cymru. Yn 
ogystal, gwnaed sylwadau a chyfraniadau gan aelodau o’r 
Grŵp Llywio, Yr Athro Ray Bull a Graham Davies (y 
ddau o Brifysgol Caerlŷr), Joyce Plotnikoff 
(ymgynghorydd annibynnol), Andy Bennett o’r Swyddfa 
Diwygio Cyfiawnder Troseddol a Steve Wade o’r Adran 
Materion Cyfansoddiadol. 

Hoffai’r tîm ysgrifennu gydnabod yr unigolion a’r 
sefydliadau niferus a roddodd o’u hamser a’u 
harbenigedd i ddatblygu’r canllawiau hyn:

Cadeirydd y Grŵp Llywio: Gillian Harrison (Uned 
Treialon Gwell – Y Swyddfa Diwygio Cyfiawnder 
Troseddol)

Rheolwr y Prosiect Diwygio: Stephen Underwood 
(Uned Treialon Gwell – Y Swyddfa Diwygio Cyfiawnder 
Troseddol)

Mike Burns (Cynulliad Cymru); Kirsten Foster 
(Gwasanaeth Erlyn y Goron); Jenny Gray (Yr Adran 
Addysg a Sgiliau); Daniel Mason (Y Gymdeithas 
Llywodraeth Leol); Veronica Monks (Yr Adran Iechyd); 
Tivoli Wallington (Gwasanaeth Erlyn y Goron); John 
Wright (Gwasanaeth Llysoedd Ei Mawrhydi); Yr 
Uwcharolygydd Simon Deacy (Rheolwr Prosiect yr 
Heddlu Cenedlaethol - Dim Tyst Dim Cyfiawnder); Dr 
Kevin Smith (Y Ganolfan Genedlaethol ar gyfer 
Rhagoriaeth ym Maes Plismona); Shirley Ford, Joanna 
Perry a Beverley Radcliffe (Cymorth i Ddioddefwyr); 
Geraldine Monaghan (Cyngor Dinas Lerpwl); Brenda 
Robinson (dim ymlyniad); Kathy Rowe (Bwrdd Diogelu 
Plant Hull);  Barbara Esam (NSPCC); Gary Fitzgerald 
(Action Against Elder Abuse); Tink Palmer (Stop It 
Now!); Imelda Redmond (Carers UK); Rebecca Sedden 
a Robin Van den Hende (Respond); Janet Arkinstall 
(Cymdeithas y Cyfreithwyr); John Dodd a John Riley 
(Cymdeithas y Bar Troseddol).

Cymorth ysgrifenyddol: Gayle Fentiman (Uned Treialon 
Gwell).

Hoffai’r tîm ysgrifennu hefyd ddiolch o galon i bawb yn 
y Swyddfa Diwygio Cyfiawnder Troseddol a fu o 
gymorth yn ystod y broses ailddrafftio. 

Cyflwyniad

Mae’r canllawiau hyn yn disgrifio arfer da wrth gyfweld 
â thystion, yn cynnwys dioddefwyr, er mwyn eu galluogi 
i roi eu tystiolaeth orau mewn achosion troseddol. 
Maent yn ystyried y broses o baratoi a chynllunio ar 
gyfer cyfweliadau â thystion, penderfyniadau ar b’un a 
ddylid cynnal cyfweliad, a phenderfyniadau ar b’un a 
ddylid recordio’r cyfweliad ar fideo neu b’un a fyddai’n 
fwy priodol cymryd datganiad ysgrifenedig yn dilyn y 
cyfweliad. Maent yn cwmpasu’r broses o gyfweld â 
thystion at ddibenion gwneud datganiad wedi’i recordio 
ar fideo a hefyd ar gyfer cymryd datganiad ysgrifenedig, 
eu paratoi ar gyfer y llys ac unrhyw ymddangosiad 
dilynol yn y llys. Maent yn gymwys i dystion yr erlyniad 
a thystion yr amddiffyniad fel ei gilydd ac maent wedi’u 
bwriadu ar gyfer pobl sy’n gysylltiedig ag ymchwiliadau 
perthnasol, yn cynnwys yr heddlu, gweithwyr gofal 
cymdeithasol phlant, ac aelodau o’r oedolion a 
proffesiwn cyfreithiol. 

1. Statws y canllawiau
Cyflwynwyd rhifyn cyntaf y ddogfen hon (sef Achieving 
Best Evidence in Criminal Proceedings: Guidance for 
Vulnerable and Intimidated Witnesses, Including Children 
(Y Swyddfa Gartref, 2002)) yn lle’r Memorandum of 
Good Practice on Video Recorded Interviews for Child 
Witnesses for Criminal Proceedings (Swyddfa Gartref, 
1992). Mae’r ail rifyn hwn yn datblygu ac yn ymestyn 
y canllawiau a nodwyd yn y rhifyn cyntaf i gynnwys 
grwpiau eraill o dystion (gweler ‘Cwmpas y canllawiau’ 
isod) a mentrau newydd y llywodraeth a fydd yn gwella 
ansawdd y gwasanaeth a ddarperir gan y system 
cyfiawnder troseddol i ddioddefwyr a thystion (sef y 
rhaglen Dim Tyst Dim Cyfiawnder yn benodol). Mae’r 
canllawiau a roddir yn y ddogfen hon yn gynghorol ac 
nid ydynt yn gyfwerth â chod ymddygiad y gellir ei 
orfodi’n gyfreithiol. Mae’r canllawiau’n gyffredinol hefyd; 
ni allant byth ddarparu ar gyfer pob math posibl o 
amgylchiadau a allai godi. Mae pob tyst yn unigryw ac 
mae’n rhaid i’r modd y cyfwelir â hwy a’u paratoi 
wedyn ar gyfer eu hymddangosiad yn y llys gael ei 
deilwra i’w anghenion a’u hamgylchiadau penodol. Fodd 
bynnag, dylai cyfwelwyr ac ymarferwyr eraill gofio efallai 
y bydd yn rhaid cyfiawnhau achosion o beidio â dilyn y 
canllawiau a ddarperir yn y ddogfen hon yn sylweddol 
yn y llysoedd. 

Rhydd y cyflwyniad hwn wybodaeth am:

 darddiad y canllawiau; >

y tystion y mae’r canllawiau hyn yn gymwys iddynt; >

ei rôl o ran hyfforddiant;  >

strwythur y ddogfen.  >

2. Tarddiad y canllawiau
Cyhoeddwyd Memorandum of Good Practice on Video 
Recorded Interviews for Child Witnesses for Criminal 
Proceedings i ategu’r broses o weithredu’r darpariaethau 
yn Neddf Cyfiawnder Troseddol 1991 a ganiataodd i rai 
tystion a oedd yn blant roi eu tystiolaeth flaenaf ar ffurf 
datganiad wedi’i recordio ar fideo. Ers hynny, 
cyfweliadau wedi’u recordio ar fideo a gynhelir yn unol 
â’r Memorandwm yw’r dewis ddull o wrando 
tystiolaeth plant mewn achosion troseddol, yn arbennig 
mewn achosion sy’n ymwneud â honiadau o gam-drin 
rhywiol. Mae cyfweliadau wedi’u recordio ar fideo a 
gynhelir yn unol â chanllawiau’r Memorandwm hefyd 
wedi cael eu defnyddio’n aml fel tystiolaeth mewn 
achosion sifil sy’n ymwneud â gofal a chadwraeth plant.

Er mwyn datblygu ymrwymiad y Llywodraeth i wella 
prosesau ar gyfer diogelu tystion diamddiffyn neu 
dystion wedi eu bygylu, yn 1998 cyhoeddodd y Swyddfa 
Gartref Speaking Up for Justice, sef adroddiad gweithgor 
rhyngadrannol ar y modd y caiff tystion diamddiffyn neu 
dystion wedi eu bygylu (gan gynnwys plant) eu trin yn y 
system cyfiawnder troseddol.  Argymhellodd yr 
adroddiad y dylid ymestyn y Mesurau Arbennig sy’n 
bodoli eisoes a gyflwynwyd i dystion sy’n blant 
(cysylltiadau teledu cylch cyfyng (CCTV) byw a 
thystiolaeth flaenaf wedi’i recordio ar fideo) i gynnwys 
oedolion diamddiffyn neu oedolion wedi eu bygylu, 
ynghyd ag amrywiaeth o fesurau eraill o’r cam 
ymchwilio, hyd at y treial a thu hwnt. Cynhwyswyd 
darpariaethau i weithredu’r argymhellion hynny a oedd 
yn ei gwneud yn ofynnol i ddeddfu yn Rhan II o Ddeddf 
Cyfiawnder Ieuenctid a Thystiolaeth Droseddol 1999. 
Caiff y rhain eu cyflwyno’n raddol ac nid ydynt oll ar 
gael ar hyn o bryd. Ceir tabl gweithredu gyda 
chylchlythyr 25/06/07 y Weinyddiaeth Gyfiawnder, sef 
Complaints in sexual offence cases in the Crown Court: 
implementation of Section 27 of the Youth Justice and 
Criminal Evidence Act 1999 (er mwyn cael gwybod a yw 
ar gael ar hyn o bryd, ffoniwch 020 7035 8490).

Ychydig fisoedd ar ôl deddfu Deddf Cyfiawnder 
Ieuenctid a Thystiolaeth Droseddol 1999, comisiynodd 
Yr Arglwydd Ganghellor, yr Ysgrifennydd Cartref a’r 
Twrnai Cyffredinol Syr Robin Auld i ymchwilio i 
arferion, gweithdrefnau a rheolau tystio’r llysoedd 
troseddol er mwyn gweithredu ymhellach ar nod 
cyffredinol y Llywodraeth o wella’r system cyfiawnder 
troseddol. Adroddiad Syr Robin oedd y Review of the 
Criminal Courts of England and Wales (Adran yr Arglwydd 
Ganghellor, 2001). Awgrymodd argymhelliad 257 o’r 
adolygiad y dylid ystyried ymestyn y ddarpariaeth ar 
gyfer tystiolaeth wedi’i recordio ar fideo i gynnwys 

tystion allweddol mewn achosion o drosedd ddifrifol. 
Yn sgîl hyn, adlewyrchwyd yr argymhelliad hwn yn y 
Papur Gwyn Justice for All (Y Swyddfa Gartref, 2002). 
Yna, gwnaed darpariaeth i dystion uniongyrchol i 
droseddau ditiadwy neu droseddau neillffordd 
profadwy rhagnodedig ddefnyddio tystiolaeth flaenaf 
wedi’i recordio ar fideo yn Adran 137 o Ddeddf 
Cyfiawnder Troseddol 2003. I bob diben, mae’r 
ddeddfwriaeth hon yn ymestyn y canllawiau a 
gyhoeddwyd gan Gymdeithas Prif Swyddogion yr 
Heddlu (ACPO) o ran cyfweliadau wedi’u recordio ar 
fideo â thystion pwysig (cyhoeddwyd y fersiwn 
diweddaraf ym mis Tachwedd 2002). 

Cyflwynwyd adroddiad ar yr argymhellion 
rhyngasiantaeth ehangach a wnaed yn Justice for All gan 
weithgor rhyngasiantaeth yn No Witness No Justice (Y 
Swyddfa Gartref, Mai 2003). Yn allweddol, argymhellodd 
y gweithgor y dylid datblygu’r ymrwymiad yn Justice for 
All i sicrhau bod dioddefwyr a thystion wrth wraidd y 
system cyfiawnder troseddol fel rhaglen waith benodol. 
Yr ymrwymiad hwn sy’n sail i’r rhaglen Dim Tyst Dim 
Cyfiawnder. 

Bwriad y canllawiau a nodir yn y ddogfen hon yw ategu 
ymrwymiad y Llywodraeth i wella ansawdd y ffordd y 
caiff dioddefwyr a thystion eu trin yn y system 
cyfiawnder troseddol fel eu bod yn cael cyfle i roi eu 
tystiolaeth orau. Maent yn ystyried y Cod Ymarfer i 
Ddioddefwyr Troseddau (Y Swyddfa Diwygio Cyfiawnder 
Troseddol, 2005), a roddwyd ar waith ym mis Ebrill 
2006, a dylid eu hystyried yng nghyd-destun polisïau 
eraill y llywodraeth mewn perthynas â gwella ansawdd 
y gwasanaeth i ddioddefwyr a thystion (gweler Atodiad 
Q am restr o gyhoeddiadau perthnasol).

3. Cwmpas y canllawiau
Mae’r canllawiau a nodir yn y ddogfen hon yn cwmpasu:

tystion diamddiffyn; >

tystion wedi eu bygylu; >

tystion o dan Adran 137 o Ddeddf Cyfiawnder  >
Troseddol 2003;

tystion pwysig; >

tystion amharod; >

tystion gelyniaethus;  >

tystion yr amddiffyniad. >

Derbynnir y gallai tystion unigol berthyn i fwy nag un 
o’r categorïau tystion diamddiffyn, tystion wedi eu 
bygylu a thystion o dan Adran 137 o Ddeddf 
Cyfiawnder Troseddol 2003. O dan yr amgylchiadau 
hyn, nid oes angen poeni am ddynodi’r tyst yn y pen 
draw ar yr adeg cyfweld ar yr amod y dilynir y 
canllawiau ym Mhenodau 2 a 4 o’r ddogfen hon, 
oherwydd bod pob pennod yn seiliedig ar yr un 
egwyddorion cyffredinol. Gall y broses o ddynodi’r tyst 
yn y pen draw i gategori penodol at ddibenion gwneud 
cais i’r llys aros hyd nes bydd cyfreithwyr wedi ystyried 
yr achos ar ôl cwblhau’r holl ymholiadau angenrheidiol.

Tystion diamddiffyn (Adran 16, Deddf 
Cyfiawnder Ieuenctid a Thystiolaeth 
Droseddol 1999)
Caiff tystion ‘diamddiffyn’ eu diffinio gan Adran 
16 o Ddeddf Cyfiawnder Ieuenctid a Thystiolaeth 
Droseddol 1999 fel:

pob tyst sy’n blentyn (o dan 17 oed);  >

unrhyw dyst y mae ansawdd ei dystiolaeth yn  >
debygol o ostwng oherwydd bod ganddo:

anhwylder meddwl (fel y diffinnir gan Ddeddf  –
Iechyd Meddwl 1983); 

nam sylweddol o ran deallusrwydd a gweithredu  –
cymdeithasol (e.e. anabledd dysgu); 

anabledd corfforol neu anhwylder corfforol. –

Mae cyfeiriadau at ‘blant ifanc iawn’ yn y ddogfen hon 
yn golygu plant o oedran ysgol feithrin (h.y. hyd at 5 
mlwydd oed), mae’r term ‘plant ifanc’ yn cyfeirio at 
blant o oedran ysgol gynradd (h.y. hyd at 11 mlwydd 
oed) ac mae ‘plant hŷn’ yn cyfeirio at blant o oedran 
ysgol uwchradd (h.y. dros 11 mlwydd oed). Mae’r 
termau diamod ‘plentyn’, ‘plant’ neu ‘dystion ifanc’ yn 
cyfeirio’n gyffredinol at blant o bob oedran hyd at y 
terfyn oedran uchaf a ddiffinnir yn Neddf Cyfiawnder 
Ieuenctid a Thystiolaeth Droseddol 1999 
(h.y. o dan 17 mlwydd oed). Mae’r canllawiau hyn yn 
gymwys i’r ystod eang o blant yn y grwpiau oedran hyn 
ac, fel y cyfryw, ni fyddant o reidrwydd yn gymwys i 
dystion unigol sy’n blant. Dylai cyfwelwyr a swyddogion 
y llys bob amser ystyried lefel datblygiad gwybyddol, 
cymdeithasol ac emosiynol y plentyn unigol wrth 
gymhwyso’r canllawiau cyffredinol hyn. 

Ni fydd pawb ag anableddau o reidrwydd yn 
ddiamddiffyn fel tyst ac ni fyddent yn dymuno cael eu 
trin felly. O ganlyniad, mae’n bwysig ystyried barn 
tystion unigol a allai berthyn i’r categori hwn. 

Mae rhagor o ganllawiau sydd â’r nod o helpu i nodi 
tystion diamddiffyn, gan gynnwys rhai dangosyddion 
ffisegol, ymddygiadol a chymdeithasol posibl o natur 
ddiamddiffyn i’w gweld yn Vulnerable Witnesses: A Police 
Service Guide (ACPO a’r Swyddfa Gartref, 2002).

Tystion wedi eu bygylu (Adran 
17, Deddf Cyfiawnder Ieuenctid a 
Thystiolaeth Droseddol 1999)
Caiff tystion ‘wedi eu bygylu’ eu diffinio gan Adran 17 o 
Ddeddf Cyfiawnder Ieuenctid a Thystiolaeth Droseddol 
1999 fel y rhai y mae ansawdd eu tystiolaeth yn 
debygol o ostwng o ganlyniad i’r ffaith eu bod yn ofnus 
neu’n gofidio ynglŷn â’r syniad o roi tystiolaeth. 

Wrth benderfynu a yw tyst yn perthyn i’r categori 
hwn, dylai’r llys ystyried y canlynol:

natur ac amgylchiadau honedig y drosedd; >

oedran y tyst;  >

lle y bo’n berthnasol: >

cefndir cymdeithasol a diwylliannol a tharddiad  –
ethnig y tyst; 

amgylchiadau domestig a chyflogaeth y tyst;  –

unrhyw gredoau crefyddol neu farn wleidyddol y  –
tyst; 

unrhyw ymddygiad tuag at y tyst gan: >

y sawl a gyhuddwyd; –

aelodau o deulu neu gydnabod y sawl a gyhuddwyd; –

unrhyw un arall sy’n debygol o fod yn unigolyn a  –
gyhuddwyd neu’n dyst yn yr achosion. 

Diffinnir bod achwynyddion mewn achosion o 
ymosodiad rhywiol yn perthyn i’r categori hwn gan 
Adran 17(4) o’r Ddeddf. Awgryma Vulnerable Witnesses: 
A Police Service Guide (ACPO a’r Swyddfa Gartref, 2002) 
fod dioddefwyr trais yn y cartref, troseddau a ysgogir 
gan hil ac erledigaeth dro ar ôl tro a thystion sy’n 
hunan-esgeuluso/hunan-niweidio neu sy’n oedrannus 
ac yn fregus hefyd yn perthyn i’r categori hwn. 

Ceir nifer o awgrymiadau sydd â’r nod o helpu i nodi 
tystion wedi eu bygylu yn Vulnerable Witnesses: A Police 
Service Guide (ACPO a’r Swyddfa Gartref, 2002).

Tystion o dan Adran 137 o Ddeddf 
Cyfiawnder Troseddol 2003
Tystion o dan Adran 137 o’r Ddeddf Cyfiawnder 
Troseddol yw’r rheini sydd wedi tystio, neu’n honni 
iddynt dystio, yn weledol neu fel arall, drosedd 
dditiadwy neu drosedd neillffordd brofadwy ragnodedig, 
rhan o drosedd o’r fath, neu ddigwyddiadau sydd â 
chysylltiad agos â throsedd o’r fath (yn cynnwys unrhyw 
sylwadau cyhuddol a wnaed gan y troseddwr a 
ddrwgdybir naill ai cyn neu ar ôl y drosedd). Gellir 
derbyn cyfweliadau wedi’u recordio ar fideo a 
gynhaliwyd â’r tystion hyn fel tystiolaeth flaenaf os yw’r 
tyst yn debygol o gofio’r digwyddiadau yn well o lawer 
adeg y cyfweliad nag ar yr adeg y bydd yn rhoi 
tystiolaeth. Bydd llysoedd yn ystyried yr amser a aeth 
heibio rhwng y digwyddiad honedig a’r cyfweliad wrth 
ystyried hyn. 

Mae troseddau ditiadwy yn droseddau sydd mor 
ddifrifol mai dim ond yn Llys y Goron y gellir eu rhoi ar 
brawf. Maent yn cynnwys troseddau fel llofruddiaeth, 
dynladdiad, niwed corfforol difrifol bwriadol, trais 
rhywiol, herwgipio a marwolaeth drwy yrru’n beryglus. 
Mae troseddau neillffordd profadwy rhagnodedig yn 
droseddau y gellir eu rhoi ar brawf yn Llys y Goron neu 
yn y llysoedd ynadon a ddynodwyd yn benodol gan yr 
Ysgrifennydd Cartref fel troseddau sy’n rhan o gwmpas 
Adran 137 o’r Ddeddf Cyfiawnder Troseddol (ni 
ddynodwyd troseddau o’r fath ar adeg diwygio’r 
ddogfen hon). 

Tystion pwysig
Mae tystion pwysig, y cyfeirir atynt weithiau fel tystion 
‘allweddol’ yn rhai sydd:

wedi tystio, neu’n honni iddynt dystio, yn weledol  >
neu fel arall, drosedd dditiadwy, rhan o drosedd o’r 

fath neu ddigwyddiadau sydd â chysylltiad agos â 
throsedd o’r fath (yn cynnwys unrhyw sylwadau 
cyhuddol a wnaed gan y troseddwr a ddrwgdybir 
naill ai cyn neu ar ôl y drosedd) ond mae’n 
annhebygol y caiff eu cyfweliadau wedi’u recordio ar 
fideo eu derbyn fel tystiolaeth flaenaf o dan Adran 
137 o Ddeddf Cyfiawnder Troseddol 2003 o 
ganlyniad i’r ffaith bod cyfnod hir rhwng y 
digwyddiad honedig a’r cyfweliad; 

mewn cydberthynas benodol â’r dioddefwr neu sy’n  >
ganolog i ymchwiliad i drosedd dditiadwy.

O dan yr amgylchiadau hyn, prif ddiben y recordiad yw 
dangos cywirdeb y broses gyfweld. Nid oes unrhyw 
ddarpariaeth statudol ar gyfer cyflwyno 
recordiadau fideo o gyfweliadau â thystion 
pwysig fel tystiolaeth flaenaf. Mae’r opsiynau ar 
gyfer nodi’r dystiolaeth ar y recordiad fel tystiolaeth 
wedi’u nodi ym mharagraff 4.8 o’r ddogfen hon. 

Lle bo tystion pwysig hefyd yn ddiamddiffyn a/neu wedi 
eu bygylu, dylid eu trin fel pe baent yn ddiamddiffyn a/
neu wedi eu bygylu yn hytrach na fel tystion pwysig os 
yw Mesurau Arbennig yn debygol o ategu eu tystiolaeth. 

Tystion amharod
Mae tystion amharod yn unigolion y credir eu bod wedi 
tystio trosedd, rhan o drosedd o’r fath, neu 
ddigwyddiadau sydd â chysylltiad agos â throsedd o’r 
fath sy’n amharod i fod yn rhan o’r broses ymchwilio. O 
bryd i’w gilydd, bydd ymchwilwyr ac eraill sy’n rhan o’r 
system cyfiawnder troseddol yn dod ar draws tystion 
amharod sy’n dystion diamddiffyn, tystion wedi eu 
bygylu, tystion o dan Adran 137 o’r Ddeddf Cyfiawnder 
Troseddol, neu’n dystion pwysig. Gallai fod amrywiaeth 
o resymau dros hyn, yn cynnwys canfyddiadau anffafriol 
o’r heddlu neu’r broses cyfiawnder troseddol yn 
seiliedig ar brofiad neu ganfyddiad cyffredin, ofn 
troseddwr honedig, pryder am ymateb y gymuned lle 
maent yn byw, pryderon ynghylch datgelu pwy ydynt 
neu ansicrwydd am sut maent yn rhan o’r broses 
gyffredinol. Felly, dylai’r camau gweithredu cychwynnol 
o ran tystion o’r fath gynnwys ceisio canfod y rheswm/
rhesymau dros eu hamharodrwydd, gan mai dim ond 
drwy wneud hyn y gellir rhoi cynnig ar fynd i’r afael â’r 
mater.  

Tystion gelyniaethus
Mae tystion gelyniaethus yn unigolion y credir eu bod 
wedi tystio trosedd, rhan o drosedd o’r fath, neu 
ddigwyddiadau sydd â chysylltiad agos â throsedd o’r 
fath sy’n elyniaethus ynglŷn â’r syniad o fod yn 
gysylltiedig â’r broses ymchwilio, a hynny mewn ffordd 
agored. Yn ystod rhai ymchwiliadau, bydd ymchwilwyr 
yn dod ar draws tystion gelyniaethus sy’n dystion 
diamddiffyn, tystion wedi eu bygylu, tystion o dan Adran 
137 o’r Ddeddf Cyfiawnder Troseddol, neu’n dystion 
pwysig.  Gallai’r rheswm dros y fath elyniaeth ymwneud 
â’u ffordd o fyw neu efallai fod ganddynt gydberthynas 
agos â’r troseddwr honedig a’u bod yn bwriadu 
ymddangos gerbron y llys yn ddiweddarach fel tyst i’r 
amddiffyniad. Gallai rhai o’r tystion hyn wrthod 

cydweithredu, gallai eraill ddewis rhoi gwybodaeth ffug 
er mwyn ategu stori’r troseddwr honedig. Waeth beth 
yw’r rheswm dros yr elyniaeth ac i ba raddau y bydd y 
tystion hyn yn cydweithredu, mae’n bwysig cadw 
cofnodion o bob achos o ryngweithio â hwy. Pan fydd 
tyst gelyniaethus yn cydsynio i gyfweliad, dylid ei 
recordio yn unol â’r canllawiau a nodir yn y ddogfen 
hon: ar fideo oni fyddant yn gwrthwynebu.

Tystion yr amddiffyniad
Mae’r canllawiau hyn yn gymwys i dystion yr 
amddiffyniad yn ogystal â thystion yr erlyniad ac mae’r 
darpariaethau a geir yn Rhan II o Ddeddf Cyfiawnder 
Ieuenctid a Thystiolaeth Droseddol 1999 ac Adran 137 
o Ddeddf Cyfiawnder Troseddol 2003 ar gael i’r ddau 
grŵp os yw’r llys yn fodlon bod y tyst yn bodloni’r 
meini prawf.  

4. Y canllawiau a’r hyfforddiant
Fel yr oedd yn wir gyda Memorandwm 1992, argymhellir 
y dylid defnyddio’r canllawiau hyn, ar y cyd â chanllawiau 
perthnasol eraill, fel adnodd allweddol yn y broses o 
hyfforddi’r heddlu a gweithwyr gofal cymdeithasol 
oedolion a phlant sy’n gysylltiedig â’r gwaith o gynnal 
cyfweliadau ymchwiliol â thystion. Cyhoeddodd 
Cynulliad Cenedlaethol Cymru ddeunydd adnodd 
hyfforddi ar ran y Llywodraeth ym mis Ebrill 2004 i 
helpu gyda hyfforddiant o’r fath. Dylid eu defnyddio 
hefyd fel adnodd gan y rhai sy’n ymwneud â darparu 
cymorth a pharatoi cyn treial a’r rhai sy’n ymwneud â 
threialon. Dylai hyfforddiant hefyd ystyried y 
cwricwlwm a ddatblygwyd i ategu Investigative 
Interviewing Strategy Cymdeithas Prif Swyddogion yr 
Heddlu (ACPO, 2004). 

Dylid datblygu hyfforddiant arbenigol i gyfweld â 
thystion ag anghenion penodol. Dylai hyn gynnwys 
cyfweld â thystion ifanc, tystion wedi eu trawmateiddio 
a thystion ag anhwylder meddwl, anabledd dysgu neu 
anabledd corfforol sy’n effeithio ar eu gallu i gyfathrebu. 
Dylai hyfforddiant o’r fath gynnwys gweithio gyda 
chyfryngwyr. 

Dylid datblygu hyfforddiant cyfweld arbenigol hefyd o 
ran defnyddio’r technegau yn y cyfweliad gwybyddol 
(gweler paragraff 4.104). 

Fodd bynnag, mae’n bwysig nodi bod hyfforddiant ar ei 
ben ei hun yn annhebygol o sicrhau perfformiad 
effeithiol yn y gweithle. Mae angen rhoi hyfforddiant yng 
nghyd-destun cyfundrefn asesu ddatblygiadol. Dylai 
cyfundrefn o’r fath gyflwyno dull o sicrhau ansawdd 
cyfweliadau, tra’n datblygu, cynnal a gwella sgiliau 
cyfwelwyr. Dylai protocol asesu cytûn ategu’r 
gyfundrefn. Yn achos cyfwelwyr yr heddlu, dylai 
protocol o’r fath ystyried y Safonau Galwedigaethol 
Cenedlaethol ar gyfer cyfweliadau â thystion a 
ddatblygwyd yn Sgiliau er Cyfiawnder. Dylai fod gan 
asiantaethau sy’n ymwneud yn rheolaidd â’r broses o 
gynnal cyfweliadau â thystion y polisïau, y gweithdrefnau 
a’r strwythurau rheoli angenrheidiol ar waith i sicrhau 
ansawdd cyfweliadau yn barhaus. 

5. Cynnwys y canllawiau
Mae’r canllawiau yn y ddogfen hon wedi’u rhannu yn 
bum prif bennod:

Rhydd Pennod 1 gyflwyniad cyffredinol i 
ddeddfwriaeth 1999 gan ei fod yn ymwneud â chyfweld 
â thystion, eu diogelu a’u cefnogi. Rhoddir deunydd 
cefndir digonol er mwyn rhoi cyfeiriadedd cyffredinol i 
bawb y mae’n rhaid iddynt fod yn gyfarwydd â bwriadau 
a darpariaethau Rhan II o Ddeddf Cyfiawnder Ieuenctid 
a Thystiolaeth Droseddol 1999 ac Adran 137 o Ddeddf 
Cyfiawnder Troseddol 2003 ond nad ydynt o reidrwydd 
yn ymwneud â’r broses ymarferol o’u gweithredu. 

Rhydd Pennod 2 gyngor a chanllawiau ar sut i baratoi 
ar gyfer cyfweliadau ymchwiliol (Rhan A) a sut i gynnal 
cyfweliadau ymchwiliol (Rhan B) â phlant. Mae’n 
cwmpasu’r wybodaeth gyfreithiol sydd ei hangen i 
gynnal cyfweliadau o’r fath mewn modd sy’n foddhaus 
i’r llysoedd, y gofynion ar gyfer recordio cyfweliadau o’r 
fath ar fideo a chyngor ar eu cynnal, gan gynnwys 
arddull, amrywiaeth a chyflymdra’r cwestiynau. 

Mae Pennod 3 yn cynnwys cyngor a chanllawiau ar sut 
i baratoi ar gyfer cyfweliadau ymchwiliol (Rhan A) a sut 
i gynnal cyfweliadau ymchwiliol (Rhan B) â thystion 
diamddiffyn sy’n oedolion. Unwaith eto, amlinellir y 
sefyllfa gyfreithiol o ran y tystion hyn a rhoddir cyngor 
ar y ffordd fwyaf effeithiol o gyfweld â thystion i gael y 
dystiolaeth orau. Rhoddir canllawiau penodol ar 
gyfweld â thystion â namau synhwyraidd, anableddau 
dysgu a salwch meddwl. 

Rhydd Pennod 4 gyngor a chanllawiau ar sut i baratoi 
ar gyfer cyfweliadau ymchwiliol (Rhan A) a sut i gynnal 
cyfweliadau ymchwiliol (Rhan B) â thystion wedi eu 
bygylu1, tystion o dan Adran 137 o’r Ddeddf 
Cyfiawnder Troseddol a thystion pwysig (yn 
cynnwys y rhai sy’n amharod neu’n elyniaethus). 
Rhoddir canllawiau penodol ar y defnydd o’r 
cyfweliadau gwybyddol manwl. 

Mae Pennod 5 yn disgrifio sut y gellid cefnogi, diogelu 
a pharatoi tystion yn y cyfnod rhwng gwneud 
datganiad ac achos yn dod gerbron llys. Ymhlith y 
pynciau a gwmpesir mae natur y cymorth a’r math o 
gymorth y gellid ei gynnig, cael therapi a’r Gwasanaeth 
Tystion a gweithdrefnau priodol i’w dilyn unwaith y 
bydd canlyniad achos yn hysbys. 

Mae Pennod 6 yn disgrifio’n fanwl y math o Fesurau 
Arbennig sydd ar gael i dystion diamddiffyn a/neu 
dystion wedi eu bygylu, yn cynnwys plant, yn ôl 
disgresiwn y llys. Rhydd hefyd beth canllawiau o ran 
ceisiadau a wneir o dan Adran 137 o Ddeddf 
Cyfiawnder Troseddol 2003. Mae’n disgrifio arfer da 
wrth holi a chroesholi tystion, er mwyn iddynt allu rhoi 
eu tystiolaeth orau. 

1 sy’n oedolion

1 Egwyddorion cyffredinol

Nodau
Erbyn diwedd y bennod hon, dylai’r rhai sy’n 
gysylltiedig â chyfweld â thystion a’u paratoi ar 
gyfer y llys allu deall:

y categorïau o dystion diamddiffyn a thystion wedi  >
eu bygylu a gwmpesir gan ddeddfwriaeth Deddf 
Cyfiawnder Ieuenctid a Thystiolaeth Droseddol 
1999 (paragraffau 1.1 i 1.8); 

y Mesurau Arbennig a’r cymorth cymdeithasol  >
sydd ar gael i gynorthwyo tystion diamddiffyn a 
thystion wedi eu bygylu (paragraffau 1.9 i 1.19);

pa dystion a allai fod yn gymwys i roi tystiolaeth  >
flaenaf ar ffurf recordiad fideo o dan Adran 137 o 
Ddeddf Cyfiawnder Troseddol 2003 (paragraffau 
1.20 i 1.23); 

pa dystion y dylid recordio eu cyfweliadau ar fideo  >
oherwydd y ffaith yr ystyrir eu bod yn ‘bwysig’ 
(paragraffau 1.24 i 1.26).

Tystion diamddiffyn
1.1 Er mwyn diwallu anghenion tystion diamddiffyn, yn 
oedolion neu’n blant, y prif feysydd y mae angen rhoi 
sylw iddynt yw: 

cydnabod trosedd ac yna hysbysu rhywun ohoni; >

nodi’r hyn sy’n eu gwneud yn ddiamddiffyn;  >

rhoi mesurau effeithiol ar waith i fynd i’r afael â’r  >
rhain yn ystod ymchwiliad ac wrth baratoi cyn 
treial, ac yn ystod ac ar ôl unrhyw dreial troseddol. 

1.2 Caiff tystion diamddiffyn eu diffinio o dan Adran 
16 o Ddeddf Cyfiawnder Ieuenctid a Thystiolaeth 
Droseddol 1999. Caiff plant eu diffinio’n ddiamddiffyn 
oherwydd eu hoedran. Mae’r Ddeddf yn cydnabod 
bod pob plentyn o dan 17 oed, sy’n ymddangos fel 
tyst i’r amddiffyniad neu’r erlyniad mewn achosion 
troseddol, yn gymwys i gael Mesurau Arbennig i’w 
helpu i roi ei dystiolaeth ac i sicrhau y caiff ei 
dystiolaeth ei gwrando yn y llys. Ers eu cyflwyno 
yn Neddf Cyfiawnder Troseddol 1988 a Deddf 
Cyfiawnder Troseddol 1991, mae cyfweliadau wedi’u 
recordio ar fideo yn hytrach na thystiolaeth flaenaf gan 
blentyn yn y llys a’r defnydd o’r cyfleuster cyswllt byw 
i alluogi’r plentyn i roi tystiolaeth o’r tu allan i’r llys 
wedi’u defnyddio’n helaeth ac yn llwyddiannus i 
alluogi’r llys i wrando’r dystiolaeth orau. 

1.3 Yn ogystal â’r tyst sy’n iau na 17 oed ar adeg y 
gwrandawiad [Adran 16(1)(a)(i)] (gweler Pennod 2), 
nodir tri math arall o dyst diamddiffyn yn Neddf 

Cyfiawnder Ieuenctid a Thystiolaeth Droseddol 
1999, sef:

tystion ag anhwylder meddwl fel y nodir o dan  >
Ddeddf Iechyd Meddwl 1983 [Adran 16(2)(a)(i)] 
(caiff anhwylder meddwl ei ddiffinio yn Adran 1(2) 
o Ddeddf Iechyd Meddwl 1983);

tystion â nam sylweddol o ran deallusrwydd a  >
gweithrediad cymdeithasol [Adran 16(2)(a)(ii)] 
(tystion ag anableddau dysgu); 

tystion ag anabledd corfforol [Adran 16(2)(b)]. >

1.4 Mae’n bwysig nodi gallu unigol yn ogystal ag 
anableddau pob oedolyn diamddiffyn yn gynnar er 
mwyn llywio gwaith cynllunio dilynol. Mae pwyslais 
penodol ar anabledd yn anwybyddu’r cryfderau a’r 
gallu cadarnhaol sydd gan unigolyn diamddiffyn. 
Efallai fod tystion diamddiffyn wedi cael profiadau 
cymdeithasol y gallai fod iddynt oblygiadau o ran yr 
ymchwiliad ac unrhyw achos llys dilynol. Er enghraifft, 
os yw’r oedolyn diamddiffyn wedi treulio cryn dipyn o 
amser mewn amgylchedd sefydliadol, mae’n bosibl y 
bydd wedi dysgu i gydymffurfio neu gydsynio. Fodd 
bynnag, nid yw nodweddion o’r fath yn gyffredinol a 
gellir eu gwella drwy waith paratoi priodol a defnyddio 
Mesurau Arbennig. 

Tystion wedi eu bygylu
1.5 Fel gyda thystion diamddiffyn, y prif feysydd y mae 
angen rhoi sylw iddynt i ddiwallu anghenion tystion 
wedi eu bygylu yw:

cydnabod trosedd ac yna hysbysu rhywun ohoni; >

nodi sail y bygylu;  >

rhoi mesurau effeithiol ar waith i fynd i’r afael â’r  >
rhain yn ystod ymchwiliad ac wrth baratoi cyn 
treial, ac yn ystod ac ar ôl unrhyw dreial troseddol. 

1.6 Caiff tystion wedi eu bygylu eu diffinio gan Ddeddf 
Cyfiawnder Ieuenctid a Thystiolaeth Droseddol 1999 
fel y rhai sy’n ofnus neu’n gofidio ynghylch rhoi 
tystiolaeth yn yr achos [Adran 17(1)].

1.7 Diffinnir bod achwynyddion mewn achosion o 
ymosod yn rhywiol yn dod o dan y categori hwn 
gan Adran 17(4) o’r Ddeddf. Awgryma Vulnerable 
Witnesses: A Police Service Guide (ACPO a’r Swyddfa 
Gartref, 2002) fod dioddefwyr trais yn y cartref, 
troseddau a ysgogir gan hil ac erledigaeth dro ar ôl 
tro a thystion sy’n hunan-esgeuluso/hunan-niweidio 
neu sy’n oedrannus ac yn fregus hefyd yn perthyn i’r 
categori hwn. Mae’r Cod Ymarfer i Ddioddefwyr 

Troseddau (Swyddfa Diwygio Cyfiawnder Troseddol, 
2005) yn nodi bod teuluoedd dioddefwyr mewn 
achosion o laddiad yn perthyn i’r categori hwn. 

1.8 Awgryma gwaith ymchwil fod troseddau rhywiol, 
ymosodiadau a’r troseddau hynny lle roedd y dioddefwr 
yn adnabod y troseddwr yn debygol iawn o arwain at 
fygylu tystion. Ymddengys ei bod yn debygol bod 
troseddau sy’n ymwneud ag erledigaeth dro ar ôl tro, 
megis stelcio ac aflonyddu hiliol, hefyd yn debygol iawn 
o arwain at fygylu. Yn ogystal, mae’n bosibl y bydd rhai 
tystion i droseddau eraill yn ofnus ac yn gofidio ac 
efallai y bydd angen eu diogelu a’u cefnogi er mwyn 
rhoi eu tystiolaeth orau. Er bod y ddeddfwriaeth yn 
gwahaniaethu rhwng tystion diamddiffyn a thystion wedi 
eu bygylu, o ran y meini prawf ar gyfer cymhwysedd i 
gael Mesurau Arbennig mae’n bwysig cydnabod:

y gall rhai tystion fod yn ddiamddiffyn yn ogystal  >
ag wedi eu bygylu (e.e. dioddefwr fandaliaeth 
oedrannus â demensia ar ystad canol dinas);

gallai eraill fod yn ddiamddiffyn ond heb gael eu  >
bygylu (e.e. plentyn sy’n dyst i ysbeiliad yn y stryd); 

efallai na fydd eraill yn ddiamddiffyn ond y byddant  >
yn destun bygylu posibl (e.e. merch ifanc sy’n ofni 
trais gan ei phartner presennol neu gyn-bartner 
neu rywun sydd wedi profi ymosodiad hiliol).

Er bod yr enghreifftiau hyn yn dangos sut y cymhwysir 
y ddeddfwriaeth, mae’n bwysig peidio â cheisio 
categoreiddio tystion yn rhy gaeth.

Mesurau Arbennig
1.9 Cydnabyddir ers cryn amser fod llawer o bobl sy’n 
dioddef neu’n dyst i drosedd o’r farn bod y broses 
ddilynol o ran cynnal ymchwiliad a gweinyddu 
cyfiawnder yn peri straen ac ofn, i’r fath raddau na 
chaiff buddiannau cyfiawnder o ran atal a chanfod 
trosedd eu cyflawni’n ddigonol ac na chaiff anghenion 
tystion eu diwallu’n ddigonol. Mae gan rai 
dosbarthiadau o dystion anawsterau penodol, naill ai 
oherwydd oedran neu amgylchiadau personol, neu 
oherwydd eu bod yn ofni bygylu, neu oherwydd eu 
hanghenion penodol. 

1.10 Mae straen yn effeithio ar ansawdd y cyfathrebu 
â thystion o bob oedran ac ar y graddau y gwneir 
hynny. Cyflwynodd Deddf Cyfiawnder Ieuenctid a 
Thystiolaeth Droseddol 1999 amrywiaeth o fesurau y 
gellir eu defnyddio i hwyluso’r broses o gasglu a rhoi 
tystiolaeth gan dystion diamddiffyn a thystion wedi eu 
bygylu. Ymestynnodd y darpariaethau ar gyfer 
defnyddio tystiolaeth flaenaf wedi ei recordio ar fideo 
a’r defnydd o gyfleuster cyswllt byw i gynnwys tystion 
diamddiffyn neu dystion wedi eu bygylu sy’n oedolion 
a chyflwynodd amrywiaeth o ddarpariaethau newydd i 
hwyluso’r broses o roi tystiolaeth orau. Cyfeirir at 
dystiolaeth flaenaf wedi ei recordio ar fideo, cyswllt 
byw a’r darpariaethau eraill a geir yn Neddf 
Cyfiawnder Ieuenctid a Thystiolaeth Droseddol 1999 
ar y cyd fel ‘Mesurau Arbennig’. Mae’r rhain oll yn 
dibynnu ar ddisgresiwn y llys, er bod rhagdybiaethau 
gwahanol yn gymwys i wahanol gategorïau o dystion. 

Blwch 1.1: Mesurau Arbennig sydd ar gael 
i dystion diamddiffyn a thystion wedi eu 
bygylu gyda chytundeb y llys

Adran 23: Gellir sicrhau bod  > sgriniau ar gael 
i guddio’r tyst rhag y diffynnydd. 

Adran 24: Bydd y  > cyswllt byw yn galluogi’r 
tystion i roi tystiolaeth yn ystod y treial o’r tu 
allan i’r llys drwy gyswllt teledu â’r llys. Gellir 
lleoli’r tyst naill ai yn adeilad y llys neu mewn 
lleoliad addas y tu allan i’r llys. 

Adran 25: >  Tystiolaeth a roddir yn breifat. 
Ystyrir gwahardd aelodau’r cyhoedd a’r wasg 
(ac eithrio un unigolyn a enwir i gynrychioli’r 
wasg) o’r llys mewn achosion sy’n ymwneud â 
throseddau rhywiol neu fygylu. 

Adran 26: Barnwyr a bargyfreithwyr i  > dynnu 
eu perwigiau a’u gynau. 

Adran 27: Gall y llys dderbyn  > cyfweliad 
wedi’i recordio ar fideo â’r tyst diamddiffyn 
cyn y treial fel tystiolaeth flaenaf y tyst. Fodd 
bynnag, gall y llys wahardd recordiad os nad 
oes digon o wybodaeth am lle y’i gwnaed, neu 
os yw’r recordiad yn cynnwys achosion difrifol 
o dorri’r rheolau tystio. 

Adran 28: Ystyrir bod  > croesholi wedi’i 
recordio ar fideo yn dderbyniol hefyd os 
caniatawyd eisoes i’r tyst roi ei dystiolaeth 
flaenaf ar fideo cyn yr achos llys. Fel yn achos 
tystiolaeth flaenaf, gellir gwahardd y recordiad 
os na chydymffurfiwyd ag unrhyw reolau. 

Adran 29:  > Holi’r tyst drwy gyfryngwr, y 
gellir ei benodi gan y llys i helpu’r tyst i roi 
ei dystiolaeth yn y llys. Dim ond i dystion 
diamddiffyn y mae’r mesur hwn ar gael. 

Adran 30: Caniateir  > cymhorthion 
cyfathrebu i alluogi’r tyst i roi ei dystiolaeth 
orau boed drwy gyfathrebydd neu gyfieithydd, 
neu drwy gymorth neu dechneg cyfathrebu, ar 
yr amod y gall y llys ddilysu a deall y cyfathrebu 
yn annibynnol. Unwaith eto, dim ond i dystion 
diamddiffyn y mae’r mesur hwn ar gael. 

Amlinellir y Mesurau Arbennig hyn yn fras ym Mlwch 
1.1. uchod ac fe’u disgrifir yn fanwl ym Mhennod 6. 

1.11 Mae’n bwysig nodi bod y broses o roi’r Mesurau 
Arbennig hyn ar waith yn un raddol. Roedd rhai o’r 
mesurau hyn yn aros i gael eu rhoi ar waith o hyd ar 
adeg ysgrifennu’r rhifyn hwn o Sicrhau’r Dystiolaeth 
Orau. Gellir cadarnhau statws y broses weithredu 
raddol hon ar unrhyw adeg benodol drwy edrych ar 
gylchlythyr mwyaf cyfredol y Swyddfa Gartref sy’n 
ymwneud â’r mater hwn, yn: 
www.knowledgenetwork.gov.uk/HO/circular.nsf/
ViewTemplate%20For%20
HOCircularsWeb?OpenForm

1.12 Yn ogystal â Mesurau Arbennig, mae Deddf 
Cyfiawnder Ieuenctid a Thystiolaeth Droseddol 1999 
hefyd yn cynnwys y darpariaethau canlynol sydd â’r 
nod o alluogi tystion diamddiffyn neu dystion wedi eu 
bygylu i roi eu tystiolaeth orau:

Adrannau 34 a 35:  > Diogelwch gorfodol sy’n 
golygu na all y sawl a gyhuddwyd groesholi’r 
tyst yn bersonol. Crëwyd eithriad sy’n gwahardd 
y diffynnydd heb gynrychiolaeth rhag croesholi 
dioddefwyr diamddiffyn sy’n blant ac yn oedolion 
mewn dosbarthiadau penodol o achosion yn 
ymwneud â throseddau rhywiol.

Adran 36:  > Diogelwch dewisol sy’n golygu na 
all y sawl a gyhuddwyd groesholi’r tyst yn 
bersonol. Mewn mathau eraill o droseddau, mae 
gan y llys ddisgresiwn i wahardd diffynnydd heb 
gynrychiolaeth rhag croesholi’r dioddefwr yn 
bersonol. 

Adran 41: >  Cyfyngiadau ar dystiolaeth a 
chwestiynau am ymddygiad rhywiol 
achwynydd. Mae’r Ddeddf yn cyfyngu ar yr 
amgylchiadau lle gall yr amddiffyniad gyflwyno 
tystiolaeth am ymddygiad rhywiol achwynydd 
mewn achosion o drais rhywiol a throseddau 
rhywiol eraill. 

Adrannau 44 i 46:  > Cyfyngiadau ar y cyfryngau. 
Mae’r Ddeddf yn darparu ar gyfer cyfyngiadau ar y 
cyfryngau o ran rhyddhau gwybodaeth sy’n debygol 
o arwain at adnabod plant o dan 18 oed a rhai 
tystion sy’n oedolion mewn achosion troseddol. 

1.13 Gall tystion diamddiffyn neu dystion wedi eu 
bygylu hefyd gael cymorth cymdeithasol ar bob cam o’r 
ymchwiliad. Nodwyd tair rôl benodol ar gyfer cymorth 
i dystion ac mae’n annhebygol o fod yn briodol i’r un 
unigolyn fod yn gysylltiedig â phob un, sef:

cymorth cyfweliad – a ddarperir gan rywun sy’n  >
annibynnol ar yr heddlu, nad yw’n barti yn yr achos 
yr ymchwilir iddo, ac sy’n arsylwi’r cyfweliad 
ymchwiliol gwreiddiol; gall fod yn ffrind neu’n 
berthynas, ond nid o reidrwydd; 

cymorth cyn-treial – a roddir i’r tyst yn y cyfnod  >
rhwng y cyfweliad a dechrau unrhyw dreial. Noda 
Atodiad F Safonau Cenedlaethol ar gyfer Paratoi 
Tyst Ifanc; 

cefnogaeth i dyst yn y llys – unigolyn a allai fod yn  >
hysbys i’r tyst, ond nad yw’n barti yn yr achos ac 
nad oes ganddo wybodaeth fanwl am yr achos ac 
a allai fod wedi helpu i baratoi’r tyst ar gyfer ei 
ymddangosiad yn y llys. Noda Atodiad G Safonau 
Cenedlaethol ar gyfer Cynorthwy-ydd y Tyst yn y 
Llys yn yr Ystafell Cyswllt Byw. 

1.14 Mae mesurau cymorth yn gymwys i dystion yr 
amddiffyniad yn ogystal â thystion yr erlyniad.

1.15 Wrth benderfynu a ddylid trefnu’r Mesurau 
Arbennig, mae’n rhaid i’r llysoedd ystyried holl 
amgylchiadau’r achos, gan gynnwys dymuniadau’r tyst 
a ph’un a yw’r Mesur Arbennig dan sylw yn debygol o 

atal y dystiolaeth rhag cael ei phrofi’n effeithiol gan 
unrhyw barti yn yr achos (Adran 19(3) o Ddeddf 
Cyfiawnder Ieuenctid a Thystiolaeth Droseddol 1999). 
Mae’n hollbwysig, felly, fod ymchwilwyr yn canfod, ar 
gam cynnar, p’un a yw’r tyst yn debygol o fod yn 
gymwys i gael cyfarwyddyd Mesurau Arbennig ac, os 
felly, pa fesurau penodol, os o gwbl, a fydd yn helpu’r 
tyst i sicrhau ansawdd gorau ei dystiolaeth. Bydd 
angen trafod hyn gyda’r tyst i ganfod ei farn. Mae’n 
hanfodol bod yr heddlu, asiantaethau gofal 
cymdeithasol, yr erlyniad a’r amddiffyniad, a hefyd 
swyddogion y llys, yn ystyried amgylchiadau unigol pob 
tyst, ynghyd â’r anghenion a’r dymuniadau a fynegwyd 
ganddo, er mwyn rhoi digon o gymorth i alluogi pob 
tyst i roi ei dystiolaeth orau. 

1.16 Er ei bod yn bwysig canfod ar gam cynnar p’un a 
yw’r tyst yn debygol o fod yn gymwys i gael Mesurau 
Arbennig, dylid nodi y gallai’r angen am fesurau o’r fath 
newid o adeg yr ymchwiliad i adeg y treial. Yn sgîl hyn, 
gallai tystion fod yn gymwys i gael mwy neu lai o 
gymorth wrth i amser fynd heibio, yn dibynnu ar 
newidiadau yn eu hamgylchiadau. Er enghraifft, mewn 
rhai amgylchiadau, gallai paratoi tystion yn effeithiol 
leihau pryder y tyst, gan leihau’r angen am rai o’r 
Mesurau Arbennig neu bob un ohonynt y credid yn 
flaenorol eu bod yn angenrheidiol. Mewn amgylchiadau 
eraill, gallai pryder y tyst gynyddu wrth i adeg y treial 
agosáu, yn arbennig lle bydd bygylu neu aflonyddu’n 
digwydd neu lle y rhagwelir y byddant yn digwydd, gan 
gynyddu’r angen am Fesurau Arbennig. Felly, mae’n 
bwysig bod pawb sy’n gysylltiedig â chysylltu’n barhaus 
â’r tyst a’i baratoi i roi tystiolaeth yn parhau i gysylltu 
â’r erlyniad neu’r amddiffyniad, fel y bo’n briodol, i 
sicrhau bod unrhyw newidiadau o ran amgylchiadau yn 
cael eu hystyried yn ofalus a’u hystyried fel y bo angen. 

1.17 Mae Mesurau Arbennig ar gael i dystion yr 
amddiffyniad yn ogystal â thystion yr erlyniad, ar yr 
amod bod y llys yn fodlon bod y tyst yn bodloni’r 
meini prawf cymhwyso. Er y caiff rhai o’r nodiadau a’r 
argymhellion eu drafftio gydag anghenion a phryderon 
penodol yr erlyniad mewn golwg, mae’r canllawiau yn 
gyffredinol yn gymwys i bawb sy’n gysylltiedig ag 
ymchwilio i dystion diamddiffyn a thystion wedi eu 
bygylu, eu cyfweld, eu diogelu a’u holi. 

1.18 Mae’n rhaid i’r erlyniad neu’r amddiffyniad 
wneud cais i’r barnwr neu’r ynad cyn y treial er 
mwyn defnyddio’r Mesurau Arbennig yn y llys. Nid 
yw Mesurau Arbennig ar gael yn awtomatig ac maent 
yn dibynnu ar ddisgresiwn y llys. 

1.19 Disgrifir y defnydd o Fesurau Arbennig mewn 
perthynas â thystion sy’n blant ym Mhennod 2, tystion 
diamddiffyn sy’n oedolion ym Mhennod 3 a thystion 
wedi eu bygylu sy’n oedolion ym Mhennod 4. Disgrifir 
rôl cefnogwyr y tyst yn fanwl ar gamau gwahanol o’r 
ymchwiliad a gwmpesir ym Mhenodau 2 i 6. Ymdrinnir 
â chyngor ar y rheolau cyfreithiol a’r arfer da sy’n 
ymwneud â defnyddio Mesurau Arbennig yn y treial 
yn fanwl ym Mhenodau 5 a 6. Yna, ceir rhestr termau 
yn esbonio termau arbenigol yn Atodiad A. Rhydd 
atodiadau eraill ganllawiau neu wybodaeth fanwl y 

cyfeirir atynt yn y penodau, ynghyd â rhestr o 
ffynonellau defnyddiol a deunydd darllen pellach.

Tystion o dan Adran 137 o Ddeddf 
Cyfiawnder Troseddol 2003
1.20 Mae Adran 137 o Ddeddf Cyfiawnder Troseddol 
2003 yn darparu ar gyfer derbyn cyfweliadau wedi’u 
recordio ar fideo fel tystiolaeth flaenaf o dan yr 
amgylchiadau canlynol:

dim ond ar dditiad y gellir rhoi’r drosedd honedig  >
ar brawf neu mae’n drosedd neillffordd brofadwy 
ragnodedig; 

mae’r unigolyn a gyfwelwyd ar fideo yn honni  >
ei fod wedi tystio (boed yn weledol neu mewn 
ffordd arall):

digwyddiadau yr honnir gan yr erlyniad eu bod  –
yn cynnwys ymddygiad sy’n cyfateb i’r drosedd 
neu ran o’r drosedd; 

digwyddiadau sydd â chysylltiad agos â  –
digwyddiadau o’r fath;

roedd yr hyn a ddywedodd yr unigolyn pan  >
gyfwelwyd ag ef ar fideo wedi’i ddweud ar adeg 
pan oedd y digwyddiadau honedig yn ffres yn 
ei feddwl; 

bydd y llys yn gwneud cyfarwyddyd y dylai’r  >
recordiad neu ran ohono gael ei dderbyn/derbyn 
fel tystiolaeth flaenaf y tyst. Dim ond o dan yr 
amgylchiadau canlynol y gall y llys wneud 
cyfarwyddyd o’r fath:

os yw atgof tyst o’r digwyddiadau dan sylw yn  –
debygol o fod yn well o lawer pan gafodd yr hyn 
a ddywedodd ei recordio nag y bydd pan fydd 
yn rhoi tystiolaeth lafar yn yr achos; 

os yw derbyn y recordiad er budd cyfiawnder,  –
gan ystyried yn benodol:

y cyfnod rhwng adeg y digwyddiadau dan  •
sylw a’r adeg y recordiwyd yr hyn a 
ddywedodd y tyst; 

unrhyw ffactorau eraill a allai effeithio ar  •
ddibynadwyedd yr hyn a ddywedodd y tyst 
yn y recordiad hwnnw; 

ansawdd y recordiad;  •

unrhyw farn sydd gan y tyst o ran a ddylid  •
rhoi’r dystiolaeth flaenaf ar lafar neu drwy’r 
recordiad. 

1.21 Wrth ystyried p’un na ddylid derbyn unrhyw ran 
o recordiad o dan Adran 137 o Ddeddf Cyfiawnder 
Troseddol 2003, mae’n rhaid i’r llys ystyried p’un a 
fyddai derbyn y rhan honno yn peri rhagfarn i’r 
diffynnydd ac, os felly, p’un a fyddai’n ofynnol ei derbyn 
er mwyn sicrhau cyfiawnder, serch hynny, yng ngoleuni 
dymunoldeb dangos pob rhan o’r cyfweliad neu’r rhan 
fwyaf ohono (Adran 138 o’r Ddeddf Cyfiawnder 
Troseddol). 

1.22 Heblaw am gyfweliadau wedi’u recordio ar fideo 
fel eu tystiolaeth flaenaf, ni fydd tystion a gwmpesir 
gan Adran 137 o Ddeddf Cyfiawnder Troseddol 2003 
nad ydynt hefyd yn ddiamddiffyn nac wedi eu bygylu 
(fel y diffinnir yn y bennod hon) yn gymwys i gael 
Mesurau Arbennig o dan Ran II o Ddeddf Cyfiawnder 
Ieuenctid a Thystiolaeth Droseddol 1999 (sgriniau, 
cyswllt byw ac ati). 

1.23 Roedd darpariaethau Adran 137 o Ddeddf 
Cyfiawnder Troseddol 2003 yn aros i gael eu 
gweithredu o hyd adeg ysgrifennu’r rhifyn hwn 
o Sicrhau’r Dystiolaeth Orau. Gellir cadarnhau 
statws y broses o weithredu’r Adran hon pan fyddwch 
yn ei darllen drwy edrych yng nghylchlythyrau’r 
Swyddfa Gartref yn:
www.knowledgenetwork.gov.uk/HO/circular.nsf/
ViewTemplate%20For%20
HOCircularsWeb?OpenForm

Tystion pwysig
1.24 Mae tystion pwysig, y cyfeirir atynt weithiau fel 
tystion ‘allweddol’ yn rhai sydd:

wedi tystio, neu’n honni iddynt dystio, yn weledol  >
neu fel arall, drosedd dditiadwy, rhan o drosedd 
o’r fath, neu ddigwyddiadau sydd â chysylltiad 
agos â throsedd o’r fath (yn cynnwys unrhyw 
sylwadau cyhuddol a wnaed gan y troseddwr a 
ddrwgdybir naill ai cyn neu ar ôl y drosedd) 
ond mae’n annhebygol y caiff eu cyfweliadau wedi’u 
recordio ar fideo eu derbyn fel tystiolaeth flaenaf o 
dan Adran 137 o Ddeddf Cyfiawnder Troseddol 
2003 o ganlyniad i’r ffaith bod cyfnod hir rhwng y 
digwyddiad honedig a’r cyfweliad; 

â chydberthynas benodol â’r dioddefwr neu sy’n  >
ganolog i ymchwiliad i drosedd dditiadwy. 

1.25 Fel arfer, dylid recordio cyfweliadau â thystion 
pwysig ar fideo gan fod hyn yn debygol o:

gynyddu faint o wybodaeth a roddir gan y tyst  >
a’i hansawdd;

cynyddu faint o wybodaeth a roddir gan y tyst  >
sy’n cael ei chofnodi;

diogelu uniondeb y cyfwelydd a chywirdeb y  >
broses gyfweld; 

cynyddu’r cyfleoedd i fonitro a datblygu sgiliau  >
cyfweld.

1.26 Nid oes unrhyw ddarpariaeth statudol 
ar gyfer cyflwyno cyfweliadau â thystion 
pwysig wedi’u recordio ar fideo fel y 
dystiolaeth flaenaf. 
Mae’r opsiynau ar gyfer crybwyll y dystiolaeth ar y 
recordiad fel tystiolaeth wedi’u cynnwys ym 
mharagraff 4.8 o’r ddogfen hon.

2  Cynllunio a chynnal 
cyfweliadau â phlant

Nodau
Erbyn diwedd Rhan 2A, dylai’r cyfwelydd allu ystyried, 
o ran pob achos:

cyd-destun yr honiad, gan gynnwys cymhwysedd a  >
chymhelliant (paragraffau 2.1 i 2.28);

camau cychwynnol, gan gynnwys cydsyniad,  >
archwiliadau meddygol ac asesiadau (paragraffau 
2.29 i 2.36);

y wybodaeth sydd ei hangen i gynllunio cyfweliad  >
(paragraffau 2.37 i 2.65);

paratoi plant ar gyfer cyfweliad (paragraffau 2.66 i  >
2.73);

defnyddio’r wybodaeth sydd ei hangen i gynllunio  >
cyfweliad (paragraffau 2.74 i 2.122), gan gynnwys 
pryd i ystyried a yw asesiad gan gyfryngwr yn 
briodol (paragraffau 2.96 i 2.101).

Isod ceir gweithdrefn a argymhellir ar gyfer cynllunio a 
pharatoi ar gyfer cyfweliadau â thystion sy’n blant. 
Mae gwaith cynllunio manwl yn hanfodol er mwyn 
cynnal ymchwiliad a chyfweliad llwyddiannus. Hyd yn 
oed os bydd pryderon ynghylch diogelwch y plentyn 
yn golygu bod yn rhaid cynnal cyfweliad cynnar, dylid 
cynnal sesiwn gynllunio briodol er mwyn nodi 
materion ac amcanion allweddol. Caiff amser a dreulir 
yn rhagweld ac yn ystyried materion ar gam cynnar yn 
yr ymchwiliad troseddol ei wobrwyo drwy well 
cyfweliad yn ddiweddarach. I’r graddau y bo’n bosibl, 
mae’n bwysig adolygu’r achos yn drylwyr cyn cynnal 
cyfweliad er mwyn sicrhau bod pob mater yn cael ei 
ystyried a bod cwestiynau allweddol yn cael eu gofyn, 
oherwydd, yn y rhan fwyaf o achosion, caiff y cyfle i 
wneud hyn ei golli unwaith y daw’r cyfweliad(au) i ben.

Mae Rhan 2B yn sôn am y broses gyfweld ei hun. Er na 
ddylid ystyried yr hyn a nodir yn y rhan hon ac yn 
Rhan 2B yn rhestr wirio i’w dilyn yn drylwyr, dylai 
cyfwelwyr ddilyn y fframwaith cyfreithiol cadarn a 
gyflwynir oni fyddant wedi trafod y rhesymau dros 
beidio â gwneud hynny a chytuno arnynt gyda’u huwch 
reolwyr neu gynghorydd y cyfweliad (haen 5 o 
Investigative Interviewing Strategy Cymdeithas Prif 
Swyddogion yr Heddlu (ACPO, 2004)). Dylid cofnodi 
unrhyw gytundebau o’r fath a’r rhesymeg sy’n eu 
hategu. Efallai y bydd angen esbonio unrhyw achos o 
beidio â dilyn y fframwaith yn y llys.

Cyd-destun yr honiad: croestoriad 
y system amddiffyn plant a’r 
system cyfiawnder troseddol
2.1 Mae gan unrhyw gyfweliad wedi’i recordio ar fideo 
ddau brif ddiben, sef:

casglu tystiolaeth i’w defnyddio mewn achosion  >
troseddol;

tystiolaeth flaenaf y tyst sy’n blentyn. >

Hefyd, gellir defnyddio unrhyw wybodaeth berthnasol 
a gesglir yn ystod y cyfweliad i lywio ymholiadau 
ynghylch niwed mawr o dan Adran 47 o Ddeddf Plant 
1989 ac unrhyw gamau dilynol i ddiogelu a hybu lles 
plant, ac mewn rhai achosion, les plant eraill.

2.2 Efallai y bydd rhywfaint o wybodaeth yn gyffredin 
i’r ddau ddiben, ond bydd materion sy’n benodol i’r 
ddau i’w hystyried ar y cam cynllunio. Gallai’r 
cyfweliad fideo hefyd fod yn ddefnyddiol o ran llywio 
unrhyw achosion sifil dilynol sy’n ymwneud â gofal 
plant, neu o ran camau disgyblu yn erbyn gofalwyr sy’n 
oedolion (e.e. mewn sefydliadau preswyl), ac ni ddylid 
ychwaith anwybyddu gwerth posibl y rhain (gweler 
paragraffau 2.30 i 2.33 ar faterion cysylltiedig sy’n 
ymwneud â chydsynio).

Yr ymchwiliad troseddol a 
thystiolaeth flaenaf tystion sy’n 
blant
2.3 Fel cyfle i gasglu tystiolaeth mewn ymchwiliad 
troseddol, dylai cyfwelwyr sicrhau eu bod yn 
ymwybodol o’r mathau o wybodaeth sydd eu hangen i 
brofi unrhyw gyhuddiad penodol a allai godi. Gallai 
gwybodaeth gyfeirio roi cliwiau i gyhuddiadau tebygol, 
ond ni ddylid ei defnyddio i lywio’r cyfweliad tuag at 
gadarnhau amheuon neu honiadau cynharach. Dylai’r 
cyfwelydd gadw meddwl agored o ran yr hyn a 
allai fod wedi digwydd neu na allai fod wedi 
digwydd i’r plentyn, ac ni ddylai ond ceisio cael 
manylion a fydd yn darparu hypothesis o ran profiad 
neu brofiadau’r plentyn sy’n seiliedig ar wybodaeth 
gychwynnol. Mewn ymchwiliadau i achosion o gam-
drin, dylid hefyd ystyried y posibilrwydd o gasglu 
tystiolaeth ychwanegol o archwiliad meddygol o’r 
plentyn neu leoliad yr achos honedig o gam-drin.

Rhan 2A: Cynllunio a pharatoi ar gyfer cyfweliadau

2.4 Ar y cam hwn bydd yn ddefnyddiol (os yw’n 
bosibl) penderfynu a gredir bod y plentyn wedi cael ei 
gam-drin neu wedi dioddef trosedd arall, neu yn 
hytrach a yw’n dyst i drosedd a ddioddefwyd gan 
rywun arall (efallai na fydd hyn bob amser yn glir o’r 
cychwyn). Gall y wybodaeth benodol ynghyd ag 
ansawdd a graddau’r gwaith cynllunio ar gyfer y 
cyfweliad ei hun amrywio yn dibynnu ar a yw’r plentyn 
wedi dioddef trosedd neu wedi bod yn dyst i un, neu’r 
ddau. Gall y gefnogaeth a’r cymorth therapiwtig 
dilynol a gynigir i’r plentyn (a’i deulu) hefyd fod yn 
wahanol yn dibynnu ar a yw’r plentyn yn ddioddefwr 
neu’n dyst neu’r ddau. Hefyd, efallai y bydd angen i’r 
awdurdod gwasanaethau plant lleol, gwasanaethau 
iechyd neu asiantaeth arall roi cymorth therapiwtig i 
rai plant i’w helpu i wella ar ôl y trawma sy’n 
gysylltiedig â dioddef trosedd, hyd yn oed os nad oes 
unrhyw bryderon eraill ynghylch eu diogelwch neu eu 
lles.

2.5 Mewn achosion priodol, dylai plant sydd wedi bod 
yn dyst i ddigwyddiad ac nad ydynt yn ddioddefwyr 
honedig hefyd gael eu cyfweld yn y ffordd a gefnogir 
gan y canllawiau hyn, a chan gyfwelwyr hyfforddedig. 
Gallai hyn fod yn bwysig iawn i’w gofio ar 
benwythnosau neu ar adegau eraill pan na fydd mor 
hawdd cael gafael ar bersonél neu gyfleusterau 
cyfweld arferol.

2.6 Mae’r Mesurau Arbennig a gyflwynwyd yn Neddf 
Cyfiawnder Ieuenctid a Thystiolaeth Droseddol 1999, 
ynghyd ag aralleirio’r gofyniad o ran cymhwysedd yn y 
Ddeddf (gweler paragraffau 2.19 i 2.26), yn pwysleisio 
na ddylai unrhyw blentyn gael ei atal rhag cael ei 
gyfweld ar gam cychwynnol. Dylid ystyried tystion sy’n 
blant fesul achos ac ni ddylid gwahardd unrhyw un yn 
awtomatig oherwydd oedran neu anabledd.

2.7 Dylai’r Mesurau Arbennig, gan gynnwys recordio’r 
dystiolaeth flaenaf ar fideo, y gallai tystion sy’n blant 
eu cael yn y treial gael eu hamlinellu a dylid cael barn y 
plentyn a’i ofalwr (oni fydd hynny’n amhriodol) 
amdanynt. Wrth gael barn y plentyn a’i ofalwr, dylid 
esbonio sut y caiff y dystiolaeth flaenaf ei defnyddio a 
phwy fydd yn ei chael, ynghyd â sut y gall y diffynnydd 
a’r oriel gyhoeddus yn y llys weld y cyswllt teledu byw. 
Dylid hefyd ofyn eu barn am y posibilrwydd o gael 
cynorthwy-ydd yn bresennol yn ystod y cyfweliad a/
neu wrth roi tystiolaeth (gweler paragraffau 2.102 i 
2.105). Wrth gael eu barn mae’n hanfodol bod y tyst/
gofalwr yn deall, er y gwrandewir ar eu barn, mai 
mater i’r llys yw penderfynu a ddylai’r plentyn 
gael Mesurau Arbennig a/neu gynorthwy-ydd 
yn ystod y treial ar sail cais gan yr erlyniad, ac 
felly ni ddylid cymryd hyn yn ganiataol. Ceir 
rhagor o fanylion am Fesurau Arbennig ym Mhennod 6.

2.8 Er nad yw Gwasanaeth Erlyn y Goron (CPS) yn 
rhan o’r tîm ymchwilio, ac nad yw’n arwain yr 
ymchwiliad, gallai fod yn briodol cynnal cyfarfod 
cynnar rhwng yr heddlu a’r CPS er mwyn trafod 
Mesurau Arbennig (ceir canllawiau ar wahân ar gyswllt 
y CPS a’r heddlu yn Early Special Measures Meetings 
between the Police and the Crown Prosecution Service and 

Meetings between the Crown Prosecution Service and 
Vulnerable or Intimidated Witnesses: Practice Guidance 
(CPS, ACPO a’r Swyddfa Gartref, 2001)). Gall yr 
heddlu hefyd ofyn am gyngor y CPS ar gam cynnar 
ynghylch unrhyw faterion tystiolaethol eraill a allai 
effeithio ar y ffordd y cynhelir yr ymchwiliad. Mewn 
rhai achosion eithriadol efallai y bydd y CPS yn dewis 
cwnsler cymwys priodol am gyngor ar gam cynnar 
iawn.

2.9 Dylai’r tîm ymchwilio ystyried a fyddai’n well cael 
datganiad ysgrifenedig yn hytrach na recordio 
cyfweliad ar fideo o ran yr ymchwiliad troseddol ac 
anghenion y plentyn. Gallai hyn fod yn berthnasol os 
yw’r plentyn yn hŷn, neu os oes posibilrwydd y gallai’r 
achos honedig o gam-drin fod wedi cynnwys ei 
recordio ar fideo (e.e. i greu pornograffi). Mae gwaith 
ymchwil wedi dangos y gall rhoi dewis i blant o ran 
defnyddio arloesedd technolegol wrth roi tystiolaeth 
fod mor bwysig â’r dechnoleg ei hun. Hyd yn oed os 
caiff y cyfweliad ei recordio ar fideo, gall fod yn 
ddefnyddiol i rai plant ysgrifennu pethau i lawr yn 
ystod y cyfweliad, e.e. os yw’n codi gormod o embaras 
arnynt i siarad am fanylion penodol. Wedyn, gall y 
cyfwelydd ddarllen yr hyn a ysgrifennwyd yn uchel neu 
ei ddangos i’r rheithgor mewn unrhyw dreial sy’n 
dilyn.

Ymholiadau Adran 47
2.10 Mewn achosion lle nad yw’r plentyn wedi dod i 
unrhyw gysylltiad â’r gwasanaethau cyhoeddus o’r 
blaen, dylai’r tîm ymchwilio, mewn achosion amddiffyn 
plant, sicrhau y cynhwysir cynrychiolwyr o’r heddlu a’r 
awdurdod gwasanaethau plant lleol fel mater o drefn. 
Gall hefyd fod yn bwysig cynnwys gweithwyr gofal 
iechyd sylfaenol proffesiynol neu weithwyr 
proffesiynol ym maes addysg sy’n adnabod y plentyn. 
I blant sydd wedi dod i gysylltiad â’r awdurdod 
gwasanaethau plant lleol hwnnw yn y gorffennol neu 
sydd mewn cysylltiad ag ef ar y pryd, efallai y bydd 
gweithwyr proffesiynol gwahanol wedi rhoi 
gwybodaeth ddefnyddiol yn barod neu efallai y gellid ei 
chael gan oedolion eraill sy’n adnabod y plentyn (e.e. 
rhieni, gofalwyr, athrawon, seicolegwyr addysgol, 
gweithwyr ieuenctid, therapyddion galwedigaethol), ac 
efallai y caiff unigolion eraill gynnig chwarae rhan fwy 
gweithgar yn y broses o gynllunio’r ymchwiliad (e.e. 
gweithredwyr cyfansawdd wynebol os nad yw’r 
plentyn yn adnabod y sawl a ddrwgdybir).

2.11 Pan amheuir bod plentyn wedi dioddef, neu’n 
debygol o ddioddef, niwed mawr, cynhelir trafodaeth 
neu gyfarfod strategaeth sy’n cynnwys yr awdurdod 
gwasanaethau plant lleol, yr heddlu a gweithwyr 
proffesiynol eraill fel y bo’n briodol, e.e. pediatregydd, 
gwasanaethau iechyd meddwl plant a’r glasoed 
(Gweithio Gyda’n Gilydd i Ddiogelu Plant (Y Llyfrfa, 
2006), paragraffau 5.54 i 5.59 a Diogelu Plant: 
Cydweithio er Mwyn Sicrhau Canlyniadau Cadarnhaol 
(Cynulliad Cenedlaethol Cymru, 2004), paragraffau 
5.29 i 5.39). Os gwneir ymholiadau o dan Adran 47 o 
Ddeddf Plant 1989 yn dilyn y drafodaeth/cyfarfod 
strategaeth, bydd yr asesiad craidd a gynhaliwyd gan 



3Sicrhau’r Dystiolaeth Orau mewn Achosion Troseddol: Cynllunio a chynnal cyfweliadau â phlant

ddefnyddio’r Fframwaith ar gyfer Asesu Plant mewn 
Angen a’u Teuluoedd (Y Llyfrfa, 2000) yn rhoi 
gwybodaeth sylweddol am y plentyn a’i ofalwr/
gofalwyr. (Crynhoir y fframwaith asesu yn Atodiad C.) 
Bydd y cyfweliad ymchwiliol a’r ymchwiliad troseddol 
yn cael eu cynnal ochr yn ochr ag ymholiadau o’r fath 
o dan Adran 47 ac, felly, gallai’r cyfwelydd/cyfwelwyr 
gael gwybodaeth fanwl am y plentyn y gellir ei 
defnyddio wrth gynllunio a chynnal y cyfweliad 
ymchwiliol, yn dibynnu ar union amseriad y cyfweliad 
mewn perthynas ag ymholiadau o dan Adran 47.

2.12 Pan fydd yr heddlu a gwasanaethau gofal 
cymdeithasol plant wedi cynnal trafodaeth/cyfarfod 
strategaeth ac wedi cytuno mai cynnal ymchwiliad 
troseddol llawn sydd orau i’r plentyn, yr heddlu sy’n 
gyfrifol am yr ymchwiliad hwnnw, gan gynnwys unrhyw 
gyfweliad ymchwiliol â’r dioddefwr (wedi’i recordio ar 
fideo neu fel arall) (argymhelliad 99 o Adroddiad 
Ymchwiliad Victoria Climbie). Nid yw bod yn gyfrifol 
am yr ymchwiliad troseddol yn golygu y dylai’r heddlu 
arwain y cyfweliad ymchwiliol bob amser. Os yw 
swyddog yr heddlu a’r gweithiwr cymdeithasol wedi 
cael eu hyfforddi’n briodol i gyfweld â thystion sy’n 
blant yn unol â’r canllawiau a roddir yn y ddogfen hon, 
gall un o’r ddau arwain y cyfweliad. Dylai’r 
penderfyniad ynghylch pwy ddylai arwain y cyfweliad 
ddibynnu ar bwy all feithrin y gydberthynas orau â’r 
plentyn. Pan fydd gweithiwr cymdeithasol yn arwain y 
cyfweliad, dylai’r heddlu barhau i fod yn gyfrifol am yr 
ymchwiliad troseddol drwy sicrhau bod y cyfweliad yn 
cael ei gynllunio’n briodol a bod swyddog yr heddlu yn 
chwarae rhan effeithiol o ran monitro’r cyfweliad 
(gweler paragraffau 2.87 a 2.88). Yn yr un modd, pan 
fydd swyddog yr heddlu yn arwain y cyfweliad, dylai’r 
awdurdod lleol barhau i gyflawni ei ddyletswydd o ran 
gwneud ymholiadau o dan Adran 47 o Ddeddf Plant 
1989 drwy sicrhau bod y cyfweliad yn cael ei 
gynllunio’n briodol a bod y gweithiwr cymdeithasol yn 
chwarae rhan effeithiol o ran monitro’r cyfweliad.

2.13 Dylid gwneud ymholiadau mewn ffordd sy’n 
peri’r gofid lleiaf i’r plentyn ac sy’n sicrhau bod 
teuluoedd yn cael eu trin mewn ffordd sympathetig ac 
â pharch. Dylid penderfynu a ddylid cynnal cyfweliad 
ymchwiliol ar y cyd neu ymweliadau ar y cyd drwy 
ystyried yr hyn sydd orau i’r plentyn, er enghraifft 
drwy gyfyngu ar nifer yr achlysuron y mae’n rhaid i’r 
plentyn sôn am yr hyn sydd wedi digwydd iddo neu 
leihau nifer yr ymweliadau gan asiantaeth â chartref y 
plentyn. Dylai ymchwilwyr gyfeirio at weithdrefnau 
diogelu plant Byrddau Lleol Diogelu Plant o ran y 
ffordd y dylid gwneud ymholiadau ynghylch plant sy’n 
dioddef niwed mawr neu sy’n debygol o ddioddef 
hynny (o dan Adran 47 o Ddeddf Plant 1989) ac 
ymchwiliadau troseddol cysylltiedig a’r amgylchiadau 
pan fo ymholiadau ar y cyd yn angenrheidiol ac/neu yn 
briodol.

2.14 Bydd yr amgylchiadau gwahanol a brofwyd gan y 
plentyn cyn y cyfweliad yn effeithio ar faint o 
wybodaeth a allai fod ar gael eisoes am y plentyn a 
rennir rhwng asiantaethau, ac yn dilyn hynny, ar y 

ffordd y caiff unrhyw gyfweliad ymchwiliol ei gynllunio 
a’i gynnal:

Ni fydd rhai plant wedi bod yn hysbys i’r awdurdod  >
gwasanaethau plant lleol cyn hyn, ond byddant 
wedi bod yn hysbys i’w meddyg teulu, ymwelydd 
iechyd neu ysgol.

Efallai na fydd rhai plant yn hysbys i’r awdurdod  >
gwasanaethau plant lleol, ond gallent fod yn hysbys 
i wasanaethau iechyd meddwl plant a’r glasoed neu 
weithwyr addysg proffesiynol, er enghraifft, 
oherwydd problemau emosiynol neu ymddygiadol, 
neu anghenion addysgol arbennig.

Bydd rhai plant yn hysbys i’r awdurdod  >
gwasanaethau plant lleol fel achosion agored neu 
achosion agored yn flaenorol, yn ogystal ag i 
wasanaethau iechyd ac addysg.

2.15 Beth bynnag yw amgylchiadau’r plentyn, dylai 
swyddog yr heddlu, gweithiwr gofal cymdeithasol y 
plentyn ac unrhyw aelodau eraill o’r tîm ymchwilio roi 
esboniad priodol o’u rolau i’r plentyn a’i ofalwr. Dylai 
gwybodaeth a dealltwriaeth y plentyn gael eu monitro 
drwy gydol yr ymchwiliad.

2.16 Mae’n debygol mai plant nad ydynt wedi bod yn 
hysbys i’r awdurdod gwasanaethau plant lleol a’r 
heddlu fydd yn deall y lleiaf am y broses gyfweld, a 
natur ymyriadau proffesiynol. Bydd angen ystyried y 
ffaith nad yw’r plentyn wedi dod i gysylltiad â 
gwasanaethau cyhoeddus o ran pryderon amddiffyn 
plant sy’n ymwneud â diogelwch neu les plentyn yn 
flaenorol wrth fynd ati i esbonio diben y cyfweliad a 
rolau’r tîm ymchwilio iddo ef a’i ofalwr/gofalwyr.

2.17 Efallai y bydd plant â phrofiad blaenorol o 
wasanaethau cyhoeddus yn deall rolau gwahanol 
bersonél yn well, er y bydd eu profiadau wedi 
amrywio yn dibynnu ar eu hamgylchiadau unigol. Fodd 
bynnag, ni ddylid gwneud unrhyw ragdybiaethau o ran 
yr hyn y mae plentyn yn ei wybod am bersonél 
gwasanaethau cyhoeddus, yn enwedig gweithwyr gofal 
cymdeithasol plant, a allai fod wedi gweithio gyda’r 
teulu am sawl rheswm posibl (e.e. gwasanaethau plant 
mewn angen, gwasanaethau i oedolion anabl, neu 
oedolion â phroblemau iechyd meddwl). Os cafwyd 
pryderon ynghylch diogelwch a/neu les plentyn neu os 
bydd pryderon presennol wedi arwain at ystyried 
cyfweliad ymchwiliol, bydd asesiad cychwynnol o 
anghenion y plentyn a’i deulu wedi’i gynnal eisoes gan 
yr awdurdod gwasanaethau plant lleol.

2.18 Dylid ystyried cynnal trafodaeth rhwng y 
swyddog ymchwilio a’r CPS lle y bo angen i drafod pa 
Fesurau Arbennig a allai fod yn angenrheidiol i 
gynorthwyo’r tyst cyn ac yn ystod y treial (gweler 
Early Special Measures Meetings between the Police and 
the Crown Prosecution Service and Meetings between the 
Crown Prosecution Service and Vulnerable or Intimidated 
Witnesses: Practice Guidance (CPS, ACPO a’r Swyddfa 
Gartref, 2001)).

Cymhwysedd, cymhelliant ac a yw 
tyst ar gael i’w groesholi: y sefyllfa 
gyfreithiol
2.19 O ystyried y gall y cyfweliad wedi’i recordio ar 
fideo weithredu fel tystiolaeth flaenaf y plentyn yn y 
llys, rhaid i’r tîm ymchwilio hefyd ystyried 
cymhwysedd, cymhelliant ac a yw ar gael i’w groesholi.

2.20 Rhydd Adran 53 o Ddeddf Cyfiawnder Ieuenctid 
a Thystiolaeth Droseddol 1999 fod pob unigolyn 
(waeth beth fo’i oedran) yn gymwys i roi tystiolaeth 
mewn egwyddor. Mae’r Adran yn gwneud yr 
egwyddor hon yn amodol drwy nodi bod unigolion yn 
anghymwys i fod yn dystion os bydd y llys o’r farn na 
allant ddeall y cwestiynau a ofynnir iddynt, neu os na 
allant eu hateb mewn ffordd ddealladwy; ond mae 
Adran 54(3) yn nodi’n glir fod yn rhaid i lys, wrth 
ystyried y cwestiwn hwn, ystyried y Mesurau Arbennig 
amrywiol sydd ar gael o dan Adrannau 23 i 30 o’r 
Ddeddf (er enghraifft cymhorthion cyfathrebu, sydd ar 
gael o dan Adran 30, gweler paragraff 6.25).

2.21 Felly, pan fydd angen i blant roi tystiolaeth, nid 
yw’n angenrheidiol mwyach, fel yr oedd ar un adeg, i 
ddarbwyllo’r llys eu bod yn ddigon deallus i gyfiawnhau 
derbyn y dystiolaeth ac yn deall y ddyletswydd i 
ddweud y gwir.

2.22 Pan gaiff cyfweliad wedi’i recordio ar fideo ei 
chwarae yn y llys fel y dystiolaeth flaenaf, nid oes 
angen i’r tyst dyngu llw. Rhydd Adran 31(2) a (3) o 
Ddeddf Cyfiawnder Ieuenctid a Thystiolaeth 
Droseddol 1999 yn glir y caiff datganiad o’r fath ar 
fideo, os y’i derbynnir gan y llys fel tystiolaeth y tyst, 
yr un statws cyfreithiol â thystiolaeth a roddir ar lafar 
i’r llys yn uniongyrchol gan y tyst hwnnw – hyd yn oed 
os byddai’r tyst, drwy roi tystiolaeth lafar i’r llys yn 
uniongyrchol, wedi gorfod tyngu llw.

2.23 Fodd bynnag, hyd yn oed os oedd y tyst a gafodd 
ei gyfweld ar fideo yn gymwys nid yw o reidrwydd yn 
golygu y bydd y llys yn derbyn y recordiad fel 
tystiolaeth. O dan Adran 27(2) o Ddeddf Cyfiawnder 
Ieuenctid a Thystiolaeth Droseddol 1999 caiff y llys 
wrthod derbyn datganiad o’r fath os yw’n credu, o dan 
yr holl amgylchiadau, na fyddai gwneud hynny yn 
gweinyddu cyfiawnder; ac o dan Adran 78 o Ddeddf yr 
Heddlu a Thystiolaeth Droseddol 1984 caiff y llys 
arddel disgresiwn mwy cyffredinol i wahardd unrhyw 
dystiolaeth y mae’r erlyniad am ei chyflwyno, os yw’n 
credu y byddai defnyddio tystiolaeth o’r fath yn 
gwneud y treial yn ‘annheg’. Un o’r amgylchiadau pan 
allai llys benderfynu gwahardd tystiolaeth o’r fath yw 
pan fo’r datganiad yn amlwg yn niweidiol i’r diffynnydd, 
ond mae’r llys o’r farn nad yw o fawr o bwys.

2.24 Yn sgîl hyn, bydd fel arfer yn ddoeth dysgu i ba 
raddau y mae tyst sy’n ifanc iawn, neu sydd ag 
anhawster dysgu, yn deall y gwahaniaeth rhwng 
gwirionedd a chelwydd (gweler paragraff 2.143). Lle, 
yn ôl yr arfer, y derbynnir y recordiad fel tystiolaeth, 
byddai hyn yn aml o fudd i’r llys wrth asesu pa mor 
bwysig yw’r dystiolaeth. Mewn achosion eithriadol, 

pan geisir darbwyllo’r llys i wahardd y dystiolaeth, 
gallai ailgyflwyno’r ddadl y dylai’r llys wahardd y 
dystiolaeth am ei bod yn annibynadwy iawn fod o fudd.

2.25 Mae tyst fel arfer nid yn unig yn gymwys i roi 
tystiolaeth, ond gellir hefyd ei gymell. Golyga hyn y 
gellir ei gwneud yn ofynnol iddo fod yn bresennol 
mewn treial, o dan y gyfraith, (neu, pan wnaed ‘Mesur 
Arbennig’ i’r perwyl hwn, i fod ar gael i’w groesholi 
cyn treial drwy recordiad fideo). Fodd bynnag, ar y 
cyfan nid yw’r ffaith y gellir cymell tyst yn golygu y 
gellir ei gwneud yn ofynnol iddo roi unrhyw fath o 
ddatganiad rhagarweiniol i’r heddlu, o dan y gyfraith 
– hyd yn oed y math o ddatganiad a wneir o dan y 
canllawiau hyn.

2.26 Nid yw o reidrwydd yn dilyn y bydd y CPS yn 
mynnu bod tyst yn mynd i’r llys i roi tystiolaeth os nad 
yw’n fodlon gwneud hynny, am ei fod yn gymwys ac y 
gellir ei gymell. Nid yw’n ofynnol i’r erlyniad alw pob 
darn o dystiolaeth, o dan y gyfraith, ac mewn rhai 
achosion gall fwrw ati heb dystiolaeth tyst penodol os 
cred y gall sicrhau collfarn hebddi. Pan fydd o’r farn 
bod tystiolaeth tyst penodol yn hanfodol, mae Cod 
Erlynwyr y Goron yn galluogi’r CPS i roi’r gorau i’r 
achos os cred y byddai parhau yn niweidiol iawn i’r 
tyst (os felly rhaid i’r tyst sy’n blentyn a’i ofalwr gael 
gwybod am oblygiadau’r penderfyniad hwn). Wrth 
benderfynu a ddylid cynnwys tystiolaeth tyst penodol, 
ac a ddylid parhau â’r achos o gwbl, bydd y CPS bob 
amser yn ystyried dymuniadau’r tyst (er na fydd o 
reidrwydd yn eu bodloni). Dylai’r adroddiadau a 
roddir i’r CPS bob amser gynnwys gwybodaeth glir am 
ddymuniadau’r tyst, a’i rieni neu’i ofalwyr, o ran mynd 
i’r llys. Efallai y bydd angen i’r CPS gael rhagor o 
wybodaeth gan y tîm ymchwilio, a dylid sicrhau ei fod 
yn cael y wybodaeth ddiweddaraf drwy gydol yr achos 
er mwyn sicrhau y cynhelir adolygiad parhaus.

2.27 Fel arfer, gellir ond derbyn cyfweliad wedi’i 
recordio ar fideo fel tystiolaeth flaenaf mewn treial os 
yw’r sawl a gyfwelwyd ar gael i’w groesholi. Fodd 
bynnag, o dan Adran 27(4) o Ddeddf Cyfiawnder 
Ieuenctid a Thystiolaeth Droseddol 1999, mae bod ar 
gael i’w groesholi yn cynnwys bod ar gael i’w groesholi 
yn breifat a chyn y treial, yn dibynnu ar ddisgresiwn y 
llys (pan y’i gweithredir, bydd Adran 28 o Ddeddf 
Cyfiawnder Ieuenctid a Thystiolaeth Droseddol 1999 
yn darparu’r cyfleuster hwn i bob tyst cymwys pan 
gymeradwyir cais gan y llys), tra bod Adran 21 yn ei 
gwneud yn weithdrefn arferol i dystion o dan 17 oed 
pan fo’r drosedd yn un rhywiol. Yn hyn o beth, dylid 
hefyd gofio, lle na chaiff y diffynnydd ei gynrychioli, fod 
Adrannau 34 i 40 o Ddeddf Cyfiawnder Ieuenctid a 
Thystiolaeth Droseddol 1999 bellach yn gosod 
cyfyngiadau difrifol ar y diffynnydd i sicrhau na fydd yn 
croesholi yn bersonol (gweler Pennod 6 am ragor o 
wybodaeth am Fesurau Arbennig).

2.28 Er na ellir chwarae cyfweliad wedi’i recordio ar 
fideo mewn treial fel arfer os nad yw’r tyst ar gael i’w 
groesholi, ceir rhai eithriadau i hyn a nodir yn Adran 
116 o Ddeddf Cyfiawnder Troseddol 2003 sy’n rhoi 
disgresiwn i’r barnwr ganiatáu i’r llys wrando’r 

datganiadau cyn treial a wnaed gan dystion na allant 
roi tystiolaeth am resymau penodol amrywiol. Ymhlith 
y rhain mae’r ffaith bod y tyst yn farw, neu ei fod yn 
anaddas i roi tystiolaeth oherwydd ei gyflwr corfforol 
neu feddyliol, neu nad yw’n rhoi tystiolaeth mewn 
treial am ei fod yn ofnus neu am ei fod yn cael ei gadw 
allan o’r ffordd. Fodd bynnag, rhaid cofio mai’r barnwr 
a gaiff y gair olaf o ran derbyn y datganiad ai peidio 
(gweler hefyd Atodiad B o’r ddogfen hon).

Cyswllt cychwynnol â thystion 
sy’n blant
2.29 Ni fydd yr angen i ystyried cynnal cyfweliad 
wedi’i recordio ar fideo bob amser yn amlwg i’r 
swyddog heddlu cyntaf sy’n dod i gysylltiad â’r plentyn 
neu weithwyr proffesiynol eraill sy’n gysylltiedig cyn 
hysbysu’r heddlu. Hyd yn oed pan fo’n amlwg, gallai’r 
angen i weithredu ar unwaith o ran rhoi sylw 
meddygol i’r plentyn, sicrhau ei fod yn ddiogel (yn 
enwedig pan fo achosion lle ceir y posibilrwydd o 
‘niwed mawr’ o dan Ddeddf Plant 1989), a gwneud 
penderfyniadau cychwynnol ynghylch cynllun yr 
ymchwiliad troseddol ei gwneud yn angenrheidiol 
gofyn cwestiynau cychwynnol. Dylai cwestiynau 
cychwynnol anelu at gael crynodeb o’r hyn yr honnir 
ei fod wedi digwydd. Ni ddylid ceisio cael rhagor o 
fanylion ar y cam hwn ond dylid aros tan y cyfweliad 
ymchwiliol fel y’i disgrifir yn Rhan 2B. Dylai crynodeb 
o’r fath gynnwys ymhle a phryd y digwyddodd yr hyn a 
honnir a phwy oedd yn gysylltiedig neu’n bresennol fel 
arall. Mae’r wybodaeth hon yn debygol o effeithio ar 
benderfyniadau a wneir o ran yr agweddau canlynol ar 
gynllun yr ymchwiliad troseddol:

archwiliad fforensig a meddygol o’r dioddefwr; >

archwiliad o leoliad y drosedd; >

cyfweld â thystion eraill; >

arestio troseddwr/troseddwyr honedig; >

cymorth i ddioddefwyr. >

O dan yr amgylchiadau hyn, dylai unrhyw drafodaethau 
cynnar â’r plentyn, i’r graddau y bo’n bosibl, ddilyn yr 
egwyddorion sylfaenol canlynol:

A. Gwrandewch ar y plentyn.

B. PEIDIWCH ag atal plentyn sy’n cofio digwyddiadau 
pwysig.

C. Pan fo angen gofyn cwestiynau, dylent, i’r graddau y 
bo’n bosibl o dan yr amgylchiadau, fod yn benagored 
neu’n gaeedig penodol yn hytrach na gorfodi dewis, 
bod yn arweiniol neu’n lluosog (gweler paragraffau 
2.160 i 2.174).

D. Peidiwch â gofyn mwy o gwestiynau nag sy’n rhaid i 
weithredu ar unwaith.

E. Gwnewch nodyn cynhwysfawr o’r drafodaeth, gan 
sicrhau y cofnodir yr amser, y lleoliad a phawb sy’n 
bresennol yn ogystal â’r hyn a ddywedwyd gan y 
plentyn ac unrhyw un arall sy’n bresennol (yn enwedig 
y cwestiynau a ofynnwyd i’r plentyn).

F. Gwnewch nodyn o ymddygiad y plentyn ac unrhyw 
beth arall a allai fod yn berthnasol i unrhyw gyfweliad 
ffurfiol dilynol neu’r ymchwiliad ehangach.

G. Cofnodwch yn llawn unrhyw sylwadau a wneir gan y 
tyst neu ddigwyddiadau a allai fod yn berthnasol i’r 
broses gyfreithiol hyd at y cyfweliad.

Cydsynio
2.30 Dylai cyfwelwyr bob amser gymryd camau i 
esbonio diben unrhyw gyfweliad arfaethedig wedi’i 
recordio ar fideo i’r plentyn, ar lefel sy’n briodol i’w 
oedran a’i ddealltwriaeth. Dylai esboniad o’r fath 
gynnwys y pynciau canlynol:

manteision/anfanteision recordio’r cyfweliad ar  >
fideo neu beidio â gwneud hynny;

pwy allai weld y cyfweliad wedi’i recordio ar fideo  >
(gan gynnwys y troseddwr honedig cyn y treial ac 
yn y llys);

dibenion gwahanol cyfweliad wedi’i recordio ar  >
fideo (e.e. os gallai’r fideo fod yn ddefnyddiol wrth 
gymryd camau disgyblu yn erbyn aelod o staff a 
ddrwgdybir o gam-drin neu esgeuluso plentyn yn ei 
ofal).

2.31 Dylid hysbysu’r plentyn, os bydd yr achos yn 
mynd rhagddo, p’un a gafodd cyfweliad ei recordio ar 
fideo ai peidio, y gallai fod angen iddo fynd i’r llys i ateb 
rhagor o gwestiynau yn uniongyrchol (e.e. cael ei 
groesholi). Fel arfer bydd cyfleuster cyswllt byw ar 
gael i alluogi’r tyst i roi’r dystiolaeth orau yn y llys. 
Rhagdybir y bydd angen y cyfleuster hwn ar y plentyn 
fel arfer (gweler Pennod 6). Nid yw’r ffaith bod 
cyfweliad wedi’i recordio ar fideo yn bodoli o 
reidrwydd yn golygu y caiff ei ddefnyddio.

2.32 Nid oes angen i’r plentyn gydsynio i gael ei 
gyfweld ar fideo yn ysgrifenedig, ond nid yw’n debygol 
o fod yn ymarferol nac yn ddymunol cynnal cyfweliad 
wedi’i recordio ar fideo â phlentyn sy’n amharod neu’n 
elyniaethus. Y cyfwelwyr sy’n gyfrifol am sicrhau, i’r 
graddau y bo’n bosibl, fod y plentyn yn cymryd rhan yn 
y cyfweliad, ac nad dim ond ar gais oedolyn mewn 
awdurdod y gwneir hynny.

2.33 Efallai y bydd angen i’r tîm ymchwilio gyfweld â 
phlentyn yr amheuir ei fod yn ddioddefwr heb yn 
wybod i’r rhiant neu’r gofalwr mewn rhai 
amgylchiadau. Byddai amgylchiadau perthnasol yn 
cynnwys y posibilrwydd y byddai’r plentyn yn cael ei 
fygwth neu fel arall yn cael ei orfodi i aros yn dawel; 
tebygolrwydd mawr y byddai tystiolaeth bwysig yn 
cael ei dinistrio; neu nad oedd y plentyn dan sylw am 
i’r rhiant gael ei hysbysu eto, a’i fod yn gymwys i 
wneud y penderfyniad hwnnw (gweler Gweithio Gyda’n 
Gilydd i Ddiogelu Plant (Y Llyfrfa, 2006), paragraff 5.65 
a Diogelu Plant: Cydweithio er Mwyn Sicrhau Canlyniadau 
Cadarnhaol (Cynulliad Cenedlaethol Cymru, 2004), 
paragraff 5.38). Bydd angen i’r broses o gynnal 
cyfweliad heb yn wybod i’r rhieni gael ei rheoli’n ofalus 
drwy ymyriadau â’r teulu gan yr awdurdod 
gwasanaethau plant lleol.

Archwiliadau meddygol
2.34 Dylid ystyried amseriad, diben a chynnwys 
unrhyw archwiliad meddygol neu werthusiad pediatrig 
o ran y cyfweliad. Weithiau bydd yr archwiliad 
meddygol wedi digwydd cyn y cyfweliad, er enghraifft 
ar ôl cam-drin ‘aciwt’ neu os oes angen i’r archwiliad 
gael ei gynnal cyn i labordy gau (e.e. i weld a oes gan 
rywun glefyd a drosglwyddwyd yn rhywiol). Gallai’r 
meddyg fod yn ymwybodol o broblemau sy’n gwneud 
i’r plentyn deimlo’n anghyfforddus, megis poen neu lif 
o’r fagina, a/neu gallai awgrymu pwysigrwydd unrhyw 
symptomau a nodir gan y plentyn ar adeg y cam-drin 
neu’n ddiweddarach. Wrth archwilio plant, dylai 
meddygon osgoi gofyn cwestiynau arweiniol neu 
ragweld y cyfweliad ymchwiliol. Fodd bynnag, dylent 
wneud nodiadau cyfoes ar unrhyw sylwadau ar hap a 
wneir gan y plentyn ynghylch y rhesymau dros y 
gwerthusiad neu’r archwiliad neu’r amgylchiadau sy’n 
arwain atynt. Ar adegau eraill, cynhelir yr archwiliad 
meddygol ar ôl y cyfweliad; mewn achosion o’r fath 
pan fo archwiliad meddygol yn bosibilrwydd, dylid 
trafod gyda’r pediatregydd neu feddyg yr heddlu a fydd 
yn ei gynnal i sicrhau bod y disgwyliadau o ran 
canlyniadau posibl yr archwiliad yn realistig ac yn 
briodol. Mae’n hanfodol cadw pob nodyn a chofnod 
sy’n gysylltiedig ag archwiliadau meddygol a 
phenderfyniadau a wneir yn ystod ymchwiliadau, 
oherwydd gallai fod angen eu datgelu fel rhan o 
unrhyw achos troseddol neu achos llys sifil dilynol.

2.35 Dylid hefyd ystyried pwy yw’r archwilydd. Dim 
ond clinigwyr profiadol sy’n meddu ar y cymwysterau 
priodol ddylai gynnal y gwerthusiad ac nid dim ond 
ardal genhedlol a/neu ardal refrol y plentyn y dylid eu 
harchwilio. Gellir cael canllawiau gan Grŵp â Buddiant 
Plant Cymdeithas Pediatrig Prydain ar hyfforddiant a 
phrofiad clinigwr o’r fath a chynnwys y gwerthusiad 
pediatrig. Gellir tawelu meddyliau plentyn sy’n pryderu 
bod camdriniaeth wedi ei niweidio mewn rhyw ffordd 
drwy gynnal archwiliad sensitif. I’r gwrthwyneb, ni 
ddylai plant nad ydynt yn honni iddynt gael eu treiddio 
gael archwiliadau meddygol diangen.

Cyfweliadau asesu seiciatrig/
seicolegol
2.36 Dylid ystyried rôl arbenigwyr iechyd meddwl 
plant a’r glasoed pan fo’n briodol. Pan gynhelir 
cyfweliadau asesu gan seiciatrydd neu seicolegydd, eu 
prif ddiben yw llywio’r broses o gynllunio gofal plant. 
Am y rheswm hwn ni fyddant yn debyg i’r cyfweliadau 
a gynhelir yn unol â’r canllawiau hyn. Fodd bynnag, gall 
cyfweliadau asesu o’r fath hefyd fod o gymorth i’r 
ymchwiliad troseddol, gan gynnwys y broses gynllunio 
ar gyfer cyfweliad wedi’i recordio ar fideo. Dylid 
cytuno ar derfynau a disgwyliadau asesiadau o’r fath 
gyda’r seiciatrydd neu’r seicolegydd cyn cynnal yr 
asesiad.

Cynllunio a pharatoi ar gyfer y 
cyfweliad
2.37 Diben cyfweliad ymchwiliol yw cael gwybod yr 
hyn y mae’r tyst yn ei wybod am y digwyddiad(au) 

honedig ac unrhyw wybodaeth arall a fyddai’n 
cynorthwyo’r ymchwiliad. Dim ond os gwnaed gwaith 
cynllunio priodol y cynhelir cyfweliad da. Mae’r gwaith 
cynllunio yn elfen hollbwysig. Gallai llwyddiant 
cyfweliad – a thrwy hynny’r ymchwiliad – ddibynnu 
arno. Hyd yn oed os yw amgylchiadau’r achos yn 
golygu ei bod yn hanfodol cynnal cyfweliad cynnar, 
bydd angen cynnal sesiwn cynllunio sy’n ystyried yr 
holl wybodaeth sydd ar gael am y plentyn ar y pryd ac 
sy’n nodi’r materion a’r amcanion allweddol. Dylid 
bob amser dalu sylw i faterion sy’n ymwneud 
ag oedran, rhyw, hil, diwylliant, ethnigrwydd, 
crefydd ac iaith.

2.38 Mewn rhai achosion, gallai fod yn fuddiol cynnal 
trafodaeth gyda’r CPS yn unol â’r canllawiau a nodir yn 
Early Special Measures Meetings between the Police and 
the Crown Prosecution Service and Meetings between the 
Crown Prosecution Service and Vulnerable or Intimidated 
Witnesses (CPS, ACPO a’r Swyddfa Gartref, 2001). 
Pan gynhelir trafodaeth o’r fath, dylid penderfynu ar y 
ffordd y cofnodir y datganiad (cyfweliad wedi’i 
recordio ar fideo neu gofnod ysgrifenedig). Rhaid i 
benderfyniadau o’r fath ystyried dymuniadau’r plentyn 
a’i ofalwyr (oni fydd hynny’n amhriodol).

Gwybodaeth gynllunio
2.39 Mae angen ystyried tri math o wybodaeth ar gam 
cynllunio cyfweliad:

gwybodaeth am y tyst sy’n blentyn (gweler  >
paragraffau 2.40 i 2.52);

gwybodaeth am y drosedd/troseddau honedig  >
(gweler paragraffau 2.53 i 2.55);

gwybodaeth sy’n bwysig i’r ymchwiliad (gweler  >
paragraffau 2.56 i 2.65).

Ar y cam hwn, mae angen i gyfwelwyr wybod swm 
gwahanol am bob math o wybodaeth. Yn gyffredinol, 
mae angen iddynt wybod cymaint â phosibl o dan yr 
amgylchiadau am y plentyn ac ychydig am y drosedd 
honedig a gwybodaeth sy’n bwysig i’r ymchwiliad.

Gwybodaeth am y tyst sy’n blentyn
2.40 Mae angen ystyried nifer o ffactorau mewn 
perthynas â’r plentyn, ei deulu a’i gefndir wrth 
gynllunio’r ymchwiliad a’r cyfweliad, ac wrth ystyried 
unrhyw gais a wneir gan y plentyn am gymorth. Gallai 
rhywfaint o’r wybodaeth hon fodoli o ganlyniad i’r 
asesiad a gynhaliwyd fel rhan o’r awdurdod 
gwasanaethau plant lleol o dan Gweithio Gyda’n Gilydd i 
Ddiogelu Plant (Y Llyfrfa, 2006), neu gallai gweithwyr 
proffesiynol eraill yr ymgynghorir â hwy neu y’u 
cynhwysir fel rhan o’r broses gynllunio ei rhoi. Efallai 
mai rhiant/rhieni neu ofalwr/gofalwyr y plentyn fydd 
yn y sefyllfa orau i roi gwybodaeth arall. Ceir rhestr 
wirio o rywfaint o’r wybodaeth ddymunol ym Mlwch 
2.1, ac, unwaith eto, gallai’r fframwaith asesu yn 
Atodiad C fod yn ganllaw defnyddiol i gyfwelwyr wrth 
ystyried y plentyn yng nghyd-destun ei deulu. Rhydd y 
cyfarwyddyd ymarfer ategol, Asesu Plant mewn Angen 
a’u Teuluoedd: Cyfarwyddyd Ymarfer (Yr Adran Iechyd, 
2000) (gweler y wefan Quality Protects yn 

www.dfes.gov.uk/qualityprotects a gwefan Cynulliad 
Cenedlaethol Cymru yn: www.cymru.gov.uk) gyngor 
manwl ar asesiadau sy’n ymwneud â phlant du a phlant 
anabl. Bydd angen i’r tîm ymchwilio gydbwyso’r angen i 
gael cymaint o wybodaeth â phosibl â’i ddymuniad i 
gynnal y cyfweliad cyn gynted ag y bo’n ymarferol.

Nid yw Blwch 2.1 yn hollgynhwysfawr: bydd 
ymchwilwyr yn datblygu eu hagenda eu hunain yn sgîl 
eu profiad neu eu gwybodaeth am y plentyn unigol a’r 
holl amgylchiadau perthnasol eraill. Bydd gwybodaeth 
am y materion hyn yn llywio penderfyniadau am 
strwythur, arddull, hyd a chyflymdra’r cyfweliad. Gall 
plant o’r un oedran fod yn wahanol iawn o ran eu 
datblygiad, yn enwedig os ydynt wedi cael eu cam-drin 
neu eu hesgeuluso. Gall plant hefyd ymateb i’r broses 
ymchwilio ei hun am ei bod yn anghyfarwydd, a gall 
agweddau megis archwiliad meddygol neu gwestiynau 
personol fod yn anodd iawn a/neu beri gofid i’r 
plentyn (er y gall archwiliad meddygol neu werthusiad 

pediatrig a gaiff ei gynnal mewn ffordd sensitif dawelu 
meddyliau).

Ymyriadau blaenorol

2.41 Mewn achosion pan amheuir bod y plentyn wedi 
cael ei gam-drin neu wyddys ei fod wedi cael ei 
gam-drin o’r blaen, gallai hefyd fod yn ddefnyddiol 
i’r tîm ymchwilio ymdrin â’r materion a restrir 
ym Mlwch 2.2.

Blwch 2.1: Rhestr wirio o’r wybodaeth ddymunol

Ymhlith y ffactorau i’w hystyried ar y cam cynllunio mae:

oedran y plentyn; >

hil, diwylliant, ethnigrwydd ac iaith gyntaf y plentyn; >

crefydd y plentyn; >

rhyw’r plentyn; >

rhywioldeb y plentyn (pan fydd y plentyn yn ddigon hen i hyn fod yn berthnasol); >

dewis enw/ffordd o gyfarch y plentyn; >

unrhyw nam corfforol a/neu ddysgu; >

unrhyw anghenion iechyd a/neu iechyd meddwl arbenigol; >

unrhyw feddyginiaeth a gymerir a’i heffaith bosibl ar unrhyw gyfweliad arfaethedig; >

galluoedd gwybyddol y plentyn (e.e. cof, canolbwyntio); >

galluoedd ieithyddol y plentyn (fel rheol, gallai cyfryngwr helpu i wella ansawdd tystiolaeth unrhyw  >
blentyn na all adnabod ac ymdopi â chamddealltwriaeth, yn enwedig yng nghyd-destun y llys, h.y. os nad 
yw’n debygol y bydd plentyn yn gallu adnabod cwestiwn problematig neu ddweud wrth yr holwr nad yw 
wedi deall, dylid ystyried cael cyfryngwr i gynnal asesiad);

cyflwr emosiynol presennol y plentyn ac ymddygiad amrywiol; >

effaith debygol cofio digwyddiadau trawmatig ar ymddygiad y plentyn; >

aelodau o deulu’r plentyn neu ei ofalwyr a natur cydberthnasau (gan gynnwys gofalwyr maeth neu breswyl); >

cydberthynas y plentyn â’r troseddwr honedig; >

addysg rhyw, gwybodaeth a phrofiadau cyffredinol y plentyn; >

mathau o ddisgyblaeth a ddefnyddir gyda’r plentyn (e.e. smacio, gwrthod breintiau); >

arferion ymolchi, mynd i’r toiled a mynd i’r gwely; >

trefniadau cysgu; >

unrhyw straen mawr a brofwyd yn ddiweddar gan y plentyn a/neu’r teulu (e.e. profedigaeth, salwch, trais  >
yn y cartref, colli swydd, symud tŷ, ysgariad ac ati);

cyswllt presennol neu flaenorol â gwasanaethau cyhoeddus (gan gynnwys cyswllt blaenorol â’r heddlu neu  >
awdurdod gwasanaethau plant lleol);

unrhyw wybodaeth neu gudd-wybodaeth berthnasol arall sy’n hysbys. >

Blwch 2.2: Rhestr wirio o ffactorau 
ychwanegol

Ymhlith y ffactorau ychwanegol y bydd angen 
ymdrin â hwy pan wyddys bod y plentyn wedi cael 
ei gam-drin neu pan amheuir ei fod wedi cael ei 
gam-drin mae:

natur fanwl cydberthynas y plentyn â’i rieni; >

oedran a lefel ddatblygiadol y plentyn pan  >
ddechreuwyd ei gam-drin;

amlder a hyd y gamdriniaeth; >

a oes mathau gwahanol o gam-drin; >

cydberthynas y plentyn â’r camdriniwr/ >
camdrinwyr honedig;

natur y gamdriniaeth a’i difrifoldeb; >

a oes mwy nag un troseddwr; >

faint o drais corfforol ac ymddygiad ymosodol  >
a fu;

a gafodd y plentyn ei orfodi i gyflawni  >
gweithredoedd rhywiol hefyd;

bodolaeth cymorth gan oedolion neu  >
gyfoedion;

a yw’r plentyn wedi gallu dweud wrth rywun  >
am y gamdriniaeth;

ymateb y rhieni i’r datgeliad/honiad. >

Hil, rhyw, diwylliant a chefndir ethnig

2.42 Dylai’r tîm cyfweld roi ystyriaeth briodol i hil, 
rhyw, diwylliant, ethnigrwydd ac iaith gyntaf y plentyn. 
Mae ganddo gyfrifoldeb i gael gwybod am anghenion a 
disgwyliadau plant o amrywiaeth o grwpiau lleiafrifol 
penodol yn ei ardal leol a’u hystyried. Ceir canllawiau 
defnyddiol eraill yn y fframwaith asesu (gweler 
Atodiad C) a’r cyfarwyddyd ymarfer ategol, Asesu Plant 
mewn Angen a’u Teuluoedd: Cyfarwyddyd Ymarfer (Yr 
Adran Iechyd, 2000). Mae’r canllaw Race and the 
Courts (Y Bwrdd Astudiaethau Barnwrol, 1999) (sydd 
ar gael yn www.jsboard.co.uk/publications.htm) yn 
cyflwyno crynodeb defnyddiol o grefyddau gwahanol a 
diwrnodau a gwyliau crefyddol cysylltiedig. Mae’r 
bennod gan M. Page a G. Precey (gweler Atodiad Q) 
hefyd yn cynnwys trafodaeth am faterion cysylltiedig. 
Bydd gwybodaeth y tîm cyfweld am grefydd, 
diwylliant, arferion a chredoau’r plentyn yn dylanwadu 
ar ei ddealltwriaeth o’r hyn a ddywedir gan y plentyn, 
gan gynnwys yr iaith a’r cyfeiriadau y gallai’r plentyn eu 
gwneud, yn ogystal ag, er enghraifft, gredoau’r plentyn 
o ran gwobrwyon a chosbau.

2.43 Mae angen i’r tîm ymchwilio gofio y gallai rhai 
teuluoedd a phlant fod wedi profi achosion o 
wahaniaethu a/neu orthrwm drwy eu cysylltiad ag 
asiantaethau’r llywodraeth ac awdurdodau lleol. Er 
enghraifft, gallai eu profiadau o hiliaeth arwain at 
beidio ag ymddiried yn y gweithwyr proffesiynol sy’n 
ymwneud â chyfweliad ymchwiliol. Gallai plant sy’n 

ceisio lloches a phlant sydd wedi ffoi fod ag ofn datgelu 
achosion o gam-drin oherwydd yr hyn a allai ddigwydd 
iddynt a’u teuluoedd.

2.44 Mae hefyd yn bwysig i’r tîm ymchwilio ystyried 
cymhlethdodau aml-wahaniaethu, er enghraifft yn 
achos merch fach anabl a du, a phrofiadau unigolion o 
wahaniaethu. Hefyd mae angen ystyried anghenion a 
phrofiadau penodol plant ag etifeddiaeth ddeuol.

2.45 Ymhlith yr ystyriaethau perthnasol posibl mae’r 
canlynol – er nad yw’r rhestr hon yn un 
hollgynhwysfawr. Rhaid i gyfwelwyr osgoi barnu ffyrdd 
penodol o fagu plant gan gymryd agwedd 
ethnoganolog tuag atynt:

arferion neu gredoau a allai rwystro’r plentyn rhag  >
cymryd rhan mewn cyfweliad ar ddiwrnodau 
penodol (e.e. diwrnodau crefyddol) neu a allai fel 
arall effeithio ar gyfraniad y plentyn (e.e. os yw 
plant hŷn yn ymprydio);

y gydberthynas â phobl ag awdurdod o fewn  >
grwpiau lleiafrifoedd ethnig gwahanol; er 
enghraifft, gellid disgwyl i blant ddangos parch tuag 
at oedolion a phobl ag awdurdod drwy beidio â 
chyfeirio atynt yn ôl eu henwau cyntaf, a thrwy 
beidio â’u cywiro na’u gwrthddweud;

y ffordd y dangosir cariad ac anwyldeb; >

i ba raddau y mae aelodau o’r teulu estynedig yn  >
ymwneud â’r gwaith o fagu’r plentyn. Mae pob 
diwylliant yn rhoi gwerth uchel ar fagu plant, ond 
maent yn gwneud hyn drwy amrywiaeth o 
strwythurau teuluol;

y pwyslais a roddir ar ddysgu sgiliau o ran bod yn  >
annibynnol a gofalu amdanoch eich hun;

materion yn ymwneud â chywilydd; er enghraifft,  >
gallai merched Mwslimaidd fod ag ofn dwyn gwarth 
arnynt eu hunain neu eu teuluoedd os byddant yn 
datgelu’r gamdriniaeth, a gallai disgwyliadau 
ohonynt o ran priodasau a drefnir effeithio ar hyn 
ymhellach. Gallai rhieni neu ofalwyr atal y plentyn 
rhag datgelu hyn drwy sôn am gywilyddio’r teulu.

Profiadau eraill mewn bywyd

2.46 Rhaid i gyfwelwyr hefyd ystyried effaith bosibl un 
neu fwy o’r canlynol ar y plentyn: achosion o gam-
drin, esgeuluso, trais yn y cartref a gwahaniaethu ar 
sail hil neu anabledd. Nid oes un symptom ‘diagnostig’ 
ar gyfer unrhyw un o’r uchod, ond nodir rhai 
enghreifftiau posibl ar blant ym Mlychau 2.3 i 2.6. 
Rhaid cydnabod y gallai plant a gaiff eu cam-drin mewn 
ffyrdd gwahanol neu sy’n dioddef effaith gwahaniaethu 
o ryw fath ymddwyn ymhob un o’r ffyrdd a restrir, 
mewn rhai ohonynt neu ddim un o gwbl. O ganlyniad 
i’w diwylliant, iaith neu grefydd, gallai plant fod hefyd 
wedi cael profiadau eraill sy’n effeithio ar y cyfweliad.

Blwch 2.3: Rhai o effeithiau posibl cam-drin 
ac esgeuluso plant

Ymhlith y rhain mae:

ofn; >

problemau ymddygiadol; >

ymddygiadau rhywioledig; >

hunanbarch isel; >

anhwylder straen wedi trawma; >

ymddygiad cymdeithasol negyddol (e.e.  >
ymddwyn yn fwy ymosodol, peidio â 
chydymffurfio, ymddygiad);

anhrefn, gweithgareddau troseddol; >

hunananafu neu ymddygiad sy’n peri’r risg o  >
gyflawni hunanladdiad;

mwy o broblemau emosiynol (e.e. pryder,  >
iselder);

lefel is o ddealltwriaeth a chyflawniadau  >
academaidd.

Blwch 2.4: Rhai o effeithiau posibl hiliaeth

Ymhlith y rhain mae:

ofn; >

hunanbarch isel; >

ofn bradychu’r gymuned; >

peidio ag ymddiried mewn pobl y tu allan i’w  >
cymuned eu hunain;

anhawster i sefydlu hunaniaeth gadarnhaol  >
(hiliol);

yn fwy tebygol o ddioddef sarhau hiliol. >

Blwch 2.5: Rhai o effeithiau posibl 
gwahaniaethu ar sail nam(au)

Ymhlith y rhain mae:

diffyg hunanreoli, profiad o bobl abl yn  >
ymddwyn mewn ffordd nawddoglyd;

teimlo bod eraill yn eu hystyried yn ‘wrthrych  >
di-lais’;

anhawster i sefydlu hunaniaeth gadarnhaol fel  >
plentyn anabl;

profiad o fod yn ynysig (yn ddaearyddol, yn  >
gorfforol, yn gymdeithasol);

dibyniaeth; >

teimlo bod eraill yn eu hystyried yn  >
‘anrhywiol’;

yn fwy tebygol o gael eu cam-drin. >

Blwch 2.6: Rhai o effeithiau posibl trais yn y 
cartref

Ymhlith y rhain mae:

ofn – am ddiogelwch y sawl a gafodd ei  >
gam-drin, ei frodyr a’i chwiorydd a’i rieni;

tristwch/iselder, a adlewyrchir o bosibl drwy  >
hunan-niweidio neu ddangos tueddiadau i 
gyflawni hunanladdiad;

dicter, a allai gael ei adlewyrchu drwy  >
ymddygiad ymosodol;

effaith negyddol ar iechyd (e.e. asthma,  >
ecsema, anhwylderau bwyta neu oedi o ran 
datblygu);

effaith ar addysg (e.e. ymddygiad ymosodol yn  >
yr ysgol, diffyg canolbwyntio, triwantiaeth).

Mae’n bwysig bod cyfwelwyr yn ystyried y ffactorau 
hyn o ran pob plentyn unigol, yn hytrach na gweithio 
ar sail tybiaethau ynghylch stereoteipiau sy’n 
gysylltiedig ag unrhyw grŵp lleiafrifol. Bydd bod yn 
sensitif i ffactorau o’r fath yn galluogi cyfwelwyr i greu 
amgylchedd diogel nad yw’n barnu’r plentyn ar gyfer y 
cyfweliad. Mae’n hanfodol nad yw’r broses gyfweld ei 
hun yn atgyfnerthu unrhyw brofiadau hiliol neu fel 
arall brofiadau o wahaniaethu neu gam-drin a 
ddioddefwyd gan y plentyn.

Asesiad cyn y cyfweliad

2.47 Yn aml, gall cyfwelwyr benderfynu mai’r ffordd 
orau o ddiwallu anghenion y plentyn a gweinyddu 
cyfiawnder troseddol yw drwy asesu’r plentyn cyn 
cynnal y cyfweliad, yn enwedig os nad yw’r plentyn 
wedi dod i gysylltiad â’r awdurdod gwasanaethau plant 
lleol neu wasanaeth cyhoeddus arall o’r blaen neu nad 
yw mewn cysylltiad â hwy ar y pryd. Dylid ystyried 
cynnal asesiad o’r fath ar gyfer unrhyw blentyn, ac 
mae’n cynnig y cyfle i ystyried y ffactorau a restrir ym 
Mlwch 2.7.

2.48 Rhaid i gyfwelwyr sicrhau eu bod yn cydbwyso’r 
angen i sicrhau bod y plentyn yn barod ac yn deall y 
broses gyfweld â’r posibilrwydd y bydd unrhyw 
awgrym o hyfforddi neu gydgynllwynio (am drafodaeth 
bellach am hyfforddi gweler R v Momodou a Limani 
[2005] EWCA Crim 177).

Blwch 2.7: Ffactorau cyffredinol i’w 
hystyried drwy asesiad cyn cyfweliad

Ymhlith y rhain mae:

dewis enw/ffordd o gyfarch y plentyn; >

gallu a pharodrwydd y plentyn i siarad â  >
swyddog yr heddlu, gweithiwr gofal 
cymdeithasol plant neu gyfwelydd hyfforddedig 
arall mewn cyfweliad ffurfiol;

esbonio’r rheswm dros gyfweliad i’r plentyn; >

rheolau sylfaenol y cyfweliad; >

y cyfle i ymarfer ateb cwestiynau agored; >

datblygiad gwybyddol, cymdeithasol ac  >
emosiynol y plentyn (e.e. a yw’r plentyn i’w 
weld yn ‘strydgall’ ond mewn gwirionedd prin 
yw ei ddealltwriaeth?);

defnydd y plentyn o iaith a’i ddealltwriaeth o  >
gysyniadau perthnasol megis amser ac oedran 
(fel rheol, gallai cyfryngwr helpu i wella 
ansawdd tystiolaeth unrhyw blentyn na all 
adnabod ac ymdopi â chamddealltwriaeth, yn 
enwedig yng nghyd-destun y llys, h.y. os nad 
yw’n debygol y bydd plentyn yn gallu adnabod 
cwestiwn problematig neu ddweud wrth yr 
holwr nad yw wedi deall, dylid ystyried cael 
cyfryngwr i gynnal asesiad);

unrhyw ofynion arbennig a allai fod gan y  >
plentyn (e.e. a yw’n pryderu am gael ei wahanu 
neu a oes nam ganddo? A yw wedi cael ei 
gam-drin yn y gorffennol, neu a yw wedi bod 
yn destun cyfweliad ymchwiliol o’r blaen?);

unrhyw broblemau clinigol neu seiciatrig  >
amlwg (e.e. pyliau o banig, iselder) a allai 
effeithio ar y cyfweliad, ac y gallai fod angen 
cyfeirio’r plentyn am asesiad ffurfiol mewn 
perthynas â hwy;

asesiad o gymhwysedd y plentyn i gydsynio i  >
gael cyfweliad ac archwiliad meddygol.

2.49 Unwaith eto, gallai’r fframwaith asesu (a grynhoir 
yn Atodiad C) fod yn ddefnyddiol. Rhaid cadw cofnod 
ysgrifenedig llawn o unrhyw asesiad(au) o’r fath a 
chyfeirio atynt yng nghorff datganiad Adran 9 o 
Ddeddf Cyfiawnder Troseddol 1967 sy’n sôn am 
gynllunio a chynnal y cyfweliad. Dylai’r cofnod hwn 
gael ei gyflwyno i’r CPS o dan ofynion Deddf 
Gweithdrefn ac Ymchwiliadau Troseddol 1996.

2.50 Dylai fod gan gyfwelwyr amcanion clir o ran yr 
asesiad(au) cyn y cyfweliad a dylid dilyn y canllawiau 
hyn wrth siarad â phlant yn ystod asesiad o’r fath. Er 
enghraifft, dylent osgoi trafod y prif faterion (yn fanwl) 
ac ni ddylent arwain y plentyn o ran y prif faterion. Ni 
ddylai cyfwelydd byth atal plentyn sy’n cofio 
digwyddiadau pwysig. Yn hytrach, fel yr uchod 
(paragraff 2.29), rhaid i’r cyfwelydd wneud cofnod 
ysgrifenedig llawn o’r drafodaeth, gan nodi’r amser a’r 
personél a oedd yn bresennol, yn ogystal â’r hyn a 

ddywedwyd ac ym mha drefn. Dylai’r cyfwelydd 
ddechrau drwy esbonio amcanion y cyfweliad i’r 
plentyn; gallai’r isod fod yn bosibilrwydd:

 ‘Fe siaradwn ni am y pethau rwyt ti’n pryderu 
amdanyn nhw yfory. Heddiw, rwyf am ddod i dy 
nabod yn well ac esbonio beth fydd yn digwydd os 
gwnawn ni gyfweliad fideo yfory.’

Gall y cyfwelydd hefyd achub ar y cyfle i ateb unrhyw 
gwestiynau a allai fod gan y plentyn am y ffordd y 
cynhelir y cyfweliad ac esbonio unrhyw drefniadau 
cludo. Mae rhai cyfwelwyr yn achub ar y cyfle hwn i 
gyflwyno rhai o’r rheolau sylfaenol i’r plentyn, tra bod 
eraill yn gwneud hyn ar y recordiad yn unig fel rhan o’r 
broses o feithrin cydberthnasau yn ystod y cyfweliad 
(gweler paragraff 2.142). Os cyflwynir unrhyw reolau 
sylfaenol ar y cam hwn, dylid eu hailadrodd yn y 
cyfweliad ffurfiol i ddangos bod y gweithdrefnau 
angenrheidiol wedi’u cwblhau.

2.51 Efallai y bydd anghenion y plentyn yn ei gwneud 
yn ofynnol i gynnal yr asesiad hwn dros nifer o 
sesiynau. Ni ddylid cynnig unrhyw gymhelliant am 
gydymffurfio â’r broses ymchwiliol.

2.52 I rai plant, mae’n debygol y bydd asesiad(au) yn 
dangos nad cyfweliad ffurfiol llawn yw’r ffordd orau o 
ddiwallu eu hanghenion.

Gwybodaeth am y drosedd/troseddau 
honedig
2.53 Mae’n well (ac nid bob amser yn angenrheidiol 
nac yn hanfodol) mai ychydig iawn mae’r cyfwelydd yn 
ei wybod am y drosedd/troseddau honedig at 
ddibenion y cyfweliad. Fodd bynnag, er mwyn 
cynllunio a pharatoi ar gyfer y cyfweliad, bydd angen i’r 
cyfwelydd wybod ychydig o wybodaeth gyffredinol 
am y canlynol:

y math o drosedd/troseddau honedig; >

amser a lleoliad cyffredinol y drosedd/troseddau  >
honedig;

lleoliad y drosedd/troseddau honedig (noder mai  >
dim ond digon o wybodaeth gyffredinol i helpu’r 
cyfwelydd i ddeall yr hyn a allai gael ei ddweud yn 
ystod y cyfweliad sydd ei hangen);

sut y daeth yr heddlu i wybod am y drosedd/ >
troseddau honedig.

2.54 Pan fydd y cyfwelydd hefyd yn gweithredu fel y 
swyddog ymchwilio ac wedi bod ynghlwm wrth 
drafodaeth strategaeth amlasiantaeth (Gweithio Gyda’n 
Gilydd i Ddiogelu Plant (Y Llyfrfa, 2006), paragraffau 
5.54 i 5.59 a Diogelu Plant: Cydweithio er Mwyn Sicrhau 
Canlyniadau Cadarnhaol (Cynulliad Cenedlaethol 
Cymru, 2004), paragraffau 5.29 i 5.39), derbynnir y 
gallai amgylchiadau ac ystyriaethau o ran adnoddau 
ymarferol olygu ei fod yn debygol o wybod mwy am y 
drosedd/troseddau honedig na’r hyn a nodir uchod. Yn 
y sefyllfa hon, dylai’r cyfwelydd, i’r graddau y bo’n 
bosibl, osgoi ymyrryd â’r broses gyfweld drwy 
wybodaeth o’r fath.

2.55 Derbynnir hefyd y gallai amgylchiadau ac 
ystyriaethau o ran adnoddau olygu y gallai fod angen i’r 
cyfwelydd gyfweld â mwy nag un tyst yn ystod 
ymchwiliad. Mewn sefyllfa o’r fath, dylid sicrhau na 
ofynnir cwestiynau i’r tyst ar sail ymatebion y sawl 
sydd wedi cael cyfweliad yn barod, oherwydd gallai 
hyn ymyrryd â’r hyn a ddywedir gan y tyst.

Gwybodaeth sy’n bwysig i’r ymchwiliad
2.56 Er ei bod yn hanfodol i’r tyst sôn am y 
digwyddiad honedig, gallai fod angen ymdrin â 
materion eraill yn ystod y cyfweliad er mwyn i’r 
ymchwiliad fynd rhagddo. Gellir ystyried y materion 
hyn yn ‘wybodaeth sy’n bwysig i’r ymchwiliad’. Mae 
cael darlun llawn o’r holl faterion perthnasol mewn 
cyfweliad yn hanfodol oherwydd bydd yn rhoi’r 
wybodaeth sy’n angenrheidiol i gynnal ymchwiliad 
cynhwysfawr i’r swyddog ymchwilio. Gallai hefyd fod o 
fudd yn ystod trafodaethau â’r CPS os cyfeirir at 
asesu’r tyst. Gellir rhannu gwybodaeth sy’n bwysig i’r 
ymchwiliad yn ddau gategori: arferion ymchwilio 
cyffredinol (gweler paragraff 2.58) a deunydd achos-
benodol (gweler paragraffau 2.59 i 2.65). Pan na fydd 
gwybodaeth o’r fath wedi cael ei chynnwys fel rhan o’r 
hyn a ddywedwyd gan y plentyn, dylai cyfwelwyr 
ystyried ei chyflwyno naill ai ar gam olaf y cwestiynu 
(gweler paragraffau 2.153 i 2.178) neu mewn cyfweliad 
dilynol, yn dibynnu ar gymhlethdod yr achos a’r hyn y 
mae’r tyst yn honni ei fod wedi ei weld.

2.57 Mae’r hyn y bydd y cyfwelydd yn ei wybod am 
wybodaeth sy’n bwysig i’r ymchwiliad cyn y cyfweliad 
yn dibynnu ar yr hyn mae’n ei wybod am yr hyn y 
mae’r plentyn yn honni iddo ei weld. Fel y nodir ym 
mharagraff 2.53, mae’n well mai ychydig iawn mae’r 
cyfwelydd yn ei wybod am y drosedd/troseddau 
honedig cyn y cyfweliad. Felly, dim ond ychydig o 
wybodaeth a allai fod yn sail i gwestiynau posibl am 
wybodaeth sy’n bwysig i’r ymchwiliad sy’n debygol o 
fod ar gael i’r cyfwelydd ar y cam hwn. Fodd bynnag, 
wrth gynllunio’r cyfweliad, dylai’r cyfwelydd 
ddefnyddio’r hyn mae’n ei wybod am y troseddau 
honedig i benderfynu ar y meysydd o arfer ymchwiliol 
cyffredinol y gallai fod angen eu trafod yn ystod y 
cyfweliad. Gallai deunydd achos-benodol naill ai cael ei 
roi i’r cyfwelydd (gan y swyddog ymchwilio, swyddog 
monitro’r cyfweliad neu weithredwr yr offer recordio) 
ar ôl gwneud ymdrech i annog y plentyn i ddweud yr 
hyn mae’n ei wybod a’i esbonio neu gael ei gynnwys yn 
y wybodaeth gynllunio ar gyfer cyfweliad diweddarach 
i osgoi ymyrryd â’r broses o bosibl.

Gwybodaeth sy’n bwysig i’r ymchwiliad sy’n ymwneud 
ag arferion ymchwilio cyffredinol

2.58 Ymhlith gwybodaeth sy’n bwysig i’r ymchwiliad 
sy’n ymwneud ag arferion ymchwilio cyffredinol mae:

pwyntiau i brofi unrhyw drosedd/troseddau  >
honedig;

y wybodaeth y dylid ei hystyried wrth asesu  >
tystiolaeth adnabod tyst, fel yr awgrymir yn R v 
Turnbull a Camelo ([1976] 63 Cr App R 132) a’i 
hymgorffori yn y cofrif ADVOKATE (Practical Guide 

to Investigative Interviewing (Y Ganolfan 
Genedlaethol ar gyfer Rhagoriaeth ym Maes 
Plismona, argraffiad mwyaf diweddar 2004)):

A Yr amser a dreulir yn arsylwi

D Pellter rhwng y llygad dyst a’r unigolyn/
digwyddiad

V Gwelededd – gan gynnwys amser o’r dydd, 
goleuadau stryd ac ati

O Rhwystrau – unrhyw beth a oedd yn rhwystro’r 
tyst rhag gweld

K A oedd y tyst yn adnabod y troseddwr honedig 
neu wedi ei weld o’r blaen?

A Unrhyw reswm dros gofio – a oedd unrhyw 
beth penodol a wnaeth yr unigolyn/digwyddiad 
yn gofiadwy?

T Amser a aeth heibio – pryd y gwelodd y tyst y 
troseddwr honedig ddiwethaf?

E Camgymeriadau neu anghysondebau 
perthnasol;

unrhyw beth a ddywedodd y tyst wrth drydydd  >
parti ar ôl y digwyddiad (tystiolaeth o gŵyn gyntaf 
ac ati);

unrhyw dystion eraill a oedd yn bresennol. >

Ni fwriedir i’r rhestr hon fod yn un hollgynhwysfawr. 
Mae natur y wybodaeth sy’n bwysig i’r ymchwiliad sy’n 
ymwneud ag arferion ymchwilio cyffredinol yn 
amrywio yn ôl amgylchiadau’r achos.

Gwybodaeth sy’n bwysig i’r ymchwiliad sy’n ymwneud 
â deunydd achos-benodol

2.59 Ymhlith y wybodaeth sy’n bwysig i’r ymchwiliad 
sy’n ymwneud â deunydd achos-benodol mae:

sut ac ymhle y cafodd unrhyw eitemau a  >
ddefnyddiwyd i gyflawni’r drosedd (e.e. dillad, 
cerbydau, arfau, arian parod, dogfennau, eiddo 
arall) eu gwaredu, os gallai’r plentyn fod yn 
gwybod rhywbeth am hyn;

unrhyw wybodaeth gefndir sy’n berthnasol i’r hyn a  >
ddywedwyd gan y plentyn (e.e. materion a allai 
wella neu waethygu hygrededd tystiolaeth y 
plentyn, megis faint o alcohol a yfwyd);

unrhyw wybodaeth am ffordd o fyw sy’n  >
berthnasol i’r hyn a ddywedwyd gan y plentyn;

pan fydd gan y plentyn wybodaeth am ddioddefwr  >
honedig neu droseddwr a ddrwgdybir, ystyried eu 
cydberthynas, hanes cefndir, y mannau yr aethpwyd 
iddynt ac unrhyw ddigwyddiadau sy’n gysylltiedig 
â’r mater yr ymchwilir iddo neu sy’n debyg iddo;

unrhyw faterion o ran asesu risg y gallai’r plentyn  >
wybod amdanynt sy’n ymwneud ag ymddygiad 
tebygol y troseddwr honedig, y teulu neu ei 
gydnabod (dylid ymdrin â hyn ar ôl ymdrin â’r hyn 

mae’r plentyn yn ei wybod, i osgoi unrhyw 
ddryswch).

Ni fwriedir i’r rhestr hon fod yn un hollgynhwysfawr. 
Mae natur unrhyw ddeunydd achos-benodol yn 
amrywio yn ôl amgylchiadau’r drosedd honedig, natur 
unrhyw gydberthynas rhwng y plentyn a’r troseddwr 
honedig a’r hyn yr honnir iddo gael ei glywed, ei weld 
neu fel arall ei brofi.

2.60 Mae anghysondebau sylweddol mewn tystiolaeth 
a hepgoriadau sylweddol mewn tystiolaeth 
(gwybodaeth achos-berthnasol) yn gategorïau 
arwahanol o ddeunydd achos-benodol.

Anghysondebau sylweddol mewn tystiolaeth

2.61 Yn ystod ymchwiliad gallai fod angen gofyn i 
blentyn esbonio anghysondeb sylweddol mewn 
tystiolaeth rhwng yr hyn mae wedi ei ddweud yn ystod 
y cyfweliad a deunydd arall a gasglwyd yn ystod yr 
ymchwiliad. Er enghraifft, byddai rhai anghysondebau 
o’r fath yn cynnwys gwahaniaethau mawr rhwng yr 
hyn a ddywedwyd gan y plentyn yn ystod y cyfweliad 
ac:

yr hyn a ddywedodd y plentyn ar achlysur  >
blaenorol;

yr hyn a ddywedwyd gan dystion eraill; >

anafiadau a gafwyd gan y dioddefwr honedig neu’r  >
troseddwr honedig.

2.62 Mae sawl rheswm dros anghysondebau 
sylweddol mewn tystiolaeth rhwng yr hyn y mae 
plentyn yn ei ddweud yn ystod cyfweliad a deunydd 
arall a gesglir yn ystod ymchwiliad. Mae llawer o’r 
rhesymau hyn yn gwbl anfwriadol (e.e. camgymeriadau 
gwirioneddol a wneir gan y plentyn neu eraill sy’n 
deillio o fethiant i amgodio’r cof neu i gofio, neu pan 
fydd dylanwadau allanol yn ymyrryd â’i gof yn 
isymwybodol), ond gall achosion godi pan fydd y 
plentyn yn cael ei gymell i newid neu orddweud yr hyn 
a ddigwyddodd.

2.63 Pa reswm bynnag sy’n gyfrifol am yr anghysondeb 
sylweddol mewn tystiolaeth, ar adegau gallai fod angen 
gofyn i’r plentyn ei esbonio. Dylid ystyried yr 
egwyddorion canlynol wrth benderfynu a ddylid gofyn 
am esboniad o’r fath, pryd y dylid gwneud hynny a sut 
y dylid gwneud hynny:

Dim ond os yw’r anghysondeb yn sylweddol y dylid  >
gofyn am esboniadau o anghysondebau 
tystiolaethol.

Dim ond ar ôl ystyried y sefyllfa’n ofalus a dod i’r  >
casgliad nad oes esboniad amlwg amdanynt y dylid 
gofyn i blentyn esbonio anghysondebau 
tystiolaethol.

Dim ond ar ôl ystyried yr hyn a ddywedwyd gan y  >
plentyn yn llawn y dylid gofyn am esboniadau o 
anghysondebau tystiolaethol, naill ai ar ddiwedd y 
cyfweliad neu mewn cyfweliad arall, fel y bo’n 
briodol.

Dylai cyfwelwyr bob amser fod yn ymwybodol mai  >
diben gofyn i blentyn esbonio anghysondeb 
tystiolaethol yw ceisio cael y gwirionedd am yr hyn 
yr ymchwilir iddo; nid rhoi pwysau ar blentyn i 
newid yr hyn a ddywedwyd ganddo yw’r diben.

Dylai’r esboniadau am anghysondebau tystiolaethol  >
ystyried i ba raddau y gallai fod yn hawdd 
dylanwadu ar y plentyn, ei gymell i gydymffurfio 
neu i gydsynio.

Dylai cwestiynau sy’n anelu at gael esboniad am  >
anghysondebau tystiolaethol gael eu cynllunio’n 
ofalus, eu geirio mewn ffordd dringar a’u cyflwyno 
mewn ffordd nad yw’n creu gwrthdaro.

Hepgoriadau sylweddol mewn tystiolaeth 
(gwybodaeth achos-berthnasol)

2.64 Yn ystod ymchwiliad efallai y bydd angen holi 
plentyn am wybodaeth berthnasol nad yw wedi sôn 
amdani. Gallai’r sefyllfa hon godi, er enghraifft, os bydd 
eraill wedi dweud bod y troseddwr honedig yn cario 
gwrthrych, neu fod ymddygiad y troseddwr honedig 
yn anarferol neu fod rhywbeth arbennig am ddisgrifiad 
neu gerbyd y troseddwr honedig, ond na soniodd y 
plentyn amdano. Mae nifer o resymau dros hepgor y 
math hwn o wybodaeth, a gall sefyllfaoedd godi pan 
fydd yn bwysig gofyn i’r plentyn am esboniad. Yn y fath 
amgylchiadau, efallai y bydd angen gofyn cwestiwn i 
weld a yw’r plentyn yn ymwybodol o’r wybodaeth. 
Dim ond ar ôl ystyried yr hyn a ddywedwyd gan y 
plentyn yn llawn y dylid gofyn cwestiwn o’r fath, ar 
ddiwedd y cyfweliad (neu mewn cyfweliad arall, os oes 
angen).

2.65 Wrth gynllunio cwestiwn o’r fath, dylai’r 
cyfwelydd ystyried y canlynol:

a yw’r wybodaeth a gafodd ei hepgor gan y plentyn  >
yn debygol o fod yn ddigon pwysig i’w hesbonio;

i ba raddau y gallai fod yn hawdd dylanwadu ar y  >
plentyn, ei gymell i gydymffurfio neu i gydsynio;

pa fath o gwestiwn sydd fwyaf tebygol o arwain at  >
y wybodaeth mewn ffordd na fydd yn cael effaith 
niweidiol ar werth unrhyw ateb.

Rhaid i gynllun i gael esboniad am hepgor gwybodaeth 
achos-berthnasol o’r hyn a ddywedwyd gan blentyn 
ystyried pa mor ddibynadwy mae unrhyw ateb. Er 
enghraifft, gallai fod yn ddefnyddiol dechrau drwy ofyn 
cwestiwn caeedig penodol i’r plentyn megis ‘Beth arall 
y gelli di ei ddweud wrthyf am y digwyddiad? ’ Os bydd 
ateb y plentyn:

yn cynnwys y wybodaeth achos-berthnasol ond  >
nad yw’n ddigon manwl, dylai’r cyfwelydd ofyn i’r 
plentyn roi ymateb manylach drwy gwestiwn 
agored (e.e. ‘Dwed wrthyf am...’). Pan fydd y 
wybodaeth sy’n achos-berthnasol wedi ei rhoi, 
dylid gofyn i’r plentyn roi rheswm dros ei hepgor 
mewn ffordd dringar, oni bai fod y rheswm dros ei 
hepgor yn amlwg o ymateb y plentyn neu 
amgylchiadau’r achos;

nid yw’n cynnwys y wybodaeth sy’n achos- >
berthnasol, bydd angen penderfynu a oes angen gofyn 
cwestiwn a allai gael ei ystyried yn arweiniol (e.e. ‘A 
wyt yn cofio gweld/clywed...?’). Dylid nodi os bydd yr 
ateb i gwestiwn mor arweiniol yn cynnwys y 
wybodaeth achos-berthnasol, prin fydd ei gwerth 
tystiolaethol fwy na thebyg. Fodd bynnag, gallai 
gwerth tystiolaethol ateb o’r fath fod yn uwch os 
bydd y cyfwelydd yna’n gofyn i’r plentyn roi ymateb 
manylach drwy gwestiwn agored (e.e. ‘Dwed wrthyf 
am...’), a ddilynir gan gwestiynau y bwriedir iddynt, 
mewn ffordd dringar, arwain at esboniad am ei 
hepgor (oni fydd y rhesymau dros ei hepgor yn 
amlwg o ymateb y plentyn neu amgylchiadau’r achos).

Pan na all y plentyn gofio’r wybodaeth sy’n achos-
berthnasol, gallai hyn ddeillio o beidio â thalu sylw i’r 
wybodaeth neu fod ei gof yn pallu. Am ddeunydd 
darllen pellach ar wybodaeth achos-berthnasol gweler 
The Evaluation of the Investigation and Legal Process 
Involving Child Abuse Offences to Establish a Model of 
Investigation for Investigators gan K.B. Marlow 
(traethawd MSc nas cyhoeddwyd, Portsmouth, 2002).

Paratoi’r plentyn ar gyfer cyfweliad
2.66 Dylid bob amser paratoi plant ar gyfer cyfweliad. 
Mewn rhai achosion, gallai fod yn weddol gryno gan 
ddigwydd yn union cyn y cyfweliad. Ar adegau eraill, 
gallai fod angen cymryd mwy o amser (e.e. pan ellir 
hefyd ystyried y plentyn yn dyst wedi’i fygylu) a/neu 
iddo ddigwydd sawl awr neu ddiwrnod cyn y 
cyfweliad.

2.67 Dylai’r gwaith o baratoi’r plentyn gynnwys 
esbonio diben y cyfweliad a’r rheswm dros ei 
recordio’n weledol (gan gynnwys pwy allai ei weld), 
rôl y cyfwelydd/cyfwelwyr ac unrhyw un arall a allai 
fod yn bresennol, lleoliad y cyfweliad a pha mor hir y 
bydd yn para yn fras. Dylai’r cyfwelydd/cyfwelwyr 
hefyd amlinellu strwythur cyffredinol y cyfweliad ac 
esbonio rhai o’r rheolau sylfaenol sy’n gymwys (gan 
gynnwys y ffaith na ddylai’r plentyn wneud unrhyw 
dybiaethau o ran yr hyn mae’r cyfwelydd yn ei wybod 
am y digwyddiad). Ni ddylai materion o bwys sy’n 
gysylltiedig â’r dystiolaeth gael eu trafod wrth baratoi 
plentyn ar gyfer cyfweliad.

2.68 Hefyd, dylai gofalwr/gofalwyr y plentyn 
nad yw/ydynt wedi ei gam-drin gael 
gwybodaeth briodol ar y cam hwn. Er enghraifft, 
dylid eu hannog i beidio â thrafod manylion y drosedd/
troseddau honedig gyda’u plentyn neu unrhyw 
unigolyn arall a allai fod yn ymwneud â’r ymchwiliad, 
ond rhaid iddynt allu tawelu meddyliau’r plentyn sydd 
am siarad neu sy’n lleisio pryderon. Dylid gofyn iddynt 
gofnodi’n ofalus unrhyw drafodaethau y maent yn eu 
cynnal gyda’u plentyn neu rywun arall ynghylch yr 
honiad neu’r ymchwiliad (e.e. pwy oedd yn bresennol, 
dyddiad/amser a lleoliad, beth yn union a 
ddywedwyd). Ni ddylid byth cynnig unrhyw 
gymhelliant i’r plentyn am gydymffurfio â’r broses 
ymchwiliol. Dylid hefyd annog gofalwr/gofalwyr i roi 
cymorth emosiynol i’r plentyn, megis cysur corfforol a 
thawelu ei feddyliau. Dylent gael gwybodaeth am eu 

rôl bellach, os o gwbl, yn y gwaith o gynllunio’r 
cyfweliad neu fod yn bresennol wrth iddo gael ei 
gynnal (neu roi rhesymau dros ddymuniad y 
cyfwelydd/cyfwelwyr iddynt beidio â bod yn 
bresennol). Pan fo’n bosibl, dylid tynnu sylw’r 
awdurdodau/asiantaethau perthnasol at unrhyw 
anghenion cymorth sydd gan y gofalwr/gofalwyr a 
nodir. Mewn achosion pan allai’r plentyn fod wedi cael 
ei gam-drin o fewn y teulu, gallai pryderon godi 
ynghylch gallu’r gofalwr nad yw wedi cam-drin y 
plentyn i’w gynorthwyo neu i gymryd yr hyn y mae’r 
plentyn wedi ei ddweud o ddifrif.

2.69 Dylid ymdrin ag unrhyw faterion neu bryderon a 
godir gan y plentyn neu ei ofalwr/gofalwyr wrth ei 
baratoi ar gyfer y cyfweliad (e.e. materion lles neu 
bryderon ynghylch y posibilrwydd o ymddangos 
gerbron y llys yn ddiweddarach).

2.70 Efallai y bydd angen i rai plant dreulio mwy o 
amser yn dod i adnabod y cyfwelydd/cyfwelwyr cyn 
iddynt fod yn barod a/neu’n fodlon cymryd rhan mewn 
cyfweliad ymchwiliol. Dylai’r cyfwelydd/cyfwelwyr 
ystyried a ddylid cynnal un neu fwy o gyfarfodydd gyda 
phlentyn cyn y cyfweliad oherwydd gallai’r broses hon 
o ymgyfarwyddo gymryd peth amser.

2.71 Os oes angen, dylid gofyn am gymorth 
goruchwylwyr a chynghorwyr y cyfweliad o ran y 
materion a allai godi wrth baratoi’r tyst sy’n blentyn ar 
gyfer cyfweliad.

2.72 Rhaid cadw nodiadau ysgrifenedig llawn o’r 
gwaith o baratoi plentyn ar gyfer cyfweliad a rhaid eu 
cyflwyno i’r CPS pan ofynnir amdanynt.

2.73 Dylai’r wybodaeth a geir i gynllunio’r cyfweliad 
gael ei hadolygu a’i diwygio fel y bo angen yn sgîl 
unrhyw wybodaeth ychwanegol sy’n dod i’r amlwg 
wrth baratoi tyst sy’n blentyn ar gyfer cyfweliad.

Defnyddio’r wybodaeth gynllunio
2.74 Dylid defnyddio’r wybodaeth gynllunio i:

bennu nodau ac amcanion y cyfweliad; >

penderfynu ar y technegau a ddefnyddir yn ystod y  >
cyfweliad fesul cam (gweler Rhan 2B);

penderfynu: >

sut y caiff y cyfweliad ei recordio; –

pwy ddylai gynnal y cyfweliad ac a ddylai  –
unrhyw un arall fod yn bresennol (gan gynnwys 
cymorth gofal cymdeithasol i’r plentyn);

a ddylai rhywun fonitro’r cyfweliad (swyddog  –
ymchwilio, swyddog goruchwylio, cynghorydd 
arbenigol/cyfweliad ac ati) a phwy fydd yn 
gweithredu’r offer;

lleoliad y cyfweliad; –

amseriad y cyfweliad; –

hyd y cyfweliad (gan gynnwys cyflymdra,  –
egwyliau a’r posibilrwydd o gynnal mwy nag 
un sesiwn);

beth sy’n debygol o ddigwydd ar ôl y cyfweliad. –

Nodau ac amcanion
2.75 Mae pennu nodau ac amcanion clir yn bwysig 
oherwydd maent yn rhoi cyfeiriad i’r cyfweliad ac yn 
cyfrannu at ei strwythur. Dylai nodau ac amcanion y 
cyfweliad ganolbwyntio ar geisio darganfod beth 
ddigwyddodd cyn, yn ystod ac ar ôl y digwyddiad/
digwyddiadau honedig, gan gynnwys manylion yr holl 
ryngweithio corfforol a llafar a ddigwyddodd rhwng y 
plentyn a’r troseddwr/troseddwyr honedig a rhwng y 
plentyn ac unrhyw un arall. Dylai nodau ac amcanion y 
cyfweliad hefyd ystyried unrhyw ymgais a amheuir i 
atal y plentyn rhag siarad â’r heddlu neu unrhyw 
asiantaeth neu unigolyn arall.

Technegau
2.76 Bydd y math o dechnegau a ddefnyddir o fewn y 
strwythur a nodir yn Rhan 2B yn amrywio yn ôl yr 
hyn sy’n hysbys am y plentyn a’r drosedd wrth 
gynllunio’r cyfweliad, yn ogystal â’r ffordd mae’r 
plentyn yn ymddwyn a’r hyn a ddaw i’r amlwg yn ystod 
y cyfweliad ei hun. Er enghraifft, gallai fod yn 
gynhyrchiol defnyddio rhai o’r gweithdrefnau 
gwybyddol y cyfeirir atynt ym mharagraffau 2.192 i 
2.195 wrth gynnal cyfweliad fesul cam â thyst 
uniongyrchol sy’n gallu ac yn barod i gymryd rhan yn y 
broses, tra bod technegau o’r fath yn annhebygol o fod 
yn gynhyrchiol os yw tyst yn parhau i fod yn llai 
cydweithredol ac yn wrthwynebus a bod angen dull 
mwy rheoledig o gyfathrebu.

Recordio’r cyfweliad
2.77 Mae Adran 21 o Ddeddf Cyfiawnder Ieuenctid a 
Thystiolaeth Droseddol 1999 yn gwahaniaethu rhwng 
tri chategori o dyst sy’n blentyn:

(i) plant sy’n rhoi tystiolaeth mewn achosion 
troseddau rhywiol;

(ii) plant sy’n rhoi tystiolaeth mewn achosion 
sy’n ymwneud â thrais, cipio neu esgeuluso;

(iii)  plant sy’n rhoi tystiolaeth ymhob achos arall.

Dylid cynnal cyfweliadau wedi’u recordio ar fideo 
ymhob achos a nodir yng nghategorïau (i) a (ii) sy’n 
ymwneud â thystion sy’n blant, oni fydd y plentyn yn 
gwrthwynebu a/neu fod anawsterau anorchfygol sy’n 
atal gwneud y recordiad (e.e. os yw’r plentyn wedi 
cael ei gam-drin ac y defnyddiwyd offer recordio fideo 
neu ffotograffiaeth).

2.78 Ymhob achos arall (categori (iii) uchod), dylai’r 
penderfyniad ynghylch recordio cyfweliad ar fideo 
ystyried:

anghenion ac amgylchiadau’r plentyn (e.e. oedran,  >
datblygiad, namau, faint o drawma a brofwyd, a 
yw’r plentyn mewn amgylchedd diogel bellach);

a yw’r mesur yn debygol o wella ansawdd  >
tystiolaeth y plentyn penodol hwnnw;

natur y drosedd a’i difrifoldeb; >

amgylchiadau’r drosedd (e.e. y gydberthynas rhwng  >
y plentyn a’r camdriniwr honedig);

cyflwr meddwl y plentyn (e.e. gofid a/neu fraw  >
tebygol);

ofn canfyddedig ynghylch achosion o fygylu a  >
gwrthgyhuddiadau.

2.79 O ystyried yr amrywiaeth o ran cefndiroedd 
plant a’r amgylchiadau gwahanol sy’n arwain at amau 
achos o gam-drin, nid oes unrhyw reolau cadarn na 
meini prawf clir sy’n gymwys i recordio cyfweliadau ar 
fideo. Ymhlith yr hyn y mae angen ei ystyried cyn 
mynd ati i gyfweld â phlentyn a’i recordio ar fideo 
mae:

amgylchiadau’r plentyn unigol; cyswllt presennol  >
neu flaenorol â gwasanaethau cyhoeddus; 
pryderon blaenorol o ran rhianta, esgeuluso neu 
gam-drin; a hanes yr honiad presennol;

diben a gwerth tebygol cyfweliad wedi’i recordio  >
ar fideo y tro hwn;

cymhwysedd, cymhelliant ac a yw’r plentyn ar gael  >
i’w groesholi;

gallu a pharodrwydd y plentyn i siarad mewn  >
cyfweliad ffurfiol;

defnyddio cyfryngwr a/neu gymhorthion i  >
gyfathrebu (dylai cyfweliadau sy’n cynnwys 
cyfryngwyr a/neu gymhorthion i gyfathrebu gael 
eu recordio ar fideo oni fydd y plentyn yn gwrthod 
neu fod amgylchiadau eithriadol dros beidio â 
gwneud hynny);

paratoi’r plentyn cyn cyfweliad. >

2.80 Felly, bydd cynnal trafodaethau ar y cam 
cynllunio ynghylch achosion categori (iii) yn galluogi’r 
tîm ymchwilio i benderfynu a yw cyfweliad wedi’i 
recordio ar fideo neu gyfweliad at ddiben cofnod 
ysgrifenedig yn briodol i unigolion. Mae’n debygol y 
caiff cyfweliad wedi’i recordio ar fideo ei ystyried os 
bydd plentyn eisoes wedi gwneud honiad clir o 
gamdriniaeth neu os bydd rhywun wedi gweld y 
plentyn yn cael ei gam-drin. Gallai cyfweliad wedi’i 
recordio ar fideo hefyd fod yn briodol, yn dibynnu ar 
drafodaethau’r tîm ymchwilio, os yw’r plentyn yn profi 
gofid emosiynol neu os oes ganddo anhwylder 
seiciatrig. Pan na fydd y plentyn wedi gwneud honiad o 
gamdriniaeth ar lafar, gallai’r tîm cyfweld benderfynu 
bod math arall o help arbenigol neu asesu’r plentyn yn 
fwy priodol i’w anghenion na chyfweliad wedi’i 
recordio ar fideo.

2.81 P’un a gaiff y cyfweliad ei recordio neu ei 
gofnodi, dylid bob amser wneud nodiadau sy’n ddigon 
manwl i gynorthwyo’r swyddog ymchwilio i 
benderfynu ar unrhyw ymholiadau pellach a allai fod 
yn angenrheidiol ac i friffio swyddog y ddalfa ac 
unrhyw gyfwelwyr eraill lle mae troseddwr a 
ddrwgdybir yn y ddalfa. Dylid cytuno ar bwy sy’n 
gyfrifol am wneud nodiadau o’r fath pan gaiff y 
cyfweliad ei gynllunio. Swyddog monitro’r cyfweliad 
ddylai fod yn gyfrifol am hyn, pan fydd yn yr ystafell 

drws nesaf gyda’r offer monitro, neu weithredwr yr 
offer recordio. Er y dylai cyfwelwyr ystyried gwneud 
nodiadau cryno i’w cynorthwyo ar gam naratif rhydd 
y cyfweliad pan fo’n briodol, ni ddylent fod yn gyfrifol 
am wneud nodiadau i friffio eraill oherwydd mae’n 
debygol o dynnu sylw’r tyst, gan amharu ar yr hyn 
mae’n ei gofio ac arafu’r broses gyfweld, a thrwy hynny 
faint o wybodaeth a gesglir.

Cyfwelwyr ac eraill sy’n bresennol yn ystod y 
cyfweliad
Y cyfwelydd

2.82 Dylid ystyried pwy sydd fwyaf cymwys i arwain y 
cyfweliad. Mae angen meddu ar gymysgedd arbennig o 
sgiliau i arwain cyfweliadau wedi’u recordio ar fideo. 
Dylai’r cyfwelydd arweiniol fod yn rhywun sydd wedi 
neu sy’n debygol o allu meithrin cydberthynas â’r 
plentyn, sy’n deall sut i gyfathrebu’n effeithiol â 
thystion sy’n blant a allai fod yn gofidio ac sydd â 
dealltwriaeth briodol o reolau tystio a throseddau. 
Rhaid i’r cyfwelydd arweiniol feddu ar ddealltwriaeth 
dda o wybodaeth sy’n bwysig i’r ymchwiliad (gweler 
paragraffau 2.56 i 2.59 uchod), gan gynnwys y 
pwyntiau sydd eu hangen i brofi troseddau penodol, a 
rhaid iddo fod yn barod i dystiolaethu am y cyfweliad 
yn y llys os gofynnir iddo wneud hynny.

2.83 Yn ogystal ag ystyried sgiliau’r darpar gyfwelydd, 
dylid ystyried y ffactorau canlynol wrth benderfynu 
pwy ddylai gynnal y cyfweliad:

profiad y darpar gyfwelydd o siarad â phlant  >
ynghylch y math o drosedd yr ymchwilir iddi ac 
unrhyw sgiliau eraill mae’n meddu arnynt a allai fod 
yn ddefnyddiol;

unrhyw faterion personol neu ddomestig sydd gan  >
y darpar gyfwelydd a allai gael effaith niweidiol ar y 
cyfweliad;

a yw profiad blaenorol y darpar gyfwelydd o’r  >
plentyn yn debygol o’i rwystro rhag meithrin 
cydberthynas neu arwain at heriau o ran hyfforddi, 
annog neu gynnig cymelliannau.

2.84 Rhaid ystyried rhyw, hil, diwylliant ac 
ethnigrwydd y plentyn bob amser a chael cyngor pan 
fo’i angen, ond dylid osgoi dod i gasgliadau ystrydebol 
o ran pwy ddylai gynnal y cyfweliad. Pan fydd yn well 
gan blentyn gael ei gyfweld gan rywun o ryw penodol 
neu â thueddfryd rhywiol penodol, neu o hil neu 
gefndir diwylliannol neu ethnig penodol, dylid bodloni 
ei ofynion i’r graddau y bo’n ymarferol o dan yr 
amgylchiadau.

2.85 Dylai’r cyfwelydd ystyried yr hyn sy’n briodol i’w 
wisgo ar gyfer y sawl a gyfwelir. Er enghraifft, dengys 
gwaith ymchwil y gall awdurdod canfyddedig unigolyn 
gael effaith niweidiol ar y sawl a gyfwelir, yn enwedig o 
ran natur awgrymog.

2.86 Weithiau, gallai trefnu bod oedolyn y mae’r 
plentyn eisoes wedi ymddiried ynddo ond nad yw’n 
aelod o’r tîm ymchwilio fod er ei fudd. Ar yr amod 
bod gan unigolyn o’r fath gymwysterau proffesiynol 

priodol, ei fod yn annibynnol ac yn ddiduedd, nad yw’n 
barti yn yr achos, ei fod yn fodlon cydweithio â 
chyfwelwyr a hyfforddwyd yn briodol ac y gall dderbyn 
briffiadau digonol (gan gynnwys y technegau cwestiynu 
a ganiateir), ni ddylid diystyried y posibilrwydd hwn.

Swyddog monitro’r cyfweliad

2.87 Mae cynnwys swyddog monitro yn ddymunol 
oherwydd gall helpu i sicrhau bod y cyfweliad yn cael 
ei gynnal mewn ffordd broffesiynol, gall helpu i nodi 
unrhyw fylchau sy’n dod i’r amlwg yn sgîl yr hyn y 
mae’r plentyn yn ei ddweud, a gall sicrhau mai 
anghenion y plentyn sydd bwysicaf. Mae angen ystyried 
yn ofalus a ddylai swyddog monitro’r cyfweliad fod yn 
bresennol yn yr ystafell gyfweld ei hun (ac os felly 
gellid ei ystyried yn ‘ail gyfwelydd’), neu yn yr ystafell 
drws nesaf gyda’r offer monitro (ac os felly gellid ei 
ystyried yn ‘arsylwr’). Dylid ystyried y posibilrwydd y 
gallai’r plentyn deimlo’n anghyfforddus gyda gormod o 
bobl yn yr ystafell gyfweld wrth benderfynu ymhle y 
dylid lleoli swyddog monitro, yn enwedig os bydd 
cynorthwy-ydd cyfweliad a chyfieithydd neu 
ddehonglydd yn yr ystafell gyfweld hefyd.

2.88 Pwy bynnag sy’n arwain y llyw, dylai’r tîm 
cyfweld feddu ar gylch gwaith clir a rennir ar gyfer 
rôl swyddog monitro’r cyfweliad. Yn rhy aml 
darostyngir y swyddogaeth hon i’r angen i rywun 
weithredu’r offer fideo pan, mewn gwirionedd, fod gan 
swyddog monitro’r cyfweliad ran hanfodol i’w chwarae 
o ran arsylwi cwestiynau’r cyfwelydd arweiniol ac 
ymddygiad y tyst. Dylai swyddog monitro’r cyfweliad 
dalu sylw i wallau gan y cyfwelydd a dryswch amlwg o 
ran y ffordd y mae’r cyfwelydd arweiniol a’r plentyn yn 
cyfathrebu. Gall swyddog monitro’r cyfweliad 
gyfeirio’n ôl at y trafodaethau cynllunio a chyfathrebu 
â’r cyfwelydd arweiniol fel y bo angen. Gall prosesau 
arsylwi a monitro o’r fath fod yn hanfodol i eglurder a 
chyflawnrwydd cyffredinol yr hyn a gaiff ei recordio ar 
fideo, a fydd yn hynod bwysig yn y llys.

Gweithredwyr offer

2.89 Dylai’r offer gael ei weithredu gan unigolyn drwy 
gydol y cyfweliad. Bydd hyn yn sicrhau y gellir symud y 
camera os bydd y plentyn yn symud. Dylai hefyd 
sicrhau y gellir hysbysu’r cyfwelydd cyn gynted â 
phosibl os bydd yr offer yn methu, yn hytrach nag ond 
canfod hyn ar ddiwedd y cyfweliad (gweler Atodiad H 
hefyd).

Cyfieithwyr a Dehonglwyr

2.90 Dylid bob amser gyfweld â phlentyn yn ei ddewis 
iaith, oni fydd amgylchiadau eithriadol (e.e. o ran y 
cyfieithwyr sydd ar gael). Fel arfer iaith gyntaf y 
plentyn fydd hon, oni fydd amgylchiadau penodol yn 
golygu bod ei ail iaith yn fwy priodol. Dylai cyfwelwyr 
fod yn ymwybodol y gallai rhai plant fod yn gwbl rugl 
yn yr iaith Saesneg, ond mai drwy eu hiaith gyntaf y 
mynegir cysyniadau dwys neu fwy cymhleth. Mae 
angen ystyried hyn wrth baratoi. Os yw’r plentyn yn 
ddwyieithog, gallai fod angen defnyddio cyfieithydd. 
Gallai fod gan rai plant safbwyntiau cryf o ran dewis 

ryw neu ethnigrwydd cyfieithwyr a dehonglwyr, a 
dylid darparu ar eu cyfer pan fo’n bosibl.

2.91 Dylai cyfieithwyr a dehonglwyr gael eu hachredu 
a’u hyfforddi’n briodol fel eu bod yn deall yr angen i 
osgoi newid ystyr cwestiynau ac atebion. Fel arfer 
dylid eu dethol o Gofrestr Genedlaethol Cyfieithwyr 
Gwasanaethau Cyhoeddus neu Gyfeiriadur 
Dehonglwyr Iaith Arwyddion Cenedlaethol y Cyngor 
ar gyfer Datblygu Cyfathrebu â Phobl Fyddar 
(CACDP). Os nad yw’n bosibl dethol cyfieithydd neu 
ddehonglydd o’r cofrestrau hyn gellir dewis y 
cyfieithydd neu’r dehonglydd o restr arall, ar yr amod 
ei fod yn cyrraedd safonau sy’n cyfateb o leiaf i’r rhai y 
mae eu hangen ar gyfer y Gofrestr Genedlaethol neu 
Gofrestr CACDP, o ran cymwysterau academaidd a 
phrofiad sicr o gyfieithu/dehongli o fewn y system 
cyfiawnder troseddol. Er nad yw’r ffaith bod y plentyn 
yn gyfarwydd â’r cyfieithydd neu’r dehonglydd yn 
rheswm dros beidio â’i gyflogi ac y gallai yn wir 
hwyluso’r broses gyfathrebu, mae angen i bob 
cyfieithydd a dehonglydd fod yn annibynnol, yn 
ddiduedd ac yn wrthrychol. Ni ddylid cyflogi aelodau 
o’r teulu na pherthnasau agos eraill.

2.92 Dylai cyfieithwyr a dehonglwyr fod yn rhan o’r 
broses gynllunio. Dylent ddeall amcanion y cyfweliad, 
ei strwythur a swyddogaeth unrhyw dechnegau 
penodol a ddefnyddir yn glir (e.e. rhai cyfweliad 
gwybyddol). Dylid cofio na fydd gan rai geiriau 
Saesneg eiriau sy’n cyfateb iddynt yn union mewn 
ieithoedd a systemau cyfathrebu eraill. Felly, dylid 
trafod y posibilrwydd hwn wrth gynllunio’r cyfweliad 
gyda’r bwriad o ddatblygu strategaethau i ymdrin â’r 
hyn a allai fod yn broblem fel arall.

2.93 Os bydd cyfwelwyr yn gweithio gyda 
chyfieithydd neu ddehonglydd, mae’n bwysig nodi o’r 
cychwyn pwy fydd yn arwain y cyfweliad o ran parhau 
i gyfathrebu’n uniongyrchol â’r plentyn. Os bydd y 
plentyn yn cyfathrebu drwy gyfieithydd, dylai’r 
cyfwelydd arweiniol ddweud pwy ydyw tra’n cynnal y 
cyswllt llygad priodol â’r plentyn, fel bod y plentyn yn 
deall y dylai siarad â’r cyfwelydd, nid y cyfieithydd. 
Fodd bynnag, os defnyddir arwyddwr i gyfathrebu â 
phlentyn sydd â nam ar ei glyw, gallai fod yn bwysicach 
i’r arwyddwr gyfathrebu’n uniongyrchol â’r plentyn.

2.94 Pan fydd cyfieithydd neu ddehonglydd yn 
bresennol, rhaid ei nodi’n glir ar ddechrau’r cyfweliad. 
Lle bynnag y bo’n bosibl, dylai hefyd gael ei weld wrth 
i’r cyfweliad gael ei recordio.

2.95 Pan ddefnyddir arwyddwr i gyfathrebu â phlentyn 
â nam ar ei glyw, dylid defnyddio camera i recordio 
symudiadau llaw yr arwyddwr yn ogystal â rhai’r 
plentyn. Mewn rhai ystafelloedd cyfweld, efallai y bydd 
angen defnyddio camera cludadwy, yn ogystal â’r offer 
sefydlog sydd wedi’i osod yn yr ystafell yn barod, at y 
diben hwn.

Cyfryngwyr
2.96 Bwriedir i’r wybodaeth a roddir yma grynhoi rôl 
y cyfryngwr a’r egwyddorion cyffredinol y mae angen 

eu hystyried wrth gynnal ymchwiliadau troseddol. Am 
ganllawiau manwl ar weithdrefnau a rhestr wirio ar 
gyfer achosion gweler Intermediary Procedural Guidance 
Manual (Y Swyddfa Diwygio Cyfiawnder Troseddol, 
2005). Er bod gwasanaethau cyfryngwr yn debygol o 
fod yn ddefnyddiol iawn pan fo’r plentyn yn ifanc iawn, 
wedi profi trawma neu’n defnyddio system gyfathrebu 
arbenigol, mae’n bwysig nodi y gall cyfryngwr helpu i 
wella ansawdd tystiolaeth plentyn o unrhyw oedran 
na all adnabod ac ymdopi â chamddealltwriaeth nac 
ateb cwestiynau yn glir, yn enwedig mewn cyfweliad 
neu wrth roi tystiolaeth gerbron llys.

2.97 Er bod Adran 29 o Ddeddf Cyfiawnder Ieuenctid 
a Thystiolaeth Droseddol 1999 yn nodi’n glir y gall 
cyfryngwr gynorthwyo tyst i gyfathrebu drwy 
esbonio cwestiynau a roddir i dyst diamddiffyn ac a 
atebir ganddo, anaml iawn y mae hyn yn digwydd. 
Mae’n fwy cyffredin i gyfryngwyr roi cymorth yn ystod 
y broses o gynllunio cyfweliad drwy roi cyngor ar sut 
y dylid gofyn cwestiynau ac yna ymyrryd yn ystod y 
cyfweliad lle mae camgyfathrebu yn debygol drwy 
gynorthwyo’r cyfwelydd i aralleirio’r cwestiwn neu 
drwy ailadrodd atebion y tyst lle y gallai fel arall fod yn 
anodd eu clywed neu y gallent fod yn aneglur ar y 
recordiad. Bydd i ba raddau y mae’r cyfryngwr yn 
ymwneud â’r broses o gyfleu cwestiynau ac atebion yn 
amrywio o dyst i dyst yn dibynnu ar anghenion a dull 
cyfathrebu arbennig y tyst. Bydd hefyd yn dibynnu ar i 
ba raddau y mae’r cyfwelydd yn cydymffurfio ag 
argymhellion y cyfryngwr. Mae’n bwysig iawn cofio mai 
unig ddiben y cyfryngwr yw cynorthwyo’r broses o 
gyfathrebu a deall – ni chaiff weithredu fel ymchwilydd.

2.98 Sefydlwyd Bwrdd Cofrestru Cyfryngwyr gan y 
Swyddfa Diwygio Cyfiawnder Troseddol (OCJR). 
Mae’r Bwrdd hwn yn goruchwylio’r broses o gofrestru 
cyfryngwyr a’u safonau. Caiff Cyfryngwyr Cofrestredig 
eu hachredu gan y Bwrdd a’r OCJR ar ôl proses dethol 
a hyfforddi a asesir yn erbyn cyfres o gymwyseddau 
craidd sy’n ofynnol i’r cyfryngwr. O bryd i’w gilydd, 
cynhelir profion datgelu manwl y Swyddfa Cofnodion 
Troseddol ar Gyfryngwyr Cofrestredig. Ceir manylion 
am sut i ddefnyddio’r gofrestr ar gyfer cyfryngwyr yn 
Intermediary Procedural Guidance Manual (Y Swyddfa 
Diwygio Cyfiawnder Troseddol, 2005).

2.99 Cyn y gall cyfryngwr gynorthwyo’r broses 
gyfathrebu mae angen iddo gynnal un neu fwy o 
gyfarfodydd asesu gyda’r tyst. Ni thrafodir yr achos 
troseddol yn ystod cyfarfodydd asesu. Mae’r 
cyfarfodydd hyn yn galluogi’r cyfryngwr i ystyried 
anghenion cyfathrebu’r tyst a llunio strategaethau ac 
argymhellion ar sut i wella ei ddealltwriaeth. Mae’r 
cyfarfodydd hefyd yn galluogi’r cyfryngwr i feithrin y 
gydberthynas angenrheidiol â’r tyst a phenderfynu ai ef 
sydd orau i weithredu fel cyfryngwr i’r tyst hwnnw. Ni 
ddylai cyfryngwyr byth gael eu gadael ar eu pen eu 
hunain gyda thyst: rhaid i drydydd parti cyfrifol, fel y’i 
diffinnir mewn canllawiau ar weithdrefnau (Adran 2 o 
Intermediary Procedural Guidance Manual (Y Swyddfa 
Diwygio Cyfiawnder Troseddol, 2005)) fod yn 
bresennol. Swyddog yr heddlu ddylai hwn fod ar y cam 
ymchwilio fel arfer.

